
Giriş

Kursun predmeti verilənlər bazalarının idarə edilməsi sistemlərinin yaradılması və istismarı məsələləridir. Bu, çox vacib mövzudur. Çünki bu mövzu ilə təməlli tanış olmadan müasir kompüter texnologiyaları sahəsində nə yüksək ixtisaslı mütəxəssis, nə də savadlı kompüter istifadəçisi olmaq mümkün deyildir. 

VBİS-ə həsr edilmiş ingilis və rusdilli ədəbiyyatlar siyahısı həm azsaylı, həm də xeyli köhnəlmiş durumdadır. 

Ən yaxşıların sırasında aşağıdakıları göstərmək olar:

1. К. Дейт. "Введение в системы баз данных". M.: Наука, 1980

2. К. Дейт. "Руководство по реляционной СУБД DB2".M.: Финансы и статистика, 1988
3. Дж. Ульман. "Основы систем баз данных" M,: Финансы и статистика, 1983.
4. С.Д. Кузнецов. СУБД. M.: Наука, 2005.
5. Коннолли Томас, Бегг Каролин. Базы данных. М.: " Вильямс", 2003.

6. Голицына О.А., Максимов Н.В. Базы данных. М.:Форум—Инфра, 2004.

7. Оскерко В.С. Технология организации, хранения и обработки данных. Учебно—практическое пособие для дистанционного обучения. Мн.: БГЭУ, 2002.
8. Оскерко В.С. и др. Современные СУБД. Мн.: БГЭУ, 2001.
Təklif etdiyimiz mühazirə mətni ümumidən xüsusiyə, mücərrəddən konkretə prinsipi ilə qurularaq informasiya sistemlərinin baza texnologiyaları haqqında ümumi anlayışdan, informasiya sisteminin predmet oblastı və onun modelləşdirilməsi zərurətinin izahından başlanaraq, VBİS-in müxtəlif aspektlərdə nəzərdən keçirilməsi və sonda konkret VBİS (Access) mühitində layihələşdirmə prosesinin təsviri ilə yekunlaşdırılmışdır.
1. İnformasiya sistemlərinin baza texnologiyaları

Müasir informasiya sistemlərində informasiya texnologiyaları mühüm rol oynayır. Təəssüf ki, bu iki termin yanlış olaraq tez-tez eyniləşdirilir. Halbuki bunlar fərqli anlayışlardır.

İnformasiya texnologiyaları dedikdə, verilənlərin yığılması, saxlanması, emalı, ötürülməsi və istehlakçılara təqdim edilməsi metodları nəzərdə tutulur. İnformasiya sistemləri isə informasiya texnologiyalarından istifadə edilməklə yaradılıb işlədilən kompüter sistemləridir.

İnformasiya sistemlərində istifadə edilən informasiya texnologiyaları olduqca müxtəlifdir. Lakin bunların hamısı son yekunda informasiya resursları ilə işləyir. Bu baxımdan, həm informasiya sistemlərində, həm də informasiya texnologiyalarında mərkəzi yeri verilənlərin idarə edilməsi texnologiyası tutur. Bu texnologiyanın xarakteri emal edilən verilənin təbiətindən asılıdır.

Müasir iqtisadi informasiya sistemlərində, həmçinin, digər təyinatlı informasiya sistemlərində verilənlərin idarə edilməsi texnologiyasının 3 istiqaməti fərqləndirilir ki, bunlara da baza texnologiyaları deyilir: 1) verilənlər bazası (VB) texnologiyaları, 2) veb-texnologiyaları
 və 3) mətni axtarış texnologiyaları. 

VB texnologiyaları verilənlər bazası adlanan strukturlaş​dırıl​mış verilənlərin yaradılmasını, saxlanmasını, aktuallaşdırılmasını, tamlığını, səmə​rəli və kollektiv istifadə edilməsini təmin edir.

Veb-texnologiyaları şəbəkə mühitində və ayrıca fərdi kompüterdə hiper​me​di​ya informasiya resurslarının idarə edilməsi üçündür. Ümumdünya hörümçək toru adlanan WWW, mahiyyətcə, qlobal paylanmış hipermediya informasiya sistemidir. 

Mətni axtarış texnologiyaları təbii dildə mətn axtarışı ilə işləyir və səmərəli axtarış təmin etmək üçündür.

Praktiki fəaliyyət göstərən informasiya sistemlərində baza texnologiyalarının inteqrasiya edilməsi səmərəli sayılır. 

“Verilənlər bazası” termini ilk dəfə ötən əsrin 60-cı illərinin əvvəlində işlədilmişdir. Həmin illərdə maqnit lentlərində təşkil edilmiş faylların idarə edilməsi sistemi yaradılmışdı. Bu, ardıcıl müraciətli sistem idi. Yəni, fayllar lentdə işlənmə ardıcıllığı üzrə yerləşdirilirdi. Lakin bu ardıcıllıq tezliklə pozulduğundan, maqnit lentinin mexaniki yığılıb-açılmasına çox vaxt sərf edilirdi. Buna baxmayaraq, hələ 60-cı illərin astanasında kifayət qədər irihəcmli iqtisadı məsələlərin (anbarda ehtiyatların uçotu, sifarişlərin qəbulu və işlənməsi, mal-nəqliyyat qaimələrinin işlənməsi və s.) həlli faylların təşkili üsulu ilə mümkün olmuşdu. Bu məsələlərin həllində verilənlərin fayllara yazılması, fayldakı verilənlərin təzələnməsi, yazıların silinməsi, eyni strukturlu faylların qovuşdurulması, yazıların çeşidlənməsi və qruplaşdırılması, nəticələrin cədvəllər şəklində, aralıq və son yekunlarla çap edilməsi əməliyyatları yerinə yetirilirdi. Bu istiqamətin fəallaşdırılmasında 1961-ci ildə meydana çıxan Kobol dili mühüm rol oynadı. Belə ki, bu dil sözügedən məsələlərin proqramlaşdırılmasının avtomat​laşdırılmasının təməlini təşkil etdi. Lakin maqnit lentinin mahiyyətindən irəli gələn nöqsan bu sahənin sonrakı inkişafına mane olurdu. 1960-cı illərin əvvəlində birbaşa müraciətə imkan verən maqnit disklərinin meydana çıxması ilə prinsipcə yeni imkanlar yarandı. Yalnız bundan sonra verilənlər bazası yaratmaq mümkün oldu.

2. İnformasiya sisteminin predmet oblastı 

və onun modelləşdirilməsi

“VB” konsepsiyası verilənlərin səmərəli idarə edilməsi tələbatından yaranmışdır. 

Verilənlər bazası texnologiyaları yaranmazdan əvvəl informasiya sistemlərini 2 sinfə bölürdülər: sənədli və faktoqrafik informasiya sistemləri.

Sənədli informasiya sistemləri indi mətn sistemləri adlanır. Bunlar təbii dildə yazılmış sənədlərlə, biblioqrafik təsvirə malik nəşr materialları ilə, jurnal məqalələrinin tam mətnləri ilə, monoqrafiyalarla, elmi hesabatlarla, dissertasiya​larla, qanunvericilik aktları ilə və s. işləmək üçündür. Lakin artıq bu sistemlər mətn sənədləri ilə yanaşı, şəkil, video, audio və s. kimi informasiya resurslarını da əhatə edir.

Faktoqrafik informasiya sistemləri strukturlaşdırılmış verilənlər şəklində təqdim edilən faktlarla işləyir. İlk faktoqrafik sistemlər müəyyən xassələrlə xarakteizə olunan obyektlərin axtarışı üçün istifadə edilirdi. Verilənlər bazası texnologiyaları ilk dəfə məhz bu sistemlərdə tətbiq tapdı. Bu sistemlər, ilk növbədə, real dünyanın müəyyən hissəsi olan sistemin predmet oblastının dinamik informasiya modelini reallaşdırmağa təyinatlıdır. 

Müəyyən vaxt ərzində məşğul olunan fəaliyyət növü (iqtisadi tədqiqat, istehsalın planlaşdırılması, bazarda lazımi məhsulun axtarılması, ətraf mühitin vəziyyətinin monitorinqi) öz predmet oblastının vəziyyəti və onda gedən proseslər barədə lazımi məlumatları əldə etmək üçün müntəzəm və ya qeyri-müntəzəm müşahidə və ölçmələr aparılmasını tələb edir. Lakin müşahidə və ölçmələri lazım olan vaxtlarda həyata keçirmək bu və ya digər səbəblər üzündən heç də həmişə mümkün olmur. Bu halda kompüterdə yarad;lmış gerçəkliyin dinamik informasiya modeli misilsizdir. 

İnformasiya modeli fiziki, riyazi və s. modellərdən fərqli olaraq maddi resursları informasiya resursları şəklində təsvir edir. Verilənlər bazası texnologiyaları həmin informasiya modelini verilənlər modelinə çevirə bilir. İnformasiya modeli real prosesləri adekvat təsvir etdiyindən, zəruri ölçmələrə ehtiyacı azaldır. Bu, həm vaxta qənaət etməyə, həm də xərci azaltmağa imkan verir.

Dinamik model dedikdə, zamanda dəyişən model nəzərdə tutulur. Bu model prosesin gedişini kadrlar sırası şəklində təsvir etmək üçün kifayət edən yaddaşa malik kompüterdə reallaşdırılır.

Predmet oblastının informasiya modeli real obyektlərin konkret məqsədlə birbaşa bağlı olan mahiyyətləri əsasında yaradılır. Bu məqsədlə mahiyyətlər tipləşdirilir. Predmet oblastı mahiyyət tipləri üzrə strukturlaşdırılır. Hər bir obyekt özünəməxsus mahiyyət atributları ilə təsvir edilir. Praktikada predmet oblastının strukturunun təhlili və sintezi deduktiv metodla həyata keçirilir. Yəni, əvvəlcə mahiyyət tipləri aşkar edilir, ümumi mahiyyətlər müəyyənləşdirilir, sonra həmin tip bu tipdən olan bütün mahiyyət nüsxələri üçün mənimsədilir. Predmet oblastının hər bir mahiyyəti fərdidir. Bu fərdilik həm də eyni tip mahiyyətlər arasında da hökm sürür. Yəni, heç bir təkrara yol verilmir. Fərdilik identifikator vasitəsilə reallaşdırılır. Bəzi identifikatorlar unikal olur. Unikal identifikator ilkin açar adlanır. Məsələn, şəxsiyyət axtarışında soyad ilkin açardır. Unikal olmayan identifikatorlar ikinci açar adlanır. Məsələn, tələbənin soyadı ilkin açar, qrup nömrəsi ikinci açardır. 

Predmet oblastında mahiyyətlər arasında müxtəlif məzmunlu əlaqələr mövcud olur ki, informasiya modelində bunlar da öz əksini tapmalıdır. Bunlar əlaqə tipləri ilə təsvir edilir. Əlaqə tipləri məcburi və ya fakültativ olur. Məsələn, şəxsiyyətlə doğum tarixi məcburi, yaşayış yeri isə fakültativ əlaqədədir.

Mahiyyət tipləri arasında ixtiyari ölçülü əlaqələr ola bilir. Praktikada unar (1 öçülü), binar (2 ölçülü) və n-ar (n ölçülü) əlaqələr mövcud olur. Əlaqələr “birin birə”, “birin çoxa” və “çoxun çoxa” tiplərdə olur. Predmet oblastını xarakterizə edən mahiyyətlərarası əlaqə tipləri məcmusu predmet oblastının tipik quruluşunu əmələ gətirməklə, həm də predmet oblastının tipik modeli kimi çıxış edir. Bu model predmet oblastının sabit (və ya nisbi sabit) xassələrini əks etdirdiyindən, intensional model adlanır. 

Predmet oblastının müəyyən cəhətlərini əks etdirən bəzi əlaqələr müəyyən dəyişikliyə uğradığından, bəzi əlaqələrin pozulması və ya yeni əlaqələrin meydana çıxması səbəbindən, predmet oblastının vəziyyəti dinamik xarakterlidir. Bu vəziyyəti predmet oblastının ekstensional modeli təsvir edir. Göründüyü kimi, intensional statik, ekstensional dinamik modeldir. Predmet oblastının hər bir vəziyyəti müəyyən sərhədlər daxilində olmalıdır ki, bunlara da bütövlük məhdudiyyətləri deyilir. Bütövlük məhdudiyyətləri əyani (müəyyən hökm şəklində formalaşdırılmış) və ya əyani ifadə olunmasına ehtiyac olmayan gizli ola bilər. Məsələn, ağacşəkilli quruluşda, kök düyündən (zirvədən, təpədən) başqa,  hər bir düyünün yeganə ana düyünə bağlılığı faktı gizli məhdudiyyətdir. Bütövlük məhdudiyyətləri statik və dinamik olurlar. Statik məhdudiyyət ayrıca vəziyyətə xasdır. Dinamik məhdudiyyət predmet oblastının bir vəziyyətdən digərinə keçidi müəyyən edir. Beləliklə, bütövlük məhdudiyyətləri zamanda dəyişməz olmaqla intensional modelin tərkib hissəsidir. 

Qeyd etmək lazımdır ki, intensional və ekstensional modellər predmet oblastının müxtəlif səviyyələrdə abstrakiyasını əks etdirir. Ekstensional model “nüsxə” modelidir. Çünki mahiyyət nüsxələrinin xassələrini və onlar arasındakı əlaqələri təsvir edir. İntensional model işə mahiyyət nüsxələrinin xassələrini nəzərə almır və buna görə də o, “tip” modelidir.

İnformasiya sisteminin yaradıcısı üçün intensional model daha maraqlıdır. Çünki bu, predmet oblastını bütöv şəkildə təsvir edir. 

Layihələşdirici mütəxəssis baxımından, həm də konseptual model maraqlıdır. Çünki bu, bütövlükdə “informasiya fəzası”nı xarakterizə edir. Konseptual modelin sintez edilməsi informasiya sisteminin yaradılmasının ən vacib mərhələsidir.

3. Verilənlər bazası və digər əsas anlayışlar

Verilənlər bazası (VB) - kompüter yaddaşında müəyyən qaydalara uyğun şəkildə təşkil edilmiş və istifadəçi tələbinə uyğun aktuallaşa bilən, başqa sözlə, predmet oblastının ekstensional modelini təşkil edən verilənlər çoxluğudur. Verilənlər bazasının təşkili predmet oblastının intensional modeli ilə təsvir edilir. Çünki intensional model ekstensional modelə nisbətən yuxarı səviyyə modelidir.

Verilənlər bazasının aktuallaşdırılması dedikdə, verilənlərin tərkibinin və quruluşunun dəyişdirilməsi başa düşülür. Yəni, aktuallaşdırma nəticəsində bəzi verilənlər bazadan çıxarılır, yeniləri daxil edilir, əlaqələr dəyişdirilir və s. Daha dərin aktuallaşdırma verilənlər bazasının restrukturlaşdırılması adlanır. Bu, bütövlük məhdudiyyətlərinin dəyişdirilməsi zamanı baş verir. 

Çox zaman verilənlər bazası elə təşkil edilir ki, predmet oblastının hər vəziyyətinə bazanın bir vəziyyəti uyğun gəlir. Lakin bəzi hallarda, iqtisadi tədqiqatlarla bağlı olaraq, temporal (zamanlı, sürəkli) bazalar da yaradılır. Bu bazalardakı verilənlərin qiymətləri müəyyən zamana aid olur. Yəni verilənlərin zaman sıraları (xronologiyası) əks etdirilir. 

Verilənlər bazası verilənlərin inteqrasiya edilmiş çoxluğudur. Yəni, bir fakt bazada bir dəfə qeyd edilir. Bu, bazanın informasiya bolluğunun minimum olmasını göstərir. Lakin paylanmış bazalarda müəyyən baza fraqmentlərinin (replikatların) şəbəkə düyünləri üzrə təkrarlanması şəbəkə trafikasını (məlumat ötürülüşünü) ixtisar etməyə və sistemin məhsuldarlığını artırmağa imkan verir. Verilənlər bazası çoxsaylı istifadəçilərə xidmət üçün yaradıldığından, onun yaradılması kriterisi sosial xarakter daşıyır və ayrı-ayrı istifadəçilərin tələbini ödəmək baxımından irəli gələn lokal səmərəlilik deyil, inteqral səmərəlilik daha vacibdir. 

Verilənlər bazasının tərkibi (məzmunu), ilk növbədə, hesablama yolu ilə alınması mümkün olmayan müşahidə və ölçmə məlumatları ilə doldurulur ki, bunlara da baza göstəriciləri, belə bazaya isə predmet bazası deyilir.

Verilənlər bazası xüsusi proqram kompleksi vasitəsilə idarə edilir ki, buna da Verilənlər bazasının idarə edilməsi sistemi (VBİS) deyilir. VBİS-lə VB birliyinə VB sistemi (VBS) deyilir. Bir kompüterdə qurulmuş VBİS bir neçə VB-ni idarə edə bilər.

VBS-in istifadəçiləri adətən bazadakı məlumatların mənbəyi olan predmet oblastı mütəxəssisləridir. Bunlar həm də son istifadəçilərdir. Lakin VB-yə müraciət edən hər şey – VBS-in əlavələri adlanan tətbiqi proqramlar və proqram kompleksləri, həmçinin kompüterlər və hesablayıcı sistemlər istifadəçi sayılır.

Son istifadəçilər VB ilə qarşılıqlı fəaliyyət göstərərkən VBİS-in istifadəçi interfeysindən, tətbiqi proqramlar isə tətbiqi proqramlaşdırma interfeysindən istifadə edir.

Verilənlərin mərkəzləşdirilmiş qaydada idarə edilməsi VB inzibatçısının səlahiyyətindədir. İnzibatçı heyət sistemi işlək vəziyyətdə saxlamalı, vaxtlı-vaxtında aktuallaşdırma aparmalı, sistemin informasiya resurslarından və yaddaşdan səmərəli istifadə edilməsini təmin etməlidir. 

Verilən bazaları mərkəzləşdirilmiş və paylanmış olurlar. Mərkəzləşdirilmiş VB bir kompüterdə yaradılır və ondan yalnız həmin kompüterdə işləyənlər istifadə edir. Belə bazaya lokal şəbəkə kompüterləri də müraciət edə bilir. Kompüter şəbəkələri paylanmış bazalar yaradılmasını şərtləndirdi. Belə bazalar müxtəlif kompüterlərdə təşkil edilmiş bir neçə hissədən ibarət olur. Bu hissələr kəsişməyən, kəsişən və təkrarlanan ola bilir. Bir kompüterdə təşkil edilmiş paylanmış baza hissəsi bəzən lokal VB kimi fəaliyyət göstərir. 

Paylanmış VB-lər paylanmış VBİS-lə idarə olunur. 

Paylanmış VB verilənlərin fraqmentləşdirilməsi və tirajlaşdırılması metodları ilə yaradılır. Fraqmentləşdirmə bazanın kəsişməyən hissələrinin, tirajlaşdırma isə fraqmentlərin nüsxələrinin müxtəlif kompüterlərdə təşkilini nəzərdə tutur.

VBİS VB-nin mərkəzi idarəedicisidir. Yəni VB-yə müraciət yalnız VBİS vasitəsilə mümkündür.

VBİS-lər ümumi təyinatlı və ixtisaslaşdırılmış olurlar. Ümumi təyinatlı VBİS-lər heç bir konkret predmet oblastına istiqamətli olmur. İxtisaslaşdırılmış VBİS-lər xüsusi təyinatlı sistemlərdir.

VBİS-in əsas xassəsi verilənlər bazasına həm istifadəçi tərəfdən, həm də saxlayıcı tərəfdən baxmağı reallaşdırmasıdır. İstifadəçi baxımı məntiqi quruluşu, saxlayıcı baxımı isə fiziki quruluşu şərtləndirir.

İxtiyarı VBİS müəyyən verilən modeli ilə işləyir. Verilən modeli dedikdə, verilənlərin strukturlaşdırılması qaydaları çoxluğu nəzərdə tutulur. Əgər VBİS bir neçə modellə işləyirsə, bu, multimodelli sistem adlanır. 

Verilən modeli bir tərəfdən, predmet oblastının verilən bazasında təzahür vasitəsidir və buna görə də o, özünü metainformasiya kimi təqdim edir. Digər tərəfdən, verilənlərin VBİS tərəfindən idarə edilməsi mexanizmi kimi çıxış edir. Müasir anlamda verilən modeli predmet oblastının modelləşdirilməsi instrumentidir. Halbuki əvvəllər bu anlayış yalnız verilənlərin quruluşunu təsvir edirdi. İlk verilən modelləri qraf modelləri idi. Bunlar ya şəbəkə, ya da iyerarxik (ağacşəkilli) quruluşları ifadə edirdilər. Hal-hazırda relyasiyalı (iqtibaslı) modellər daha geniş tətbiq edilir. 

Qraf modellərinin ən mühüm komponenti naviqasiya (axtarış) aparatıdır. Naviqasiya aparatı üzərində manipulyasiya (dəyişdirmə) əməli aparılacaq verilənləri (bunlara cari verilən deyilir) identifikasiya etmək (adlandırmaq) və idarəni struktur üzrə həmin verilənlərə yönəltmək üçündür. CODASİL şəbəkə modelində naviqasiya aparatı kifayət qədər mürəkkəbdir. Bu modeldə aşağıdakı tipik əməllər icra edilir:

·  Verilmiş tipə aid növbəti yazının tapılması;

· Verilmiş məlumat yığımının növbəti yazısına keçilməsi;

· Carı yazıların emal üçün götürülməsi;

· Cari yazıların dəyişdirilməsi (təzələnməsi, əvəzlənməsi və s.);

· Yazının VB-də yadda saxlanması;

· Yazının yığıma əlavə edilməsi;

· Yazının yığımdan silinməsi;

· Cari yazının VB-dən silinməsi və s.

Bu əməllər iyerarxik modellərdə də icra edilir.

1970-ci illərdən geniş tətbiq edilən relyasiyalı modellər cədvəllər çoxluğu şəklində qurulur. 

Sözügedən modellərin xarakterik xüsusiyyəti verilənə sərbəst mücərrəd obyekt kimi baxılmasıdır. Yəni, verilənin məzmunu və əlaqələri VB-dən kənarda qalır. 1970-ci illərdən semantik modellərin yaradılmasına başlanıldı. Bu modellər verilənin məzmunu və əlaqələrini də VB-yə daxil etməyi nəzərdə tuturdu. Lakin bunlar geniş tətbiq tapmadı. 1980-ci illərin sonunda obyekt-istinad proqramlaşdırmasının uğur qazanması ilə verilənlərin obyekt modelləri meydana çıxdı. 1993-cü ildə ilk obyekt modeli ODMG-93 (Objekt Data Management Group) yaradıldı və ODMG 3.0 versiyası 2000-ci ildə ən yaxşı model kimi bəyənildi. Müasir kommersiya VBİS-lərinin əksəriyyətində obyekt-relyasiya modellərindən istifadə edilir. Bu modellər 1999-cu ildə təklif edilmiş SQL dilinin yeni versiyası əsasında yaradılmışdır.

Obyekt modellərinin mərkəzi anlayışı obyektdir. Obyekt müəyyən vəziyyətdə olandır. Obyektin vəziyyəti atributlar çoxluğu ilə təyin edilir. Obyekt bir vəziyyətdən digər vəziyyətə keçməklə müəyyən davranış nümayiş etdirəndir. Obyektin davranışı əməllər sırası ilə təyin edilir. Obyekt fərdidir və özünəməxsus identifikatorla ifadə edilir. Obyektin vəziyyəti dəyişsə də identifikatoru dəyişmir.

Hal-hazırda çoxölçülü modellər də geniş tətbiq edilir. Bu modellərdə verilən çoxölçülüdür. Yəni, bir əsas rekvizitə əlamət rekvizitləri zənciri qoşulur.

Bunlarla yanaşı, mahiyyət-əlaqə modelləri də vardır ki, bunlar da avtomatlaşdırılmış layihələşdirmə sistemləri mühitində geniş istifadə edilir.

4.Verilənlər Bazalarının İdarəetmə Sistemi (VBİS) anlayışı

Müasir VB texnologiyasında nəzərdə tutulur ki, VB-nin yaradılması, onun dəstəklənməsi və istifadəçilər üçün əlçatan olması mərkəzləşdirilmiş qaydada verilənlər bazalarının idarəetmə sistemi (VBİS) adlanan xüsusi proqram instrumentariyası tərəfindən təmin edilir.  

VBİS dedikdə, VB-nin yaradılması, istismarı və çoxsaylı istifadəçilərin birgə istifadəsi üçün nəzərdə tutulan proqram və dil vasitələri çoxluğu nəzərdə tutulur.
Müasir VBİS-in tərkibində VB yaradan proqram vasitələri, verilənlərlə işləmək üçün vasitələr və servis vasitələri vardır. Layihələşdirici verilənlərin təsviri dilindən (VTD) istifadə etməklə, VB yaratma vasitələrinin köməyi ilə VB-nin məntiqi modelini fiziki struktura tərcümə edir və verilənlərin manipulyasiya dilində (VMD) verilənlər üzərində icra ediləcək əsas əməliyyatları
  reallaşdıran proqram yazır. 

Layihələşdirmə zamanı vizual vasitələrdən, daha doğrusu, konkret VB-nin idarə edilməsi üçün tərtib edilmiş proqramın ayrı-ayrı bloklarını birləşdirən və testləşdirən obyektlərdən və sazlayıcı-proqramlardan istifadə edilir. 

Verilənlərlə iş vasitələri VB istifadəçiləri üçün nəzərdə tutulmuşdur. Bu vasitələr münasib, bir qayda olaraq, qrafik, çoxpən​cərəli istifadəçi interfeysi qurmağa, çıxarılan və daxil edilən informasiyanın ekran təsvirinin zəruri funksional konfiqurasiyasını
 yaratmağa, mətni və qrafik ekran obyektləri ilə manipulyasiya etməklə, VB-dəki verilənlər üzərində əməliyyatlar aparmağa imkan verir.

Servis vasitələri layihələşdirmə zamanı VB-dən istifadə edilərkən VB ilə işləmək üçün digər sistemləri cəlb etməyə
 imkan verir. 

Şək. 1. VBİS-in tərkibi

5.VBİS-in arxitekturası
VBİS mühitində aşağıdakı 5 əsas komponenti ayırırlar:
-aparat təminatı;

-proqram təminatı;

-verilənlər;

-prosedurlar;

-istifadəçilər. 

Aparat təminatı. VBİS və proqram əlavələrinin işləməsi üçün müəyyən aparat təminatı lazımdır. Bəzi VBİS-lər yalnız əməliyyat sistemləri (ƏS) və avadanlıqların konkret tipi ilə işləmək üçün nəzərdə tutulmuşdur. Lakin VBİS-lərin əksəriyyəti müxtəlif ƏS-lər və cürbəcür avadanlıqlarla işləyə bilir. VBİS-in işləməsi üçün adətən müəyyən minimum operativ və disk yaddaşı tələb edilir. Lakin bu minimum sistemin kifayət qədər məhsuldarlıq nümayiş etdirməsi üçün kifayət etməyə bilər.

Proqram təminatı. Bu komponent əməliyyat sistemini (ƏS), VBİS-in öz proqram təminatını, tətbiqi proqramları, o cümlədən, şəbəkə proqram təminatını
 əhatə edir. Proqram əlavələri adətən C, COBOL, Fortran, Ada və ya Pascal kimi üçüncü nəsil alqorit​mik dillərdə, həmçinin, operatorları üçüncü nəsil proqramlarında tətbiq edilə bilən SQL kimi dördüncü nəsil dillərdə yaradılır. VBİS-in özünəməxsus dördüncü nəsil instrumentləri də vardır ki, bunlar da proqram əlavələrini cəld hazırlamaq üçündür. Çünki burada qeyri-prosedur sorğu dillərindən, hesabat, forma, grafik təsvir generatorlarından və hətta tammiqyaslı proqram əlavə​lərindən istifadə edilir.

Verilənlər – son istifadəçi baxımından daha vacib komponentdir. VB-də həm işçi verilənlər, həm də metaverilənlər, yəni, “verilənlər barədə verilənlər” saxlanır.

Prosedurlar dedikdə, VB-nin layihələşdirilməsi və istismarı zamanı nəzərə alınan təlimatlar və qaydalar, yəni, VBİS-də qeydiyyat qaydası; VBİS-in ayrıca instrumentinin və ya proqram əlavəsinin istifadəsi qaydası; VBİS-in işə buraxılması və dayandırılması qaydaları; VBİS-in ehtiyat nüsxəsinin yaradılması qaydası; aparat və proqram təminatlarının imtinalarının emalı; sıradan çıxmış komponentlərin identifikasiyası (tanınması, təyin edilməsi) qaydası; imtina etmiş komponentin sıraya qaytarılması qaydası; VB-nin imtinadan sonra bərpa edilməsi qaydası; cədvəllərin quruluşunun dəyişdirilməsi və bir-neçə diskdə yerləşdirilmiş VB-nin yenidən təşkili qaydaları; məhsuldarlığın yüksəldilməsi, verilənlərin ikinci saxlama qurğularında arxivləşdirilməsi qaydaları nəzərdə tutulur. 

İstifadəçilər dedikdə, VBS müştəriləri, VBS inzibatçıları, tətbiqi proqramçılar nəzərdə tutulur.

VBİS-lər xarakteristikaları və funksiyaları cəhətdən bir-birindən ciddi şəkildə fərqlənir. 

VBİS-lərdə məntiqi cəhətdən 3 komponent fərqləndirilir. (Bax: Şəkil 2).

Şək. 2. VBS-in komponentləri
Layihələşdirmə vasitələri altsistemi VB və onun proqram əlavələrinin layihələşdirilməsini və reallaşdırılmasını sadələşdirən instru​mentlər yığımıdır. Bir qayda olaraq, bu yığım cədvəl, forma, sorğu və hesabat yaratmaq üçün olan vasitələri özündə birləşdirir. VBİS-də həmçinin proqramlşdırma dilləri və bu dillər üçün interfeyslər mövcuddur. Məsələn, Access-də həm dərin proqramlaşdırma biliyi tələb etməyən makrodil, həm də Basic dilinin Visual Basic for Application (VBA) versiyası vardır.

Emal altsistemi layihələşdirmə vasitələrinin köməyi ilə yaradılmış proqram əlavələrinin komponentlərinin emalını təmin edir. Məsələn, Access 2002-də forma quran və forma elementlərini cədvəl verilənləri ilə əlaqələndirən komponent vardır.

VBİS-in üçüncü komponenti onun nüvəsidir (DBMS Engine) ki, bu da layihələşdirmə vasitələri ilə emal və verilənlər altsistemləri arasında əlaqələndirici funksiyasını icra edir.

VBİS-in nüvəsi VBİS-in digər iki komponentindən cədvəl, sətr və sütun terminlərində ifadə edilmiş sorğu alır və həmin sorğuları fiziki qurğudan oxuma və fiziki qurğuya yazma icra edən ƏS əmrlərinə çevirir. Bundan əlavə, VBİS-in nüvəsi həm də tranzaksiyaların idarə edilməsində, bloklaşdırılmasında, ehtiyat nüsxə yaradılmasında və bərpa prosesində iştirak edir. 

Microsoft firması Access 2002 üçün Jet Engine və SQL Server kimi iki müxtəlif nüvə təklif etmişdir. Jet Engine nüvəsi kiçik həcmli fərdi və kollektiv VB-lərdə istifadə edilir. SQL Server nüvəsi iri VB-lər üçün nəzərdə tutulmuşdur. 

6. VBİS-lərin təsnifatı

VBİS-lər müxtəlif əlamətlər üzrə təsnifləşdirilə bilər.
Universallıq dərəcəsinə görə VBİS-lər iki sinfə bölünür:

-ümumi təyinatlı VBİS-lər;

-ixtisaslaşdırılmış VBİS-lər.

Ümumi təyinatlı VBİS-lər hər hansı bir predmet oblastına və ya hər hansı bir istifadəçi qrupunun informasiya tələbatını ödəmək məqsədinə yönəldilmir. Hər bir bu cür sistem EHM-in müəyyən modelində, müəyyən Əməliyyat Sistemi ilə fəaliyyət göstərə bilən proqram məhsulu olub, çoxsaylı istifadəçilərə kommersiya məmulatı kimi göndərilir. Bu VBİS-lər konkret VB ilə işləmək üçün sazlama vasitələrinə malikdir. Ümumi təyinatlı VBİS VB texnologiyasına əsaslanan AVİNS-lərin yaradılması üçün instrumental vasitə kimi istifadə edilir. Çünki bu, layihələşdirmə müddətini əhəmiyyətli dərəcədə ixtisar etməyə, əmək resurslarına qənaət etməyə imkan verir. Bu VBİS-lər geniş funksional imkanlara və müəyyən bolluğa malik olurlar.

İxtisaslaşdırılmış VBİS-lər nadir hallarda yaradılır. Bu varianta yalnız o halda müraciət edilir ki, ümumi təyinatlı VBİS-dən istifadə etmək məqsədəuyğun sayılmır.

Ümumi təyinatlı VBİS-lər informasiya sistemlərinin VB-sinin yaradılması və istismarı ilə bağlı olan bütün funksiyaların icrası üçün nəzərdə tutulan mürəkkəb proqram kompleksləridir.
Xüsusi təyinatlı VBİS-ə nümunə kimi, layihə və konstruktor həllərinin avtomatlaşddırılması üçün nəzərdə tutulmuş IMBASE sistemi göstərilə bilər.

VBİS-lər üzrə vacib təsnifləşdirici əlamət VBİS-in dəstəklədiyi verilən modelinin tipi hesab edilir. Bu əlamət üzrə VBİS-lər aşağıdakı növlərə bölünür:

-iyerarxik VBİS-lər;

-şəbəkə VBİS-ləri;

-relyasiya VBİS-ləri.

İlk iyerarxik VBİS IBM şirkətinin hazırladığı IMS (Information Management System) idi ki, bunun da kommersiya yayımı 1968-ci ildə başlamışdır.

İlk şəbəkə VBİS-i IMS-dən az sonra General Electric şirkəti tərəfindən hazırlanmış IDS (Integrated Data Store) sistemi  hesab olunur.
İlk kommersiya relyasiya VBİS-ləri 80-ci illərin əvvəllərində IBM,  Oracle Corporation, Relation Technology Inc. və b. şirkətlər tərəfindən təklif edilmişdir.

Relyasiya VBİS-lərinin istifadəsi sadədir, tətbiqi proqram tərtibi zamanı proqramçıların məhsuldar işləməsinə və VB-də paralel emala imkan verir, həmçinin, “müştəpi-server” arxitekturasına və qrafik istifadəçi interfeysinə yaxşı uyğunlaşdırılmışdır.

Relyasiya VBİS-lərinin təkmilləşdirilməsi davam etdirilir ki, bu da istifadəçiyə daha mürəkkəb məsələləri həll etmək imkanı verir. 

Relyasiya VBİS-lərinin təkmilləşdirilməsi nəticəsində aşağıdakı sistemlər meydana çıxmışdır:

-obyekt-relyasiya (postrelyasiya) VBİS-ləri. Bu VBİS-lər VB-lər üçün standart sorğular dili olan SQL-in obyekt genişlən​dirməli versiyasından istifadə edir.

-obyekt-istinad VBİS-ləri. Bu VBİS-lərin təməlində verilənlərin emalının obyekt-istinad modeli dayanır. 

-çoxölçülü VBİS-lər. Bunlar verilənlərin çoxölçülü verilənlər modelinə əsaslanır.

Ən ümumi səviyyədə bütün VBİS-lər 2 qrupa bölünür:

-peşəkar VBİS-lər;

-fərdi VBİS-lər.

Peşəkar (sənaye) VBİS-ləri iri iqtisadi obyektlərin avtomatlaşdırılmış idarəetmə sistemlərinin (AİS) yaradılması üçün proqram təminatını təşkil edir. Bunların əsasında iri müəssisələrin, bankların və hətta bütöv sahələrin informasiyasının emalı və idarə edilməsi üzrə proqram kompleksləri yaradılır. Hal-hazırda peşəkar VBİS-lərin xarakterik nümunələri bunlardır:  Oracle, DB2, Sybase, Informix, Inqres, Progress.
Fərdi (stolüstü) VBİS-lər lokal istifadəçilərin və ya kompakt istifadəçilər qrupunun məsələlərini həll etməyə yönəldilmiş proqram təminatıdır ki, bu da fərdi kompüterdə istifadə edilmək üçün nəzərdə tutulmuşdur. Bunlara nümunə kimi, DBASE, FoxBase, FoxPro, Clipper, Paradox, Access göstərilə bilər.

Hal-hazırda VBİS-lər arasında aralıq VBİS-lər, yəni, peşəkar və fərdi VBİS-lər arasında olan VBİS-lər fərqləndirilir. Buraya: SQL Windows/SQL Base, Interbase, Microsoft SQL Server kimi sistemlər aid edilir.

7.VBİS-lərin funksional imkanları
 VBİS dedikdə, EHM-də çoxsaylı məsələləri həll etməkdən ötrü ümumi VB yaradılması üçün nəzərdə tutulan proqram sistemi nəzərdə tutulur. VBİS VB-ni aktual (işlək) vəziyyətdə saxlamağa və istifadəçilərə, onlara verilmiş səlahiyyətlər daxilində, səmərəli müraciət imkanı yaratmağa xidmət edir. Başqa sözlə, VBİS bu sistemlə işləyənlərin hamısının marağı üçün VB-nin mərkəzləşdirilmiş idarə edilməsi üçündür. 

Fərdi kompüterin proqram təminatı bazarı özünün funksional imkanları üzrə çoxsaylı, geniş miqyaslı ümumi təyinatlı kommersiya sistemləri, həmçinin, bütün kütləvi kompüter modelləri üçün nəzərdə tutulan əməliyyat sisteməri ilə xarakterizə olunur.

Hal-hazırda istifadə olunan VBİS-lər verilənlərin tamlığını və etibarlı təhlükəsizliyini  təmin edən vsitələrə malikdir ki, bu da proqramçı-layihələşdiricilərə imkan verir ki, hətta kifayət qədər aşağı səviyyəli proqram məhsulları üçün də az xərclə yüksək təhlükəsizlik səviyyəinə təminat versinlər.

WINDOWS mühitində fəaliyyət göstərən proqram məhsulları istifadəçi interfeysinin və məhsudarlıq artıran vasitələrin münasibliyi ilə seçilirlər.

İnformasiya sistemlərinin yaradıcıları və son istifadəçilər üçün nəzərdə tutulan və proqram bazarında liderlik edən bəzi VBİS-ləin əsas xarakteistikalarını nəzərdən keçirək.

Sözügedən proqram məhsulları sırasına: Borland International şirkətinin hazırladığı dBASE IV 2.0; Microsoft Access 2.0; Microsoft FoxPro 2.6 for DOS; Microsoft Corp şirkətinin məhsulu olan Microsoft FoxPro 2.6 for Windows; Paradox for DOS 4.5; Paradox for Windows 4.5  adlı proqramı daxildir.

Sadalanan proqram məhsullarının bir-birinə nəzərən şərti mövqeləri Cədvəl 1-də göstərilmişdir. Məsələn, 1 göstərir ki, Microsoft Access 2.0 proqramında VB səviyyəsində verilənlərin tamlığının təmin edilməsi ən yüksək səviyyədədir. Bu baxımdan, Cədvəl 1 göstərir ki, Microsoft Corp şirkətinin məhsulu olan Microsoft FoxPro 2.6 for Windows proqramında təhlükəsizliyin təmin edilməsi ən pis səviyyədədir və Paradox for DOS 4.5 proqramında isə SQL verilənlərinə müraciət  imkanı yoxdur.

Verilənlərin tamlığının VB səviyyəsində təmin edilməsi dedikdə, informasiyanın VB-də həmişə səhih və tam olduğuna inanmağa imkan verən vasitələrin mövcud​luğunu nəzərdə tutur. Tamlıq qaydaları qlobal səviyyədə təyin edilməli və bu qaydalar VB ilə birgə saxlanmalıdır. Verilənlərin tamlığı onların (verilənlərin) yaddaşa hansı qaydada
  yazılmasından asılı olmamalıdır.

VBİS səviyyəsində verilənlərin tamlığını təmin edən vasitələrə aşağıdakılar aiddir:

-ilkin açarı təyin etmək üçün qurulmuş vasitələr, o cümlədən, VBİS sərbəst surətdə unikal qiymətlər verərkən avtomatik dolub-daşan pole tipləri ilə işləyən vasitələr;

-iqtibas tamlığını dəstəkləyən vasitələr. Bu vasitələr cədvəllərin əlaqələri barədə informasiya yazılışını təmin edərək iqtibas tamlığını poza biləcək hər cür əməliyyatın qarşısını alır.

Bəzi VBİS-lər ilkin açarların unikallığını, əməliyyatların məhdudlaşdırılmasını (qarşısının alınmasını), hətta verilənlərin kaskad (şəlalə) şəklində yenilənməsi və silinməsini  gerçəkləşdirən yaxşı hazırlanmış VBİS prosessoruna malikdir. Bu sistemlərdə poleyə və ya cədvələ təyin edilmiş səhihliyin yoxlanması təkcə informasiyanın ekran formasından daxil edilməsi zamanı deyil, həm də verilənlərin bütün dəyişilmələrindən sonra həyata keşirilir. Bu xassəni həm hər bir pole üçün, həm də bütün polelər üçün sazlamaq mümkün olduğundan, həm ayrı-ayrı polelərin qiymətlərini, həm də verilmiş yazının müxtəlif poleləri arasındakı əlaqələri nəzarət altına almaq mümkün olur.

Access və Paradox for Windows digər VBİS-lərdən VB səviyyəsində verilənlərin tamlığının saxlanması üzrə relyasiya modellərinə daha uyğundur. Çünki bu VBİS-lərdə tamlıq qaydaları VB ilə birgə saxlanır və avtomatik surətdə əməl olunur. 
dBASE IV və FoxPro 2.6 (DOS və WINDOWS) kimi VBİS-lər verilənlərin tamlığına nəzarət edəcək heç bir vasitəyə malik deyildir. Bu işin icrası proqramçı öhdəsinə buraxılır.
Bəzi VBİS-lərdə verilənlərin təhlükəsizliyinin təmin edilməsi vasitələri də nəzərdə tutulmuşdur. Bu vasitələr aşağıdakı əməliyyatları icra edir:

-tətbiqi proqramların şifrlənməsi;

-verilənlərin şifrlənməsi;

-parolla müdafiə;

-VB-yə, cədvələ, lüğətə, istifadəçiyə müraciət səviyyəsinə məhdudiyyət qoyulması.

Verilənlərin təhlükəsizliyinin təmin edilməsinin ən yüksək səviyyəsi dBASE IV-də gerçəkləşdirilmişdir. İnzibatçı sistemdə müxtəlif müraciət hüquqları tətbiq edə bilir. Belə ki, fayl və pole səviyyələrində müraciət hüququ tətbiq etmək mümkündür. Bundan əlavə, burada verilənlərin avtomatik şifrlənməsi də təşkil edilə bilir.

Access 2.0 yaxşı təhlükəsizlik səviyyəsi nümayiş etdirir. Belə ki, bu sistemdə fərdi istifadəçilər və ya istifadəçi qrupları üçün parollar, ayrı-ayrı cədvəllərə, sorğulara, hesabatlara, makro əmrlərə və ya bir istifadəçi və ya istifadəçi qrupları səviyyəsində yeni obyektlərə müxtəlif müraciət hüquqları nəzərdə tutulur.

Baxdığımız bütün VBİS-lər müxtəlif imkanlı olsalar da, praktiki olaraq çoxistifadəşili mühitlərdə işləmək üçün nəzərdə tutulmuşdur.

Verilənlərin çoxistifadəçili mühitlərdə emalı proqram məhsulları tərəfindən aşağıdakı funksiyaların icrasını nəzərdə tutur: 

-VB-nin, faylın, yazının, polenin bloklaşdırılması (qapadılması);

-bloklaşdırmanı icra etmiş stansiyanın identifikasiya (təyin) edilməsi;

-modifikasiya (dəyişdirmə) əməlindən sonra infformasiyanın təzələnməsi;

-müraciət müddəti və müraciətin təkrarlanması üzərində nəzarət;

-tranzaksiyaların
 emalı; 

- LAN Manager, NetWare, Unix kimi şəbəkə sistemləri ilə iş.
Çoxistifadəçili mühitlərdə işləmək üçün ən yaxşı imkanlar Paradox for DOS 4.5, Access 2.0 və dBASE IV kimi VBİS-lərə məxsusdur.
İmport-eksport aşağıdakıları əks etdirir:

-başqa proqram vasitələri ilə hazırlanmış informasiyanın VBİS tərəfindən emalı imkanı;

-verilmiş VBİS-dəki vasitələrlə formalaşdırılmış verilənlərin digər proqramlar tərəfindən istifadə edilə bilməsi imkanı.
ASCII-faylları, .DBF, .XLS genişləndirməsinə malik olan fayl formatları xüsusi maraq doğurur.
Burada nəzərdən keçirilən bütün VBİS-lər verilənlərin import-eksportu baxımından yaxşı imkanlara malikdir.

Sorğular dili olan SQL (Structured Query Language) müxtəlif tip EHM-lər üçün həm təməl dil, həm də alternativ dil kimi, bir sıra populyar VBİS-lərdə gerçəkləşdirilmişdir. SQL özünün istifadə genişliyinə görə sorğuların beynəlxalq dilinə çevrilmişdir. SQL dili həm son istifadəçilər üçün, həm də verilənlərin emal sahəsində çalışan mütəxəssislər üçün geniş imkanlar təklif edir.

SQL-sistemlərlə birgəlik (uyuşanlıq) korporativ verilənlərlə işləmək nəzərdə tutulan zaman böyük əhəmiyyət kəsb edir. SQL-sistem üçün informasiyanın ilkin emalına yaxşı hazırlanmış VBİS “müştəri-server” arxitekturalı sistemlərə qapı aça bilər.

VBİS SQL verilənlərinə aşağıdakı hallarda müraciət edə bilir:

-əgər VB ODBC (Open Database Connectivity — VB-lərin açıq birləşdirilməsi) ilə uyuşandırsa; 
-əgər SQL VB-ləri təbii dəstəklənibsə;

-əgər lokal verilənlərə SQL-sorğular mümkündürsə.

Bir çox VBİS-lər ODBC və ya bunun hissəsi olan drayverlərin köməyi ilə SQL-sistemlərin girişinə “şəffaf” qaydada qoşula bilirlər. Buna görə də həmin VBİS-lər üçün tətbiqi proqramlar yaratmaq imkanı mövcuddur. Bəzi proqram məhsulları serverdə və ya işçi yerində saxlanan verilənləri almaq üçün interaktiv sorğuların emalı zamanı da SQL ilə uyuşandır.

Access 2.0 və Paradox for Windows sistemləri ODBC sistemi ilə birgəliyi olan SQL-verilənlər mənbəyi ilə işləyir.

FoxPro (for Dos və for Windows) sistemləri proqram bazarına ODBC sistemi ilə birgə işləyə bilən, SQL-VB-lərə müraciət etməyə imkan verən əlavə bibliotekalarla təchiz edilmiş şəkildə göndərilir. Lakin bu imkan  Access 2.0 və Paradox for Windows sistemlərnə nisbətən daha zəif inteqrasiya edilmişdir.

Access SQL dilinin köməyi ilə VB-ni bilavasitə idarə edə və MS SQL Server və Oracle kimi, ODBC spesifikasiyası ilə birgəliyi olan SQL-VB-lərə keçici SQL-sorğular ötürə bilir. Odur ki, Access miqyaslaşa bilən “müştəri-server” sistemlərinin hazırlanması vasitəsi kimi çıxış edir.

Layihələşdiricilərə yönəldilmiş VBİS-lər proqram əlavələri yaratmaq üçün inkişaf etmiş vasitələrə malikdir. Proqram əlavələri yaratmaq üçün istifadə edilən instrumentariya elementlərinə aşağıdakılar aiddir:

-güclü proqramlaşdırma dilləri;

-menyü, giriş-çıxış verilənlərin ekran formaları yaradan və hesabatları generasiya edən (yükləyən) vasitələr;

-əlavələri (tətbiqi proqramları) generasiya edən vasitələr;

-icra edilən faylları generasiyaya hazırlayan vasitələr.

Verilən modellərinin funksional imkanları VBİS istifadəçilərinə dil vasitələrinin hesabına mümkün olur.

İnterfeyslərin dil vasitələrinin gerçəkləşdirilməsi müxtəlif üsullarla həyata keçirilə bilər. Yüksək ixtisaslı istifadəçilər, yəni mürəkkəb tətbiqi sistem işləyib hazırlayanlar üçün dil vasitələri adi sintaksis formada təqdim edilir. Digər hallarda dillərin funksiyası dolayı yolla, müxtəlif təbiətli menyülərlə, dialoq ssenariləri və ya istifadəçinin doldurduğu cədvəllərlə reallaşdırılır. Bu giriş verilənləri üzrə interfeys vasitələri interfeys dilinə adekvat sintaksis konstruksiyalar hazırlayır və onları icra edilməkdən ötrü generasiya edilən əlavələrin proqram koduna daxil edir.

Əyani olmayan dillə işləyən interfeyslər fərdi kompüterlər üçün olan VBİS-lərdə geniş istifadə edilir. Belə dilə nümunə kimi QBE (Query-By-Example) dilini göstərmək olar.
Dil vasitələri 2 əasa funksiyanın icrasında istifadə edilir:

1) Verilənlərin təqdimatının təsviri;

2) Verilənlərlə manipulyasiya etmək əməliyyatlarının icrası.

Verilənlərin təqdimatının təsviri verilənlərin təsviri (təyini) dilinin (VTD-nin) köməyi ilə təmin edilir. VTD vasitələri iilə VB-lərin təsviri VB sxemi adlanır. Bu sxem VB strukrurlarını və VBİS-də istifadə edilən verilən modeli ilə reqlamentləşdirilən qaydalar çərçivəsində qoyulmuş məhdudiyyətləri təsvir edir. Bəzi VBİS-lərdə VTD verilənlərə müraciəti məhdudlaşdırmaq və ya istifadəçi səlahiyyətləri üzərində məhdudiyyətlər qoymaq üşün də istifadə edilir. VTD heç də həmişə sərbəst dil kimi sintaksis cəhətdən rəsmiləşdirilmir. Bu, verilənlərin təsviri ilə manipulyasiyasını özündə birləşdirən daha ümumi dilin tərkib hissəsi ola bilər. 

Verilənlərin manipulyasiyası dili (VMD) VB-dən götürülmüş verilənlər üzərində VBİS-in sorğusuna uyğun əməliyyatlar aparmağa imkan verir.

Vahid sintaksis çərçivədə verilənlərin təsviri və manipulyasiyasını reallaşdıran çoxsaylı VBİS dilləri mövcuddur. Bu dillərdən ən geniş yayılmışı relyasiyalı dil SQL sayılır.

dBASE IV və FoxPro indiyə qədər VB-lər üçün vacib standart sayılan xBASE proqramlaşdırma dilini dəstəkləyir.
 FoxPro 2.6 xBASE-proqramlarına pəncərə, hadisəvi-idarəetmə keyfiyyəti verir. Tətbiqi proqramlar tərtibi zamanı FoxPro ilkin mətn və verilənlər saxlayan müxtəlif faylları idarə edən layihə dispetçerindən istifadə edir. Bu təşkiledici, yəni layihə dispetçeri fərdi elementlər olan proqramları, ekran formalarını, hesabatları və VB-ləri izləyir və tətbiqi proqramı kompilyasiya edərək icra edilən fayla çevirir.

Access Basic proqramlaşdırma dili OLE 2.0-la birgəliyi olan digər tətbiqi proqramlardan çağırılmış obyektləri idarə etməyə imkan verən OLE 2.0 protokolu üzrə əlaqələri təmin edən funksiyalara malikdir. Bundan əlavə, bu dil (Access Basic) VB obyektləri (sorğular, cədvəllər) yaratmağa, VB strukturunu dəyişməyə və bilavasitə tətbiqi proqramdan indekslər yaratmağa imkan verir.

Burada nəzərdən keçirilən bütün proqram vasitələri ekran formalarını, sorğuları, hesabatları, menyüləri, nakleykaları (yapışdırmaları), standart məktubları avtomatik yaratma vasitələrinə malikdir. Göstərilən vizual və struktur obyektləri yaratmaq üçün VBİS-lərin çoxu “usta” və ya “gözbağlayıcı” adlandırılan xüsusi instrumental vasitələrdən istifadə edir.
VBİS-in əsas funksiyaları aşağıdakılardır:
· Son istifadəçi üçün əlçatan olan sistem kataloqunun aparılması (işlədilməsi); Sistem kataloqu və ya verilənlər lüğəti dedikdə, VB-dəki verilənləri təsvir edən informasiya saxlayıcısı, yəni, “verilənlər barədə verilənlər” və ya metaverilənlər başa düşülür. Adətən sistem kataloqunda aşağıdakı məlumatlar saxlanılır:

- verilən elementlərinin adı, tipi və ölçüsü;

-əlaqələrin adı;

-verilənlər üzərinə bütövlüyü dəstəkləyən məhdudiyyətlərin qoyulması;

-verilənlərə müraciət hüququ verilmiş istifadəçilərin adları;

-həmin istifadəçi adları arasında xarici, konseptual və daxili sxem və təsvirlər;

-statistik verilənlər, məsələn, tranzaksiyaların tezliyi və VB obyektlərinə müraciət sayğacları.

Sistem kataloqunun mövcudluğu aşağıdakılara imkan verir:

-verilənlər barədə informasiyanın mərkəzləşdirilmiş saxlanması. Bu, həmin verilənlərə və ixtiyari resursa edilən müraciətlərə nəzarət etməyə imkan verir;

-ayrı-ayrı verilən elementlərinin bolluğunu və təsvirindəki ziddiyyətləri asan aşkarlamaq mümkün olur;

-VB-də aparılan dəyişikliklərin protokollaşdırılması. Dəyişiklik edilməzdən əvvəl onun nəticəsi müəyyən edilməlidir. Çünki, verilən və istifadəçilər arasında qurulmuş mövcud əlaqələr sistem kataloqunda qeyd edilmiş olur.

-təhlükəsizlik tədbirlərinin gücləndirilməsi;

-saxlanan informasiyanın auditinin icrası.

· Tranzaksiyaların dəstəklənməsi. Tranzaksiya dedikdə, ayrıca bir istifadəçi və ya tətbiqi proqram tərəfindən VB-nin saxladıqlarına müdaxilə və ya dəyişdirmək məqsədi ilə icra edilən əməllər yığını nəzərdə tutulur. Tranzaksiyaya nümunə olaraq, yeni əməkdaş barədə məlumatların VB-yə daxil edilməsini, bəzi əməkdaşların əmək haqqına dair məlumatların təzələnməsini, əməkdaş barədə məlumatın VB-dən silinməsini və s göstərmək olar. Tranzaksiya icra edilərkən imtina baş verərsə, məsələn, kompüter sıradan çıxarsa, VB ziddiyyətli vəziyyətə düşə bilər, çünki, bəzi əlaqələr dəyişsə də, digər əlaqələr dəyişməmiş qala bilər. Buna görə də bütün icra edilmiş hissəvi dəyişikliklər təxirə salınmalı, VB-nin əvvəlki vəziyyəti bərpa edilməlidir. Odur ki, VBİS elə bir mexanizmə malik olmalıdır ki, ya verilmiş tranzaksiyanın bütün əməllərinin icrasına təminat verməli, ya da heç bir əməlin icrasını həyata keçirməməlidir. 

· Paralel işin dəstəklənməsi. VBİS çoxsaylı istifadəçilər tərəfindən icra edilən paralel işlənmə zamanı VB-də aparılan yenilənmənin səhihliyini təmin edən mexanizmə malik olmalıdır. Əgər istifadəçilərin hamısı yalnız verilənlərin oxunması əməlini icra edirsə, verilənlərə paralel müraciət edilməsinin təşkili nisbətən sadə olur, çünki bu halda onlar bir-birinə mane olmurlar. Lakin iki və daha çox istifadəçi eyni zamanda VB-yə müraciət etmək ixtiyarı aldıqda arzuolunmaz nəticələrə gətirən konfliktlər asanlıqla yarana bilər.

· İmtinadan sonra VB-nin bərpası. VBİS VB-nin zədələnməsi və ya dağılması halında onu bərpa etmək üçün vasitələrə malik olmalıdır. Bu cür imtina sistemin və ya yaddaş qurğusunun sıradan çıxması nəticəsində baş verə bilər, yaxud da aparat və ya proqram təminatlarındakı səhvlə əlaqədar olaraq VBİS-in dayanmasına (donmasına) səbəb olar. Bundan əlavə, istifadəçi tranzaksiya gedişində səhv aşkarlayıb, tranzaksiyanı təxirə salmağı tələb edə bilər. Belə hallarda VBİS VB-nin ziddiyyətlərsiz bərpası üçün mexanizminə malik olmalıdır. VB-nin bərpası üçün müəyyən əlavə informasiya olmalıdır. Bu informasiya verilənlərin VB-də etibarlı saxlanmasını dəstəkləməlidir. Bu isə VB-nin müəyyən qədər bolluğa malik olmasını, yəni çox vacib baza göstəricilərinin nüsxələşdirilməsini zəruri edir. Həm də bu bərpaedici informasiya daha etibarlı saxlanmalıdır.  Daha geniş istifadə edilən bolluq informasiyası kimi VB-də aparılmış dəyişikliklər jurnalının aparalmasından ibarətdir. Jurnal VB-nin elə xüsusi hissəsidir ki, oraya VBİS istifadəçilərinin müdaxilə etmək imkanı yoxdur. Jurnal xüsusi diqqətlə, bəzən müxtəlif disklərdə olmaqla, iki nüsxədə saxlanır. Jurnaldakı informasiya VB-nin əsas hissəsində baş vermiş dəyişiklikləri əks etdirir.

· Verilənlərə müraciətə nəzarət. VBİS-də elə mexanizm olmalıdır ki, VB-yə yalnız icazəli istifadəçilərin müraciət edə bilməsi təmin olunsun.

· Verilən mübadiləsinin dəstəklənməsi. VBİS lokal şəbəkədəki işi elə dəstəkləməlidir ki, paylanmış bir-neçə VB bütün istifadəçilər üçün vahid mərkəzi VB kimi çıxış etsin. Bu, paylanmış emal topologiyasının reallaşdırılması nəticəsində mümkün olur. 

· Verilənlərin tamlığının dəstəklənməsi. VB-nin tamlığı dedikdə, saxlanan verilənlərin səhihliyi və ziddiyyətsiz olması nəzərdə tutulur. Tamlıq həmçinin, VB-nin qorunmasının bir tipi kimi də qavranıla bilir. Tamlıq, adətən, ziddiyyətlərsiz saxlanan verilənlər üçün pozulmasına yol verilməməli olan məhdudiyyəylər və ya qaydalar şəklində ifadə edilir. VBİS elə mexanizmə malik olmalıdır ki, verilənlərin və qaydaların dəyişikliyinin tamlıq tələblərinə cavab verib-vermədiyini nəzarətdə saxlamaq mümkün olsun.

· Verilənlərdən asılı olmamağın dəstəklənməsi. Verilənlərdən asılı olmamaq adətən təqdimatların və ya alt sxemlərin dəstəklənməsi mexanizmlərinin köməyi ilə mümkün olur. Verilənlərdən fiziki asılı olmamaq nisbətən sadədir. Çünki adətən VB-nin fiziki xarakteristikalarının mümkün dəyişilmələrinin bir-neçə tipi olur ki, bunlar da təqdimatlara heç cür təsir edə bilmir. VBİS proqramların VB-nin faktiki strukturundan asılı olmamaasını dəstəkləyən instrumentlərə (proqram vasitələrinə) malik olmalıdır.

· Köməkçi funksiyalar. VBİS müəyyən köməkçi funksiyalar yığımına da malik olmalıdır. Bu funksiyalar adətən VB inzibatçılığı, VB-nin import və eksport əməliyyatları, VB-nin fəaliyyətinin və istismarının monitorinqi, statistik təhlil (Vb-nin məhsuldarlığının və ya VB-dən istifadə dərəcəsinin qiymətləndirilməsi), indekslərin yenidən təşkili, yaddaşın yenidən bölüşdürülməsi üçün nəzərdə tutulur.
VB texnologiyasının yaradılmasına yenicə başlanan zaman VBİS-lə proqram əlavələri arasındakı sərhədlər dəqiq təyin edilən idi. Çünki, proqram əlavələri ayrıca mpvcud idi və onları VBİS sıra ilə çağırırdı. Bu gün, xüsusən də, fərdi kompüter üçün yaradılmış VBİS-lərin meydana çıxması ilə bağlı olaraq həmin sərhəd müəyyən qədər silinmişdir. Belə ki, bütün formalar, hesabatlar, bunlardakı proqram kodları VB əlavələrinə daxil edilmişdir. VBİS-i çağıran avtonom proqramlar da əlavələrin bir hissəsidir. Cədvəllərə aid olan bütün strukturlar, qaydalar və məhdudiyyətlər, həmçinin VBİS-in işlədilməsinə aid əlaqələrin təyini də VB-nin tərkibinə daxildir. 

Əlavələr aşağıdakı 5 əsas funksiyanı icra edir:

1) Təqdimatların yaradılması, oxunması, təzələnməsi və silinməsi (ləğv edilməsi);

2) Təqdimatların formatlaşdırılması;

3) Məhdudiyyətlərin həyata keçirilməsi (reallaşdırılması);

4) Təhlükəsizlik və nəzarət mexanizmlərinin təmin edilməsi;

5) Informasiya emalı məntiqinin reallaşdırılması.

VBİS-in məhsuldarlığı aşağıdakı göstəricilərin köməyi ilə qiymətləndirilir:

-sorğuların icra müddəti;

-indeksləşdirilməmiş polelərdə informasiya axtarışının sürəti;

-VB-yə digər formatlarda import edilmiş əməliyyatların icra müddəti;

-verilənlərin təzələnməsi, daxil edilməsi, ləğv edilməsi kimi kütləvi əməliyyatların icrası və indekslərin yaradılması sürəti;

-çoxistifadəçili rejimdə verilənlərə paralel müraciətlərin maksimal sayı;

-hesabatın generasiyası (yüklənməsi) müddəti.

VBİS-in məhsuldarlığına aşağıdakı 2 amil təsir edir:

-verilənlərin tamlığına nəzarət edən VBİS-lər digər proqramların daşımadığı əlavə yük daşıyırlar;

- məxsusi tətbiqi proqramların məhsuldarlığı VB-nin düzgün layihələşdirilməsindən və səmərəli qurulmasından çox asılıdır.

Ən sürətli proqram məhsulları da VBİS prosessoru səviyyəsində heç də ən inkişaf etmiş funksional imkanları təmin etmir.

8. VBİS istifadəçisinin iş rejimləri

İnformatikada “rejim” termini iş qaydası və ya kompüterin və ya proqramların vəziyyəti anlamında işlədilir.

Müasir VBİS-lərin hamısı qrafik istifadəçi interfeysinə malikdir ki, bunun köməyilə istifadəçi VBİS-lə 3 rejimdə işləyə bilir:

1) Menyü sistemi vasitəsilə iş. Bu iş rejimi daha çox müxtəlif menyü və dialoq pəncərələri şəklində reallaşdırılır ki, bunların köməyi ilə istifadəçi tədricən VB ilə əlaqə yaradaraq lazım olan informasiyaya müraciət imkanı əldə edir. Bu rejimdə VBİS dilini bilmək tələb olunmur.
2) Əmr rejimi.Bu, interaktiv rejimdir. Bu dilin imkanlarının gerçəkləşdirilməsi üsuludur. Yəni bilavasitə əmrlərin icrası rejimidir. Sistem pıçıldayıb cavab gözləyir ki, müvafiq əmr daxil edilsin. Əmr daxil edilən kimi sıstem onun sintaksisini yoxlayır, səhv yoxdursa, icra edir. Əmr, icra zamanı istifadəçi ilə dialoqa girə və ekrana konkret məlumat çıxara bilər. Cari əmrin icrasından sonra növbəti əmrin icrası üçün hazır olmaq barədə dəvət pıçıltısı təqdim olunur. Bu rejim istifadəçidən müəyyən hazırlıq səviyyəsi tələb etsə də, VB resurslarına cəld müraciət etməyi təmin edir.
3) Proqram rejimi. Bu rejim verilənlərə müraciətin və onların idarə edilməsinin tətbiqi proqramlar tərəfindən icrasını mümkün edir. İstifadəçi proqramları VBİS-in dəstəklədiyi əmrlər dilində yazmalı, sazlamalı və icraya buraxmalıdır. Proqram mətni qurulmuş mövcud mətn redaktorundan və ya hər hansı digər redaktordan daxil edilə bilir.
9.VBİS-lərdə işləmə texnologiyalarının əsasları

VBİS-lə işləyərkən ekrana işçi sahə və idarəetmə paneli çıxarılır. Bu zaman idarəetmə paneli menyünü, köməkçi idarəetmə oblastını və “pıçıltı” (podskazka) sətrini ekrana çıxarır. Bu oblastlar konkret proqramın xüsusiyyətlərindən asılı olaraq ekranda ixtiyari qaydada yerləşə bilər. Bəzi VBİS-lər ekrana əmr pəncərəsi və ya əmr sətri çıxarır. Ekranın şəkli ilə Access 2.0 adlı VBİS-in pəncərəsinin nümunəsində tanış olmaq olar.

Menyü sətri proqramın əsas rejimlərini saxlayır. İstifadəçi bu rejimlərdən birini seçib, asılan menyüyə müraciət etmək imkanı qazanır. Bu menyüdə əmrlər siyahısı olur. Bəzi əmrləri seçərkən əlavə alt menyü də aşıla bilər. Köməkçi idarəetmə oblastı aşağıdakıları əhatə edir:

-vəziyyət sətri;

-alətlər paneli;

-şaquli və üfqi sürütmə xətkeşləri.

Vəziyyət (status) sətrində istifadəçi proqramın cari iş rejimini, cari VB-nin faylının adını və s görəcəkdir. Alətlər  panelində (piktoqrafik menyüdə) proqramın müəyyən funksiyaları, menyü əmrlərinin icrasını cəld aktivləşdirmək üçün olan piktoqramların (düymələrin) müəyyən sayı görünür. Ekranın cədvələ aid oblastında ekrana yerləşməyənləri görmək üçün şaquli və üfqi sürütmə xətkeşləri vardır. 

“Pıçıltılar” sətrində istifadəçi üçün nəzərdə tutulan köməkçi xəbərlər
 görünür.

VBİS-in vacib xüsusiyyəti - bir sıra əməllərin icrası zamanı müvəqqəti (aralıq) saxlama buferindən istifadə edilə bilməsidir. Bufer nüsxələşdirmə və yerdəyişmə əmrlərinin icrası zamanı istifadə edilir. Silmə zamanı da buferdən istifadə edilir. 

VBİS proqramları kifayət qədər sayda əmrlərə malikdir. Hər əmrin müxtəlif parametrləri (opsiyaları) ola bilir. Əmrlərin bu sistemi hər bir VBİS tipi üçün özünəməxsus menyülərlə birlikdə əlavə opsiyalara da yer verir. Menyüdən müəyyən əmrin seçilməsi aşaıdakı üsullardan biri ilə həyata keçirilir:

-idarəetmə düyməsinin köməyi ilə kursoru seçilmiş menyü əmrinin üzərinə gətirməklə;

-kursor və daxiletmə düyməsini sıxmaqla;

-seçilmiş əmrin baş hərfini klaviaturadan daxil etməklə.

Əmrlər, VBİS-in tərkibindəki menyülər, bunların icra qaydaları barədə əlavə infformasiya almaq üçün “kömək” rejimi vardır. 

VBİS-in xüsusiyyətinə baxmayaraq, istifadəçilərə təqdim edilən əmrlər sistemini aşağıdakı qruplara bölürlər:

· Fayllarla işləmək üçün olan əmrlər;

· Redaktə əmrləri;

· Formatlaşdırma əmrləri;

· Pəncərələrlə işləmək üçün olan əmrlər;

· VBİS-in əsas rejimlərində (cədvəl, forma, sorğu, hesabat) işləmək üçün olan əmrlər;

· Arayış informasiyası almaq üüçün olan əmrlər.

Fayllarla işləyərkən proqram istifadəçiyə aşağıdakı imkanları təqdim edir:

-VB-nin yeni obyektlərinin yaradılması;

-əvvəllər yaradılmış obyektlərin saxlanması və adının dəyişdirilməsi;

-artıq mövcud olan VB-nin açılması;

-əvvəlcədən açılmış obyektlərin bağlanması;

-VB obyektlərinin printerə çıxarılması.

Çap prosesi printer drayverinin seçilməsi ilə başlanır. Hər bir printer tipinin özünəməxsus drayveri olmalıdır. Növbəti addım səhifənin parametrlərinin, kolontitulların (səhifə nömrələrinin) formalaşdırılmasının, şriftin növünün və ölçüsünün seçilməsindən ibarətdir. Sonra nüsxə​lərin sayını, çapın keyfiyyətini, sənədin çap ediləcək səhifələrinin nömrələrini və miqdarını təyin etmək lazımdır.

İlkin baxış əmri çap edilməzdən əvvəl printerə çıxarılacaq informasiyanın ümumi görünüşü barədə təsəvvür əldə etməyə imkan verir. İnformasiyanın səhifədə yerləşməsinin optimallaşdırılması üçün miqyaslaşdırma və mərkəzləşdirmə parametrlərinin seçilməsi yolu ilə icra edilə bilər.

Bəzi VBİS-lərdə yuxarıdakı əmrlər qrupuna həm də import-eksport, ayrı-ayrı proqram vasitələri tərəfindən yaradılmış cədvəllərin birləşdiril​məsi əmrləri əlavə edilir.

Ekran formaları və hesabatların komponentləri olan VB cədvəllərinin ixtiyari polesinə verilənin daxil edilməsi və dəyişdirilməsi redaktəedici əmrlər vasitəsilə, əsas etibarı ilə yerdəyişmə, nüsxələşdirmə və ləğvetmə əmrləri ilə həyata keçirilir. 

Yuxarıda göstərilən əməliyyatlarla yanaşı, VBİS-in proqramlarının böyük qrupu diaqram, şəkil və s, o cümlədən, digər proqram mühitlərində  yaradılmış obyektləri daxil etməyə və obyektlər arasında əlaqə yaratmağa imkan verir.

Redaktə əmrləri arasında tapma və əvəzetmə həmçinin, təxirəsalma əmrləri xüsusi yerə malikdir. İstifadəçi bu əmrləri sənədin həm bu və ya digər hissəsi üzərində, həm də bütövlükdə tətbiq edə bilir. 

Verilənin çıxarılması zamanı vizual təsvir mühüm əhəmiyyət daşıyır. VBİS-lərin əksəriyyəti istifadəçinin ixtiyarına informasiyanın çıxarılması ilə bağlı çoxsaylı əmrlər təqdim edir. Bu əmrlərin köməyi ilə istifadəçi verilənlərin düzləndirilməsinin istiqamətini, şriftin növünü, qalınlığını, sətrarası məsafəni, hərflərin hündürlüyünü, fonun rəngini və s seçib istifadə edə bilər. Əmr icra edilərkən tətbiq ediləcək formatlaş​dırma sahəsi seçilməlidir. Bu seçim edilmədikdə əmr yalnız aktiv elementə təyin edilir.

Düzləndirmənin formatı və istiqaməti daxil edilən verilənin xarakterindən asılı olaraq avtomatik icra edilir. Proqram veriləni mətn kimi dərk etdikdə sola, ədəd kimi dərk etdikdə sağa düzləndirmə aparır. Bu o zaman mümkün olur ki, doldurulan xana üçün əvvəlcədən başqa format verilməmiş olsun. 

VBİS-lərin əksəriyyəti eyni zamanda çoxsaylı pəncərələr açmağa imkan verir. Yəni, VBİS-lərin çoxu çoxpəncərəli rejimdə işləyə bilir. Bu zaman bəzi pəncərələr ekranda görünsə də, digər pəncərələr açıq pəncərələrin altında gizlənmiş şəkildə olur. Bir-neçə pəncərə açıb, birindən digərinə cəld keçməklə, eyni vaxtda bir-neçə cədvəllə işləmək mümkündür.

Yeni pəncərə açmağa, başqa pəncərəyə keçməyə, ekranda pəncərələrin yerini və ölçülərini dəyişməyə imkan verən xüsusi əmrlər mövcuddur. Bundan əlavə, istifadəçinin bir pəncərəni iki hissəyə bölüb cədvəlin müxtəlif hissələrinə eyni vaxtda baxmaq və ya cədvəlin bir hissəsini qeyd edib (dayandırıb) digər hissəsini ekrana gətirmək imkanı vardır.

VBİS-lərin tərkibində istifadəçiyə əsas əməliyyatların icrasına aid  təlimatlar, menyünün konkret əmrləri barədə informasiya və digər arayış məlumatları təqdim edən elektron sorğu kitabçası mövcuddur.  Alınan sorğu informasiyasının əsas xüsusiyyəti odur ki, o, istifadəçinin düşdüyü situasiyadan asılı olaraq konkret məzmun kəsb edir. Sorğu informasiyası  <F1> düyməsi ilə çıxarılır. Bəzi VBİS-lərdə lazım olan sorğu informasiyasını axtarış mövzusu üzrə axtarmaq imkanı vardır.
10.Ümumiləşdirilmiş iş texnologiyası

 Hər bir konkret VBİS özünəməxsus xüsusiyyətlərə malik olur ki, bunları da nəzərə almamaq olmaz. Lakin funksional imkanları barədə məlum təsəvvürlər baxımından istənilən VBİS-lə işləyən istifadəçinin ümumiləşdirilmiş iş texnologiyasını təsvir etmək mümkündür. VBİS-lə istifadəçinin ümumiləşdirilmiş iş texnologiyasının əsas mərhələləri sxematik olaraq şəkil 15.27-də göstərilmişdir. Şəkildən göründüyü kimi, əsas mərhələlər bunlardır:

-VB cədvəllərinin strukturunun yaradılması;

-verilənlərin cədvəllərə daxil edilməsi və redaktəsi;

-cədvəllərdəki verilənlərin emalı;

-informasiyanın VB-dən çıxarılması.

Bu mərhələlərin hər birini daha ətraflı nəzərdən keçirək.

VB-də yeni cədvəlin tərtibi zamanı VBİS-in işi cədvəlin strukturunu yaratmaqla başlanır. Bu proses cədvələ daxil ediləcək hər bir yazının təşkil edildiyi polelərin siyahısının, tipinin və ölçüsünün təyinini nəzərdə tutur. 

Praktiki olaraq istifadə edilən bütün VBİS-lər aşağıdakı verilən tiplərini saxlayır:

-mətni verilənlər (simvollar);

-ədədi verilənlər;

-təqvim verilənləri;

-məntiqi verilənlər;

-qeydlər.

Bəzi VBİS-lər xüsusi tip polelər yaradır ki, bunlar da yazıların unikal nömrələrini saxlayır. Unikal nömrə açar əlaməti təyin etmək üçündür.

Windows-da işləmək üçün nəzərdə tutulan VBİS-lər şəkil, qrafik və cədvəllər saxlamaqdan ötrü istifadə edilən OLE obyekti tipi polesi yarada bilir. Əgər emal edilən VB-də bir-neçə qarşılıqlı əlaqəli cədvəl varsa, onda hər bir cədvəldə açar polesi və cədvəllərarası əlaqələrin təşkili üçün polelər təyin edilməlidir.

Cədvəl strukturlarının yaradılması cədvəlin doldurulması ilə əlaqəli deyil. Buna görə də bu iki əməliyyatı müxtəlif vaxtlarda icra etmək olar. Cədvəlin doldurulması həm bilavasitə daxiletmə yolu ilə, həm də proqram və sorğuların icrası zamanı yerinə-yetirilə bilər. Praktiki olaraq bütün VBİS-lərdə cədvəllərin doldurulmasının 2 üsulu tətbiq edilir:

-susma rejimində standart cədvəl formasının köməyi ilə;

-xüsusi olaraq istifadəçi üçün yaradılmış ekran formalarının köməyi ilə.

Windows-la işləyən VBİS-lər şəkil, naxış, düymə yaradan ekran formaları yaradan vasitələrə malikdir. İstifadəçinin müxtəlif əlaqəli VB cədvəllərindəki yazılarla işləməsi üçün daha münasib cədvəl formaları yaratmaq imkanı da vardır.

VB cədvəllərindəki informasiyanın emalı həm sorğulardan istifadə etmək yolu ilə, həm də xüsusi tərtib edilmiş proqramın icrası yolu ilə gerçəkləşdirilə bilər.

VBİS-lə işləyən son istifadəçi iş zamanı “sorğu” kimi münasib vasitədən istifadə edir. Sorğu dedikdə, yazıların seçilib götürülməsi üçün hazırlanmış təlimat nəzərdə tutulur. VBİS-lərin əksəriyyəti sorğuların aşağıdakı tiplərindən istifadə edilməsinə icazə verir:

-sorğu-seçmə. Bu, cədvəldəki veriləni dəyişmədən seçib götürmək üçündür;

-sorğu-dəyişmə. Bu, verilənin ya özünü, ya da yerini dəyişdirmək üçündür. Sorğunun bu tipinə: yazıların əlavə edilməsi üçün sorğular, yazıların silinməsi üçün sorğular, cədvəl yaratmaq üçün sorğular və yeniləmə sorğuları aiddir.

-parametrli sorğu. Bu, icra zamanı bir və ya bir-neçə seçmə şərtinin olub-olmadığını təyin etmək üçündür.

Ən geniş yayılmış sorğu tipi seçib götürmə sorğusudur. Sorğunun icrasının nəticəsi müvəqqəti (dinamik) verilənlər yığımından ibarət cədvəldə göstərilir. Dinamik verilənlər yığımı VB-nin bir və ya bir-neçə cədvəlininəhatə edə bilər. Sorğu əsasında hesabat və ya forma tərtib edilir.

Рис. 15.27. Схема обобщенной технологии работы в СУБД

Praktiki olaraq istənilən VBİS VB-dəki informasiyanı cədvəl və ya ekran forması şəklində həm ekrana, həm də printerə çıxara bilir. Verilənlərin bu qaydada çıxarılması yalnız “qaralama” variantı kimi istifadə edilə bilər. Çünki şap materialı yalnız ekran formasının birin-birə nüsxəsi şəklində cap edilir. VBİS-lə işləyən hər bir istifadəçi verilənləri çıxarmaq üçün hesabat tərtibi üçün olan xüsusi vasitələrdən istifadə edə bilir. Bu zaman aşağıdakı imkanlar mövcud olur:

-VB cədvəllərindən seçilmiş informasiyanın hesabata daxil edilməsi;

-VB-də olmayan informasiyanın hesabata daxil edilməsi;

-lazım gəldikdə, VB-dəki informasiya əsasında yekun informasiyanın çıxarılması;

-hesabata çıxarılmış informasiyanın istifadəçiyə münasib formada (şaquli və ya üfqi şəkildə yerləşdirməklə) təqdim edilməsi;

-VB-nin müxtəlif əlaqəli cədvəllərindəki informasiyanın hesabata daxil edilməsi.

11.VBİS-lərin inkişaf istiqamətləri

80-ci iillərin ortalarında VB tədqiqatçıları relyasiya modellərinin çərçivəsindən kənara çıxan məsələlər barədə düşünməyə başlamışdılar. İlk zamanlar ənənəvi olaraq proqramlar və verilənlər dəqiq ayrılmışdılar. Bu yanaşma rəqəm, simvol və massiv kimi verilənlərin emalı zamanı yaxşı işləyrdi. Elə ki verilənlər “sənəd”, “qrafik obraz”, “səs” və ya “xəritə” kimi obyektləri təqdim etməyə başladı, bu zaman köhnə metodlar çətin reallaşan oldular. Halbuki VBİS tətbiqi mütəxəssislərə imkan verməyə borcludur ki, özlərinin predmet oblastına aid verilən tipini təqdim etsinlər.

Odur ki, aşağıdakı iki istiqamətdə gərgin iş aparılırdı:

1) Obyekt-istinad yanaşması ilə relyasiya sistemlərinin birləşdirilməsi;
2) İstisnasız olaraq obyektə yönəlməklərelyasiya modelinin əvəzlənməsi.

Nəticədə 80-ci illərin sonunda bazara 10-larla obyekt-relyasiya VBİS-ləri (ORVBİS-lər) və obyekt-istinad VBİS-ləri (OİVBİS-lər) çıxarıldı. Relyasiya sistemlərinin obyekt mühitinə miqrasiyası prosesi bu gün də davam etməkdədir. Bu, VBİS-lərin inkişafının istiqamətlərindən biri hesab edilir. Göstərilən xassələrinə əsasən, obyekt-istinad VBİS-ləri çox mürəkkəb quruluşlu müasir VB sinfini dəstəkləyir. Bu tip VB (OİVB) ilə küllü miqdarda ehtiyat hissələri və minlərlə material nomenklaturası ilə xarakterizə olunan avtomobil və ya təyyarə layihələndirilməsində işləmək lazım gəlir. Bu mühitdə obyekt-istinad VB-ləri (OİVB-lər) relyasiya VB-ləri ilə müqayisədə əhəmiyyəyli dərəcədə yüksək məhsuldarlıq nümayiş etdirir. Çünki obyekt-istinad VB-lərində əlaqələr barədə informasiya yazıların özündə qeyd edildiyindən, emal daha sadə və səmərəlidir. 

Daha geniş yayılmış kommersiya OİVB-lərinə: GemStone, Vbase, ORION, PDM, IRIS misal göstərilə bilər. 

Əgər OİVBİS əzəl-başdan xüsusi olaraq yaradılırsa, onda obyekt-relyasiya VBİS-ləri (ORVBİS-lər) relyasiya VBİS-lərinin modifikasiyası hesab edilir. Çünki müasir relyasiya modelləri obyekt-istinad texnologiyası ilə yaxşı uzlaşır.

Obyekt-istinad və relyasiya texnologiyalarının birləşdirilməsi üçün 2 yanaşma mövcuddur:
-hibrid VBİS-lər;

-geniş relyasiyalı VBİS-lər.
Hibrid VBİS, adi relyasiya sistemləri kimi, verilənlərin idarə edilməsi üçün daxili relyasiya mexanizmlərinə malikdir, lakin bu VBİS-lərin arxitekturasında obyekt-istinad səviyyəli xarici interfeys nəzərdə tutulur ki, bu da əlavələrin tamamilə OİVBİS-lərdə olduğu kimi qarşılıqlı fəaliyyət göstərməsinə imkan verir. Hibrid VBİS-lərdə obyektlərin təsviri alqoritmləri relyasiya VB-lərinin dəstəklədiyi cədvəllərdəki obyektləri xarici interfeysdə görünən edə bilən olmalıdır və ya əksinə, obyektlərə istifadəçilər və ya əlavələr tərəfindən sorğu verildikdə onlar (obyektlər) cədvəl saxlama mühitindən xarici interfeysə münasib formada çıxarıla bilən olmalıdır. 

Bu yanaşma 80-ci illərin sonunda çox populyar idi. Lakin kommersiya VBİS-ləri zamanında bu populyarlıq itirildi. 

Hibrid VBİS-lər daha çox proqramlaşdırmanın avtomatlaşdırılmasında, CASE- texnologiyalarında, yəni, layihələşdirmənin avtomatlaşdırıl​masında, istifadəçi verilənlərini deyil, sistem verilənlərini saxlamaq üçün nəzərdə tutulan VB-lərdə, daha doğrusu, saxlama mühitinin relyasiya idarəetməsi ilə həyata keçirilən, lakin istifadəçi və əlavələrə qeyri-relyasiya interfeysləri ilə xidmət göstərilən sistemlərdə  istifadə edilir.

Müasir dövrdə texnoloji cəhətdən daha geniş istifadə edilən, layihələşdiricilərin daha çox bəyəndiyi yanaşma geniş relyasiyalı VBİS-lər yaradılması ilə bağlı olan yanaşmadır. Bu yanaşmada verilənlərin idarə edilməsi üçün olan VBİS-in daxili relyasiya mexanizmləri obyekt-istinad imkanları ilə
 genişləndirilir.

Geniş relyasiyalı VBİS-lər sahəsində aparılan çox illik tədqiqatların nəticələri 1996-1997-ci illərdə obyekt-istinad VB serverləri kimi işləyən bir sıra kommersiya proqram məhsullarında öz tətbiqini tapdı. Bu tipə aid ilk sistemlərin sırasında Informix Universal Server (Informix Software, 1996), Oracle S (Oracle Corp., 1997), DB2 Universal Database (IBM Corp., 1997) kimi sistemləri göstərmək olar. Bunlar bu gün VBİS bazarının əhəmiyyətli hissəsini tutmuşdur ki, bu da obyekt-istinad texnologiyasının artıq özünə möhkəm yer elədiyini göstərir.

Hal-hazırda World Wide Web və VB texnologiyalarının birgə istifadəsi daha mükəmməl VB əlavələrinin yaradılması üçün yeni imkanlar açmışdır.Veb-mühitində VB əlavələrinin yaradılması aspektinin cəlbediciliyi ondadır ki, Veb-müştərilər (və ya brauzerlər) platformadan asılı deyildir. Çünki brauzerlər praktiki olaraq movcud olan bütün hesablayıcı platformalarla işləyə bilir. Çünki HTML/Java standartları bütün ƏS və istifadəçi interfeyslərinin müxtəlif pəncərələri ilə işəməyə imkan verir. Ənənəvi VB-lərdən istifadə edilərkən əlavələrin bir platformadan digərinə keçirilməsi üçün istifadəçi hissəsində genişmiqyaslı ciddi dəyişikliklər, bəzən isə tam modernləşdirmə etmək lazım gəlir. Lakin təəssüf ki, son vaxtlar Veb-brauzer göndərənlər öz məhsullarına özlərinin hazırladığı spesifik komponentlər əlavə edirlər ki, bu da yuxarıda sadalanan üstünlükləri tədricən heçə endirir.

Veb-brauzerlər geniş yayılmış və istifadəsi sadə olan istifadəçi qrafik interfeysi təqdim edir ki, bu da çoxsaylı obyekt tiplərinə, o cümlədən, VB-yə müraciət etmək üçün tətbiq edilir. Bütün bunlarla yanaşı, geniş istifadə edilən tipik interfeys son istifadəçilərin öyrədilməsi ilə bağlı olan xərclərdən imtina etməyə imkan verir.

HTML faktiki olaraq bütün mövcud Veb-brauzerlər tərəfindən dəstəklənən standartdır. Bu, bir kompüterdə yerləşən HTML-sənədlərin Yer kürəsinin ixtiyari nöqtəsində yerləşən, İnternet-ə qoşulmuş və Veb-brauzer qurulmuş olan ixtiyari kompüterlər tərəfindən oxunmasına imkan verir.

Veb-mühitin vacib üstünlüyü istifadəçi üçün şəbəkəyə müraciətin şəffaf olmasıdır. Veb-brauzer və Veb-server, URL-ünvan göstərişləri istisna olunmaqla, bütün müraciətlərin şəffaflığını təmin edir. Şəbəkəyə müraciəti dəstəkləyən bu Veb-brauzer və Veb-serverlər VB-yə müraciəti olduqca sadələşdirir. Çünki əlavə olaraq baha şəbəkə proqram təminatının satın alınmasına və qarşılıqlı fəaliyyət göstərməsi tələb olunan müxtəlif platformaların uzlaşdırılmasına zərurət yaratmır.

Bütün funksional proqram əlavələrini ayrıca serverdə yerləşdirib, onları müştəri-proqramlarından ayırmaqla, Veb-texnologiya əlavələrin genişləndirilməsinə sərf edilən vaxta və pula qənaət etmək mümkün olur. Bu zaman həm də müxtəlif ofislərdə yerləşən müxtəlif hesablayıcı platformalı sistemlərin modernləşdirilməsi və idarəçiliyi sadələşir. Proqram əlavələri serveri varsa, planetin ixtiyari nöqtəsindəki istənilən Veb-saytdan əlavələrin funksiyalarına müraciət etmək asanlaşır.

Əgər söhbət biznesin aparılması perspektivindən gedirsə, əlavələrin server hissəsinə qlobal müraciət imkanının olması yeni xidmətlərin yaradılması və müştərilərə yeni xidmət məntəqələrinin açılması əhəmiyyətli dərəcədə sadələşir.

Menecmentin informasiya tələbatı və süni intellekt sahəsindəki tədqiqatlarla VBİS-in ümumi uğuru VBİS-ləri bilik bazalarının idarəetmə sistemlərinə (BBİS-ə) çevirməkdədir ki, buna da VBİS-lərin inkişaf istiqamətlərindən biri kimi baxılır.

Biliklər bazası (BB) dedikdə, müəyyən predmet oblastına aid olan, sistemləşdirilmiş şəkildə saxlanan anlayışlar, qaydalar və faktlar yazılmış və xüsusi şəkildə təşkil edilmiş bir və ya bir-neçə fayl nəzərdə tutulur. BB-nin məzmunu əlaqələndirilmiş şəkildə elə rəsmiləşdirilir ki, onun əsasında xüsusi proqramların köməyi ilə müəyyən mülahizələr söyləmək, nəticələr çıxarmaq mümkün olur ki, bunların heç biri hazır şəkildə BB-də olmur.

BB-ni qurmaq üçün süni intellekt metodları, biliklərin təsviri üçün olan xüsusi dillər və intellektual interfeys tətbiq edilir. 

BB informasiya sistemləri, öyrədici sistemlər, proqramlaşdırıcı sistemlər və ekspert sistemləri kimi intellektual sistemlərin əsas məzmun hissəsidir. Ekspert sistemləri verilmiş predmet oblastı mütəxəssislərinin (ekspertlərin) vərdişləri və təcrübələri əsasında yaradılır.

VB texnologiyaları sahəsindəki mütəxəssislər fəal VB texnologiyaları adlanan süni intellekt tədqiqatlarını BB-yə açılan qapı hesab edirlər.

Ənənəvi VB-lər passiv sistemlərdir. Bunlar verilənlərin saxlanmasına yönəldil​miş təşkilatçı rolu oynayır. Verilənlərin seçilməsi və modifikasiyası (dəyişdirilməsi) da daxil olmaqla, bütün prosedur məntiqi verilənlərin idarə edilməsi sferasından kənardan əlaqələndirilir.

Fəal VB-lər mühiti isə, əksinə, verilənlər üzərində aparılan əməllərin VB-nin daxili mühitində, qabaqcadan qurulmuş qaydalar əsasında, heç bir xarici mənbədən heç bir təsir gözləmədən formalaşdırır. 

Fəal VB “Hadisə - Şərt – Fəaliyyət” qaydası ilə işləyən sistemdir. Fəal VB texnologiyası 1986-1994-cü illərdə Kaliforniyadakı Berkli universitetində INGRES VBİS-i bazasında işlənib hazırlanmış obyekt-istinad VBİS-i olan POSTGRES VBİS-i üzərində gerçəkləşdirilmişdir.

Hal-hazırda mövcud olan fəal VB texnologiyalarının imkanları intellektual VB-lər sferasına da yayılmaqdadır. Düşünmək olar ki, fəal VB-lər hələlik yaradılması çox çətin görünən yüksək intellektual səviyyəsi ilə xarakterizə edilən gələcək intellektual VB-lər yaradılması yolunda qapı rolunu oynaya biləcəkdir.
12.Verilənlər Bazalarının müasir idarəetmə sistemi 

InterSystems Caché – müasir VBİS-dir. Bu, həm də proqram əlavələrinin cəld hazırlanması üçün mühitdir. Caché mürəkkəb “böyük verilənlərin” emalını və təhlilini əhəmiyyətli dərəcədə təkmilləşdirməyə, həmçinin mobil və veb-əlavələrin işlənib hazırlanmasına imkan verir. Unikal texnologiyası sayəsində bu sistem unikal cəldlik və məhsuldarlıq, miqyaslaşabilənlik və etibarlılıq təmin edir. Özü də bunları minimal aparat xidmət tələbləri ilə edir.

InterSystems Caché – yeni nəsil VB texnologiyasıdır. Bu, eyni verilənlərə bir-neçə müraciət paradiqması təklif edir. Verilən vahid inteqrasiya edilmiş lüğətdə yalnız bir dəfə təsvir edilir. Bundan dərhal sonra obyekt müdaxiləsindən istifadə edərək işləmək olar. Sistem yüksək məhsuldarlığa malik SQL-sorğular və güclü çoxölçülü müraciət mexanizmləri ilə təchiz edilmişdir. Bütün bu mexanizmlər eyni verilənlərlə paralel (eyni zamanlı) işləməyə imkan verir.

Caché bir-neçə qurulmuş ssenari dilləri ilə satılır və populyar olan sistemlərin əksəriyyəti ilə uyuşandır.
13. VBİS-in seçilməsi
VBİS - mürəkkəb dil-proqram məhsuludur. VBİS çox​say​lı kəmiyyət və keyfiyyət parametrləri ilə xarakterizə edilir. VBİS-ə qiymət verilərkən, həmçinin onun ətraf mühiti də nəzərdən qaçırılmamalıdır. Keyfiyyət xarak​te​ris​ti​kaları arasın​da VBİS-in hansı sinfə aid olma​sı, əməliyyat sistemi ilə qarşılıqlı fəaliyyətinin xüsu​siyyətləri, tətbiqi proqramlarla əlaqə interfeysləri​nin növü, VBİS-in konfiqurasiyasının yüklə​nəbilən olub-olmaması, sistemin genişlənmək imkanı ön plana çəkilir.

VBİS-ə qiymət verilərkən müxtəlif dərəcəli yanaş​malar tət​biq edilə bilər. Bu, layihələşdiricinin qar​şı​sında duran məsələ​dən asılıdır. VBİS qiymətləndi​rilərkən aşağıdakı ümumi göstə​ricilərdən istifadə edilir:

1.  Sistemin mənimsənilməsinin əməktutumu.

2.  Tətbiq və istifadə asanlığı.

3.  Verilmiş VBİS mühitində layihələşdirmənin əmək​tutumu.

Bəzi göstəricilər VBİS-in qiymətləndirilməsində birbaşa istifadə edilməsə də, onlardan çox şey ası​lıdır. Bunlardan: tex​niki sənədlərin keyfiyyəti və sənəd​lərin sistemi izləmə səviy​yəsi kimi göstəriciləri misal göstərmək olar.

VBİS proqram məhsulu olduğundan, onu satış qiyməti​nə, icra etdiyi funksiyaların tərkibinə, əmrlərin sayı​na və ölçüsünə, yaddaşın həcminə görə seçirlər. Hər bir VBİS-in texniki sənədlərində tələb olunan əməliyyat mühiti, həmçinin texniki vəsaitlərin minimal sayı və məsləhət görülən konfiqurasiyası göstərilir.

VBİS-in dil vasitələri qiymətləndirilərkən dilin mürək​kəb​li​yi, təbii dilə yaxınlığı, çevikliyi, gücü kimi xarakteristikalar, VB-yə müraciət dili üçün isə prosedurluq səviyyəsi, VB-nin məntiqi və fiziki qurulu​şundan asılı olmaması kimi xarak​teris​ti​ka​lar ön plana çəkilir.

VBİS-in tələb etdiyi məntiqi quruluşa qiymət verər​kən mümkün informasiya vahidləri, vahidlərarası əlaqə​lər, VB-nin qurulması üçün məhdudiyyətlər diqqət mərkə​zinə gətirilir. Fiziki quruluşun xarakteristikasında yaddaşın quruluşunda məntiqi quruluşun təsviri metodları göstərilir, müdaxilə metod​larına qiymət verilir, məlumatın sıxılması metodları, korrek​ti​rovkanın ic​ra xüsusiyyətləri və boş yaddaş sahəsinin idarə edil​məsi xüsusiyyətləri verilir. Yaddaş səviyyələri arasında müba​dilə vahidləri, buferləşdirmənin idarə edilməsi imkanları, vir​tual yaddaşın mövcudluğu da məlumat​la​rın fiziki təşkilinin xarakteristikaları sayılır.

Məlumatın quruluşunu xarakterizə edən kəmiyyət gös​tə​ri​ci​lə​rindən informasiyanın təkrarlanması dərəcə​si​nin orta qiyməti və yaddaşdan faydalı istifadə əmsalı ön plana çəkilir.

VBİS haqqında ilkin informasiya sistemin paspor​tunda qeyd edilir. Pasportda aşağıdakı bölmələr olur:

1.  Məlumatların təqdimolunma səviyyələrinin xarakteris​ti​kası.

2.  Dil vasitələrinin xarakteristikası.

3.  Tətbiq imkanları.

4.  Ətraf mühitin proqram vasitələrinin tərkibi.

5.  Məlumat lüğətinin xarakteristikası.

6.  Məlumat inzibatçısının vasitələri siyahısı.

7.  İstifadəçi servisi.

8.  VBİS-in məhsuldarlıq göstəriciləri.

9.  Texniki və əməliyyat mühitinin təsviri.

VBİS-in ilkin seçilməsi
Hər cür seçmə kimi, VBİS-in seçilməsi də tələbdən, təklif​dən və məhdudiyyətlərdən asılıdır. Tələb - isti​fadəçini qane edən funksiyaların olması və onla​rın icra keyfiyyəti kimi for​ma​laşır. Təklif - VBİS və TPP-lərin ətraf mühitə təqdimi kimi meydana çıxır. Məhdudiyyətlər isə müxtəlif xarakterli olurlar: sistem proqram vasitələrinin layihələşdirilməsi və satın alın​ması ilə bağlı ümumi dəyər göstəriciləri üzrə məh​dudiyyətlər, kompüter tipi və əməliyyat sistemi üçün qoyulan sərt tapşı​rıq​lar.

 VBİS-in texniki sənədlərində VB-nin tələb etdiyi yaddaş həcmini təyin etməyə imkan verən düsturlar veri​lir. 

VBİS-in seçilməsi çoxaddımlı prosesdir. İlk mər​hə​lədə təklif edilən VBİS-lərin tam siyahısı tərtib edilməlidir. Hər bir VBİS-in xarakteristikası təqdim edilməlidir. Sonra isə istifa​dəçi tələbi və məhdudiy​yət​ləri müəyyən edilməlidir. 

VBİS-in seçilməsinə avtomatlaşdırılmış infor​ma​siya siste​mi​nin (AVİNS-in) digər komponentləri və onların seçilməsi ardıcıllığı güclü təsir edir.

Aşağıdakı ardıcıllıq daha məqsədəuyğun sayılır:

Əvvəlcə AVİNS-in ümumi ideologiyası, sonra sistemin texniki bazası, sonra əməliyyat şəraiti müəyyən edi​lir, sonra isə VBİS seçilir.

VBİS seçilərkən təhlil edilən sistemlərdə reallaş​dı​rılan funk​siyaların xarakterini də nəzərə almaq lazım​dır. Bununla yanaşı, nəzərə almaq lazımdır ki, VBİS-lər adətən açıq system​lərdir. Buna görə də isti​fadəçinin istədiyi hər hansı funksiyanın VBİS-də ol​ma​ması onu seçmədən kənarda qoymamalıdır. Çünki, çatış​mayan funksiyanı fərdi layihələşdirmə yolu ilə hazırlayıb, VBİS-ə qoşmaq həmişə mümkündür. VBİS-in kondisiyaya gətirilməsinin məqsədəuyğun olub-olma​ması adi qaydada təyin edilir. Belə ki, VBİS aşağıdakı şərti ödəyirsə, onu öyrənib seçməyə dəyər:

Burada:



- bütün funksiyaları icra edən VBİS-in istis​mar xərci;



- həmin VBİS-in kapital xərci;



- öyrənilən VBİS-in istismar xərci;



- öyrənilən VBİS-in üzərində işləndikdən son​ra kapital xərci;



- hesablayıcı texnika üzrə kapital qoyuluşunun nor​ma​tiv səmərə​li​lik əmsalıdır.
Beləliklə, VBİS-in seçilməsi müqayisə yolu ilə həya​ta keçirilir.

Balların hesablanması metodikası

VBİS-in seçilməsi zamanı ball sistemindən isti​fadə olunur. VBİS-ə ümumi qiymət verilməsi zamanı aşağıdakı göstəricilərdən istifadə edilir:

Süm- ümumi qiymət balı

S1- sistemin mənimsənilməsi balı

S2 - layihələşdirmə balı

S21- VB-nin layihələşdirilməsi balı

S211- məntiqi quruluş balı

S212 - fiziki quruluş balı

S22 - daxiletmənin layihələşdirilməsi balı

S23 - işlənmənin layihələşdirilməsi balı

S24 - çıxışın layihələşdirilməsi balı 

S25 - texnoloji prosesin layihələşdirilməsi balı

S3 - fəaliyyət balı

S31 - vaxt xarakteristikaları balı

S311- müdaxilə (müraciət) balı 

S3111- bir açar üzrə birbaşa müdaxilə balı

S3112 - bir neçə müxtəlif açarlar üzrə birbaşa müda​xilə balı

S3113 - mürəkkəb açar üzrə birbaşa müdaxilə balı

S3114 - fiziki ardıcıllıq balı 

S3115 - məntiqi ardıcıllıq balı

S3116 - interval üzrə seçmə balı

S312 - korrektirovka balı

S313 - yenidən təşkil balı

S314 - bərpa balı

S32 - yaddaşın qiymət balı

S33 - iş rejimləri balı

S331 - paralel işləmə balı

S332 - dialoq rejimi balı

S333 - paketişləmə balı

S334 - paylanmış işlənmə balı

S34 - əlavə imkanlar balı

S341 - istifadəçilərin nüfuzluluq balı

S342 - verilənlərin mühafizəsi balı

S343- interfeyslərin balı

S4- VB-nin inkişafı balı

S41- yenidən quruluş yaratmaq balı

S42- proqramların verilənlərdən asılı olmaması balı

S43- fəaliyyətin təhlili balıdır.

VBİS-ə qiymət verilməsi zamanı sistemin mənimsə​nilməsi mərhələləri, təhlil edilən VBİS mühitində VB-nin layihələş​di​ril​məsi, VB-yə müraciət, onun qorun​ma​sı və inkişafı əks etdi​ril​məlidir.

VBİS-in qiymətləndirilməsi VB-nin icra etdiyi fun​k​siya​la​rın hamısını əhatə etməlidir. İstifadə edilən qiymətləndirmə göstəriciləri bütün sistemlər üçün eyni tərkibli olmalıdır. Bu zaman elə etmək lazımdır ki, qiymətləndirilə bilən imkanların yaddan çıxanı olma​sın. Həmin siyahı mövcud VBİS-lərin ən güclüsünün imkanlarına əsasən tərtib edilməlidir ki, nisbətən zəif VBİS-lərin çatışmayan cəhətləri qabarıq görün​sün. Əslin​də isə ideal variant prinsipindən istifadə edilməlidir. Bu halda real VBİS ideal VBİS-ə nə qədər yaxın olursa, bir o qədər yaxşı hesab edilir.

İdeal VBİS real VBİS-ə analoji qurulur. Bunun üçün VBİS variantının keyfiyyət xarakteristikaları müəyyənləşdirilir. Həmin xarakteristikalar variantın meyarlıq xassələri adlanır. Hər bir variant üçün n sayda meyarlıq xassəsi vardır. Hər bir meyarlıq xassəsinin müəyyən intensivliyi (

Beləliklə, hər variant özünün n-ölçülü meyarlıq xassələri fəzasında təyin edilir.

Variantın keyfiyyət funksiyasını (

 Ümumiyyətlə, keyfiyyət funksiyası 3 qiymət ala bilər: 

Variantın tamamilə ideal olması üçün onun meyarlıq xassə​lə​rinin hamısında intensivlik real səviyyənin yuxarı sərhəd​din​dən aşağı olmamalıdır. Daha doğrusu: 

Tamamilə yararsız variantın keyfiyyətini sıfır götür​sək, onda real variantın keyfiyyəti  

və beləliklə də real variantın keyfiyyətini maksimumlaşdır​maqdan ibarətdir. 

İdeal variantın keyfiyyəti meyarlıq xassələrinin sər​həd​lərin​dən asılı olaraq dəyişdiyi üçün, həmişə nisbidir. Nisbi ideal variant isə əslində optimal variantdan başqa bir şey deyildir.

Beləliklə, optimal VBİS sintez etmək və real VBİS-lərə qiymət vermək üçün həmin VBİS-dən etalon kimi istifadə edilməlidir.

VBİS qiymətləndirilərkən ilkin qiymət balları qiy​mət​lən​dirmə qrafının ən aşağısındakı asılı təpələrə verilir. Asılı təpə​lə​rin asıldığı təpələrə verilən ballar isə aşağıdakı kimi hesab​lanır:

                          




Burada, C- keyfiyyətin ball qiyməti;

i- yuxarı təpə indeksi;

j- i təpəsinə aid olan növbəti səviyyədəki təpələrin indeksidir.

Əgər hər hansı funksiyanın icrası tələb olunmursa S=N qəbul edilir. N adətən maksimum (10) bala bərabər götürülür. 

İndi isə VBİS-ə qiymət vermək üçün seçilən göstə​ri​cilərə bir qədər ətraflı diqqət yetirək.

VBİS-in mənimsənilməsi vaxtı (S1) layihənin özün​dən, texniki sənədlərin keyfiyyətindən və digər şərt​lərdən asılıdır. Məsələn, ”OKA” sistemi üçün 1-2 il, İNES üçün 0,5-1 il, SETOR üçün 0,25-0,5 il, Mikro-PS üçün 0,05-0,1 il mənimsəmə müddəti təyin edilib.

Layihələşdirmə vaxtı (S2) həm VBİS-in, həm də predmet oblastı və istifadəçilərin xarakteristikala​rından, həmçinin pred​met oblastı üçün qoyulan tələblərin yerinə yetirilməsi imkan​larından asılıdır. Layihələşdirmə vaxtına həmçinin layihələş​dirmənin avtomat​laşdırılması imkanları da güclü təsir göstərir.

Layihələşdirmənin mərkəzi həlqəsi VB-nin layihələşdiril​mə​sidir. Bu prosesin mürəkkəbliyi və əməktu​tu​​mu (S21) müx​təlif VBİS-lər üçün müxtəlifdir.

VB-nin məntiqi quruluşunu layihələşdirərkən  (S211) layi​hələşdirmənin mürəkkəbliyi ilə VBİS-in tələb etdiyi verilən model​lərinin ümumilik dərəcəsi ara​sında belə bir asılılıq müşa​hidə olunur ki, model​lərin ümumilik dərəcəsi artdıqca VB-nin məntiqi quru​luşunu layihələşdirmək sadələşir. Bu nöqteyi-nə​zər​dən relyasiyalı VBİS-in layihələşdirilməsi şəbəkə və iyerar​xik sistemlərə nisbətən sadədir. Mümkün məntiqi quruluşlara nə qədər çox və kəskin məhdudiyyət qoyulursa, layihələşdirmə bir o qədər mürəkkəb və əməktutumlu olur. 

Fiziki layihələşdirmənin mürəkkəbliyi və əməktutu​mu (S212) layihələşdiricinin təyin etdiyi parametrlərin sayı ilə, həmin parametrlər seçilərkən meydana çı​xan mümkün olan alternativ həllərin sayı ilə, fiziki parametrlərin qiymətini təyin edərkən nəzərə alınan amil​lərin sayı ilə və həmin amillərin sistemin fəa​liy​yətinə təsirinin xarakteri ilə müəyyən edilir. Bu səbəblər üzündən OKA SETOR-a nisbətən mürəkkəbdir. Mikro-PS sistemində isə fiziki layihələşdirməyə ehti​yac yoxdur. 

VB-nin layihələşdirilməsi VB layihəsindən əlavə, həm də VB-yə qədərki və sonrakı texnoloji proseslərin layihələşdiril​mə​sini əhatə edir. Bu prosesləri xa​rak​te​rizə edən göstəricilərə VBİS və onun ətraf mühi​tinin aşağıdakı parametrləri təsir edir: verilənlərin mümkün olan məntiqi quruluşlarının tipləri, VB ilə isti​fadəçilərin ünsiyyət dili (verilən modellərinin dili, sorğuların dili), giriş - çıxış generatorla​rı​nın və digər avtomat​laşdırılmış layihələşdirmə va​si​​​tələrinin mövcudluğu və VBİS-in əsaslandığı tex​ni​ki vasitələr. 

VBİS funksional cəhətdən AVİNS-in bütün tələblərini ödəyə bilmir və buna görə də əməliyyat sistemi və digər proqramlarla əlaqəli işləyir. Odur ki, VBİS seçi​lərkən həmin proqramlarla birgə seçilir.

VB-nin fəaliyyət göstəricilərinə (S3) verilənlərin məntiqi və fiziki quruluşları daha çox təsir edir. VBİS seçilərkən onun hansı fiziki quruluşdan isti​fadə etməsi çox mühüm əhəmiyyət daşıyır. VB-də kor​rek​tirovkanın səmərəliliyini məhz fiziki quruluş təyin edir.

Sorğuya cavab müddəti, VB-nin korrektirovkası müd​dəti, onun yenidən təşkili və yenidən qurulması müddəti kimi zaman xarakteristikalarından (S31) başqa, tələb olu​nan yaddaş (S32) göstəriciləri də çox vacibdir. Bun​dan əlavə, bəzi sistemlərdə verilənlərin saxlanması vasitələrinin mövcudluğu da nəzərə alınır.

İnformasiya bazasının  (İB)  tərkibinin təyin  edilməsi

AVİNS-də informasiya bazası, adətən qarışıq ideo​lo​giya əsasında yaradılır. Yəni, informasiya bazasının tərkibində VB ilə yanaşı, həm də müxtəlif təyinatlı separat fayllar da olur. Buna görə də hansı verilənin VB-də, hansının separat faylda saxlanacağı yalnız bütöv​lükdə AVİNS mövqeyindən təyin edilir.

İnformasiya bazasının (İB) tərkibinin təyin olunması üçün yanaşmalar
Saxlanan göstəricilərin tərkibi barədə məsələnin həlli üçün 2 variant vardır. Birinci variantda yalnız ilkin verilənlər saxlanır və bütün çıxış verilənləri bunlardan alınır. Bu yanaşmaya bəzən sintez yanaşması da deyilir. İkinci variantda isə, əksinə, yalnız son istifadəçiyə lazım olan göstəricilər saxlanır. Bu hal​da informasiya bazasında yalnız törəmə göstəricilər saxlanır, ilkin göstəricilərdən isə yalnız elələri saxla​nır ki, onlar son istifadəçilərə lazımdır. Bu yanaşma rezyüme (xülasə, yekun vurmaq) prinsipinə əsaslanır. Sintez variantı rezyüme variantına nisbətən daha çox informasiya saxlayır. 

Sintez variantının nöqsanı odur ki, eyni bir törəmə göstə​riciyə neçə dəfə tələbat yaranırsa, hər dəfə hesab​lamaq lazım gəlir. 

İqtisadi informasiya sistemlərində həm sintez, həm də rezyume variantlarının məqsədəuyğun kombinasiyala​rından istifadə edilir. Bu halda, bir tərəfdən yaddaşın həddən artıq şişməsinin qarşısı alınır, digər tərəf​dən də sorğulara cavab vaxtı qısalır. 

Belə sistemdə hazır törəmə göstəricinin alınması vaxtı:

                        


düsturu ilə hesablanır.

Burada 

- seçmə vaxtı

  

- çıxarış vaxtıdır

Hesablamaqla təqdim edilən göstəricinin alınması vaxtı isə: 

                      

 düsturu ilə hesab​lanır.

Burada: 

- ilkin göstəricinin seçilməsi vaxtı

               

- törəmə göstəricisinin hesablanması vaxtı 

              

- çıxarış vaxtı

              n - verilmiş törəmə göstəricisi almaq üçün lazım olan ilkin göstəricilərin sayıdır.

İşləməyə sərf edilən ümumi vaxt:

 düsturu ilə hesablanır.

Burada:

[image: image23.wmf]t

m

lj

lj

l

N

=

å

1

- informasiya fonduna müraciətlərə sərf edilən məcmu vaxt,

   

- informasiya fondunun j variantında təşkili zamanı l tip müraciətlərin sayı,

    N -müraciət tiplərinin ümumi sayı,

     

- informasiya fondunun j variantında təşkili zamanı l - ci müraciətə cavab vaxtıdır.

Beləliklə, informasiya fondunun tərkibi son istifa​dəçilərin hər bir göstərici növünə müraciətlərinin sayına, törəmə göstəri​cilərin hesablanmasının mürək​kəbliyi və əməktutumuna, törə​mə göstəricini almaq üçün lazım olan ilkin göstəricilərin sayı​na, göstəri​cilərin təzələnməsi faizi və tezliyinə, korrekti​rov​ka​nın mürəkkəbliyinə və s. görə təyin edilir. Bu zaman yaddaş məh​dudiyyəti, sorğuya cavab reaksiyasının mümkün olan cəld​liyi, dəyər məhdudiyyəti kimi amillər də az əhə​miyyət daşımır. Fondun tərkibi elə olmalıdır ki, infor​masiya bazası ilə ünsiyyət çox mürəkkəb olmasın. Fond çevik və açıq olmalıdır ki, dəyi​şən şəraitə asan uyğunlaşdırmaq mümkün olsun. Son istifadə​çilərin infor​masiya fonduna müraciət rejimləri də fondun tərki​binə ciddi təsir edən amillərdəndir. Bütün bunlarla əlaqədar olaraq fondun tərkibinin layihələşdirilməsi də iterativ xarakter​lidir. 

İlk iterasiyada çoxqat tələb olunan göstəricilər fonda daxil edilir. Bunlar aşağıdakılardır:

1.  Müxtəlif tiplərdən olan çoxsaylı göstəricilərin hesab​lan​ması üçün lazım olan ilkin göstəricilər.

2.  Bir tip törəmə göstəricinin müxtəlif qiymətlərini hesab​lamaq üçün lazım olan ilkin göstəricilər.

3.  Çoxqat müraciət olunan nəticə göstəriciləri.

4.  Digər göstəricilərin hesablanmasında iştirak edən nəti​cə (aralıq) göstəricilər.

Göstəricilərin bir-birində tətbiqolunanlığını mat​ris forma​sın​da təhlil etmək daha münasibdir.

Gətirilən misalda P2, P3, P9 göstəriciləri fonda ilk növbədə daxil edilməlidir, çünki bunlar müxtəlif göstəricilərin alınma​sın​da iştirak edirlər. İkinci növbədə P5 göstəricisi fonda daxil edilməlidir, çünki P5 həm giriş, həm də çıxış göstəricidir. Sonra P7, sonra P10, sonra isə yaddaşda yer varsa, qalanlar saxlan​malıdır.
	  Giriş

göstərici​ləri
	Nəticə göstəriciləri
	İstifadə

	
	çıxış
	aralıq
	olunmaların

	
	P5 P6 P7 P8
	P9 P10 P11
	sayı

	İlkin göstəricilər
	P1
	  1
	
	1

	
	P2
	  1
	  1
	2

	
	P3
	             1
	  1    1
	3

	
	P4
	        1
	
	1

	törəmə

göstəricilər
	P5
	                   1
	
	1

	
	P9
	                   1
	         1 
	2

	
	P10
	
	                   1
	1

	
	P11
	        1
	
	1

	Maksimal istifadə intensivliyi
	10    1   90   1
	15    20       1
	


14. VB-nin tərkibinin təyini

Saxlanması vacib olan verilənlər həm VB-də, həm də lokal fayllarda saxlana bilər. Beləliklə, VB-nin tərkibi​nin müəyyən edilməsi informasiya bazasının (fondunun) tərkibi müəyyən edil​dik​dən sonra həll edilən layihələşdirmə problemidir. Bunun həlli VBİS-in xüsusiyyət​lərin​dən asılıdır. Bu zaman saxlanası göstəri​ci​lərin qarşı​lıq​lı əlaqəliliyi, müxtəlif məqsədli istifadə edilən gös​tə​ricilərin istifadə intensivliyi nəzərə alınır. Çoxməq​sədli istifadə edilən göstəricilər istifadə intensiv​li​yindən asılı olaraq müraciətə daha münasib yerdə saxlan​malıdır ki, müraciət yolu qısa olsun.

VB-nin tərkibi probleminin növbəti dəqiqləşdiril​mə​si saxlanan verilənlərin saxlanma müddəti və aktiv və ar​xiv verilənlərinin nisbəti kimi məsələlərin həllini tə​ləb edir.

Ümumiyyətlə, VB-nin tərkibini müəyyən edərkən aşağıda​kı informasiya zəruridir:

1.  Sistemdə istifadə olunan göstəricilərin bitkin siya​hısı.

2.  Hər bir göstəricinin quruluş düsturu.

3.  Göstəricilərin alqoritmik qarşılıqlı əlaqəliliyi barədə informasiya.

4.  Nəticə göstəricilərin məqsədli təyinatı.

5.  Son istifadəçilərin göstəricilərə tələbinin tez​liyi.

6.  Göstəricilərin aktiv istifadə dövrü.

7.  Göstəricilərin uzunluğu (rekvizitlərin boylarının cəmi).

8.  Hər bir göstərici tipinin nüsxələri sayı.

9.  Korrektirovka haqqında məlumat.

10.  Sistemin reaksiya imkanları.

11.  Yaddaş məhdudiyyəti.

12.  Texniki vasitələrin dəyəri.

13.  Axtarış, ötürmə, məntiqi və hesabi işlənmə sürəti.

15. VB-nin yüklənməsi
Problem proqramları VB ilə 3 rejimdə işləyə bilir: yükləmə, təzələmə və axtarış. Yükləmə dedikdə, VB-nin informasiya ilə ilkin doldurulması başa düşülür. İlkin yükləmə rejimi adətən şərti-sabit informasiyaya aiddir. Dəyişkən informasiya VB-yə təzələmə rejimində daxil edilir. Yükləmə rejimi üçün daxil edilən informa​si​yanın böyük həcmli olması və axtarış və modifikasiya əməlləri üzərində çox "düşünmək" xarakterikdir. 

VB-nin yüklənməsi mürəkkəb texnoloji prosesdir. Buna görə də layihələşdirmə zamanı aşağıdakıları müəyyən et​mək lazımdır: 

1.  Yüklənəcək faylların quruluşu və yükləməyə hazırlan​ması üsulu.

2.  Yükləmə alqoritmi.

3.  İnformasiyanın gerçəkliyinə nəzarət metodları.

4.  VB-nin etibarlılıq dərəcəsi və bütövlüyünün bərpa üsulla​rı.

5.  Yükləmə prosesinin vaxt xarakteristikaları.

VB-yə yüklənəsi ilkin informasiya xüsusi yükləmə fayl​larına yazılır. VBİS və universal yükləmə proqramları adətən ilkin fayl yazıları ilə VB yazıları arasında quru​luş uyğunluğunun olmasını tələb etmir. Bu vasitələr giriş faylının bir yazısından bir neçə VB yazısı və əksinə, bir VB yazısını bir neçə ilkin fayldan da yarada bilir. Bu sonuncu halda verilən VB-yə bir ilkin fayldan daxil edi​lir, digər fayllardakı yazıları isə korrektirovka reji​min​də çağırıb VB-dəki yazılara qoşurlar. Lakin bəzi VBİS-lər və yükləmə vasitələri yükləmə fayllarının təşkili üçün daha kəskin tələblər qoyur. Hətta bir VBİS daxi​lində də müxtəlif tələblər gözləmək lazım gələ bilər. Buna görə də yükləmə faylının quruluşunu və yüklənməsi​nin texnoloji prosesinin layihələşdirilməsi qaydasını təyin etməzdən əvvəl, proqram vasitələrinin tələblərini öyrənmək lazımdır.

Yükləmə faylının quruluşu ilkin sənədin quruluşundan (birbaşa olmasa da) asılıdır. Buna görə də ilk növbədə yükləmə fayllarına yazılacaq informasiyanın götürüləcəyi ilkin sənədlərin formalarına yenidən nəzər salmaq, onları yükləmə faylının tələblərinə uyğunlaşdırmaq lazım gəlir.

Yükləmə faylının təşkilinə texnoloji amillər də az tə​sir etmir. Məsələn, giriş faylındakı verilənlər çeşid​lənmiş olduqda yükləmə tez gedir.

Yükləmə faylını təşkil edərkən daxil ediləcək verilənlərin ger​çək​liyinə nəzarət edilməsi çox əhəmiyyət​li​dir. Çünki VB-nin iş keyfiyyəti bundan asılıdır. VB inzi​batçısı bütün səhvləri aşkar​la​yıb düzəltməklə yanaşı, həm də elə etməlidir ki, səlahiyyəti çat​mayan adam yükləmə işinə girişməsin.

Yükləmə faylları tam və razılaşdırılmış olmalıdır. 

Verilənlərin düzgünlüyü VBİS və digər yükləmə proq​ram​ları ilə ciddi nəzarətə alınır. Bu zaman daxil edilən məlumatların sayı, aşkar edilmiş səhvlərin sayı və düzəl​dilmiş səhvlərin sayı barədə arayış çıxarılır.

VB-nin yenidən qurulması və yenidən təşkili
VB-nin yenidən qurulması dedikdə, VB quruluşunun və buna uyğun olaraq verilənlərin təsvirinin dəyişdirilməsi prosesi başa düşülür. VB-nin yenidən qurulması həm onun məntiqi, həm də fiziki quruluşunun dəyişilməsi ilə nəticələnə bilər. VB-nin yeni​dən qurulması bəzən həm də nüsxələrin alınması, bərpası sahə​sində baş verən dəyişik​lik kimi, həmçinin məxvilik parollarının dəyişil​məsi kimi, verilənlərin ziddiyyətli olması şərtinin dəyiş​dirilməsi kimi başa düşülür. 

Yenidənqurma əməliyyatları VBİS-in verdiyi imkanlar​dan asılıdır. Məsələn, OKA VBİS-i üçün yenidənqurma daşıyıcı tipinin, VB-nin bölmələrə ayrılmasının, gös​tə​rici tiplərinin, blo​kun ölçüsünün və məntiqi yazının uzunluğunun və s. dəyişdi​ril​mə​sindən ibarət ola bilər.

     Məntiqi yenidənqurma əməliyyatları sırasında aşağıda​kıları qeyd etmək olar: adların dəyişdirilməsi, VB-yə yeni element tiplərinin daxil edilməsi və ya olanların bəzi​lərinin VB-dən çıxarılması (silinməsi), ilkin baza elementlərinin yenidən qruplaş​dırılması, VB-də element​lərin qarşılıqlı bağlılığının dəyişdi​ril​məsi, çeşid​ləmə sahəsinin dəyişdirilməsi, əlavə indeks daxil edil​məsi, indekslərin ləğv edilməsi və s.   

Yenidənqurmanın əsas səbəbi VB-nin təsvir etdiyi pred​met oblastının dinamikliyidir. VB-yə yeni sorğular daxil olduqda da yenidənqurmaya ehtiyac yarana bilər. VB-ni geniş​ləndirmək, inkişaf etdirmək, fəaliyyətini optimal​laşdırmaq zərurəti yarandıq​da da yenidənqurma həyata keçi​rilir. Yenidənqurmanın məqsədə​uyğunluğu VB-nin səmərəli idarə edilməsi zərurəti yarandıqda da aşkar edilir.

Yenidənqurmanın subyektiv səbəbləri də vardır. Bunlar layihə​ləşdirmə zamanı buraxılan səhvlərlə bağlı olur. 

VBİS VB-ni yenidənquran xüsusiyyətlərə malikdir. 

Fiziki yenidənqurma VB-nin yenidən yüklənməsini tələb et​mir. Məntiqi yenidənqurma zamanı isə VB ya qismən, ya da tamamilə yenidən yüklənəsi olur. Çox hallarda yenidənqurma VB-nin quruluş sxemini təzələyir. Yəni, köhnə VB sili​nir, təzəsi yüklənir. Bəzi VBİS-lər köhnəni silmədən təzəyə çevirə bilir. Məsələn, AİST sistemi belə VBİS- dir.

VB-nin yenidən qurulması üçün müvafiq proqram-dil vasitələri mövcuddur. Həmin vasitələr həm də layihələşdirmə zamanı geniş istifadə edilir.

VB-dəki istənilən dəyişiklik saxlama dəyişikliyi kimi meydana çıxır. 

VB-nin yenidən təşkili yenidənqurma ilə sıx bağlıdır. VB-nin yenidən təşkili -geniş mənada - verilənlərin təşkilindəki ixtiyari dəyişiklik - dar mənada - verilən​lərin quruluşuna toxunmadan fiziki yerləşməsinin dəyişil​məsi kimi başa düşülür. 

Yenidəntəşkil o zaman zəruri olur ki, aparılan korrek​tirovkalar sistemin fəaliyyət xarakteristikalarını pis​ləş​dirir. Verilənlərin təş​kili metodlarının çoxu müəy​yən müddətlərdən bir yenidəntəşkilə ehtiyac yaranmasına yer qoyur. Yenidəntəşkilin dövrülüyü inzi​bat​çı tərəfindən müəyyən edilir.        

Yenidəntəşkilin tezliyi aşağıdakı amillərdən asılı​dır: VB-nin ölçüsü, aparılan korrektirovkaların inten​sivliyi və xarakteri, VB-yə gözlənən müraciətlərin inten​sivliyi, VB-nin ömür müddəti, yenidəntəşkil prosedur​larının xarakteristikaları və s. 

Yenidəntəşkil intervalı aşağıdakı düsturlarla təyin edilir:

VB-nin ömür müddəti məlum olduqda:

VB-nin ömür müddəti məlum olmadıqda:

Düsturlarda: 

- yenidəntəşkil intervalı;

 - yenidəntəşkilin ilk dəyəri;

- yenidəntəşkilin dəyərinin artma sürəti ;

- VB-nin ömür müddəti;

- yenidəntəşkil aparılmadıqda axtarı​şın dəyə​rinin artım sürəti; 

-müəyyən dövrdən bir aparılan yenidən​təş​kil şəraitində axtarışın artım sürətidir.                                                                                     

İkinci düstur hər bir yenidəntəşkil aparıldıqdan son​ra hökmən hesablanmalıdır ki, növbəti yenidəntəşkil inter​valı təyin edilsin.

16. Konkret VBİS (Access) mühitində layihələşdirmə

Bunu konkret məsələlər fonunda nəzərdən keçirək. Məsə​lən, fakültə dekanına elə VB lazımdır ki, həmin bazadan o, hər bir tələbə üzrə ani müddətdə mənim​səmə və ya dərsə dava​miyyət haqqında ona lazım olan hər cür məlumatı əldə edə bilsin. Ona tələbələrin imtahan və yoxlamaları müvəffəqiy​yətlə verə bilib-bilməməsi, hansı tələbənin hansı müəllimə nə vaxt imtahan verməsi və i. a. haqqında məlumat lazım ola bilər. Tələbə yataqxanasının komendantı VB-nin hazırlan​ma​sından xəbər tutub, belə bir təklif verə bilər ki, hər bir tələbəyə aid yazı​da, hansı tələbənin hansı otaqda yaşaması, yataqxa​na​da yaşamaq üçün müəyyən edilmiş məbləğin nə vaxt ödənilməsi, yataq ağlarının axrıncı dəfə nə vaxt də​yişdi​rilməsi haqqında məlumatlar da əks etdi​rilsin. Rektorluğa növbəti kursa keçmə haqqında əmrin nömrəsi və tarixi, təd​ris şöbəsinə tələbənin hansı qrupa daxil edilməsi, tələbə​nin, deyək ki, gü​nün müəyyən saatında hansı auditoriyada olması, dərs deyən müəllimin kimliyi maraqlı ola bilər.

Fərz edək ki, hər hansı müəssisə tikinti və tə​mir işlə​rini həyata keçirir. Həmin işlər bir sıra obyektlərdə görü​lür. Tikinti və təmir işlərinin hə​yata geçirilməsi üçün müx​tə​lif materiallar alınır, müxtəlif anbarlarda saxla​nılır və həmin anbarlardan müxtəlif obyektlərə ayrı-ayrı vaxt​lar​da tikinti və təmir işləri üçün materiallar bura​xılır. Hansı anbara hansı materialların nə vaxt daxil olması, hansı anbardan hansı obyektə müəyyən müddət ərzində buraxılmış materialların adı, məbləği və i. a. ilə əla​qədar hər cür məlumatlar əldə etmək tələb oluna bilər. 

Nəzərdən geçirilən məsələlərin həlli üçün lazım olan məlumatlar bir strukturda birləşdi​ril​miş olsa, aydın məsə​lədir ki, işləmə qabiliyyəti olmayan konstruksiya alına​caqdır. Yəni belə baza ya​ra​dılsa və ona yazılar əlavə edilsə də, real istis​mar vaxtı elə problemlər ortaya çıxacaq ki, onla​rın aradan qaldırılması müşkül olacaq və məsuliyyət də səriştəsiz qərar qəbul etmiş bazanı yaradanın üstündə qalacaqdır.

Yaradılan hər bir VB-nin arxasın​da iki tərəf durur. Bunlardan birincisi sifariş​çi, ikincisi isə bazanı yara​dandır. Bazanı yaradan VBİS imkanlarını, sifarişçi isə bu və ya digər sə​viy​yədə ona nə lazım olduqunu bilir. Bazanın nor​mal quruluşunu o halda yaratmaq mümkün olur ki, si​fa​rişçi öz tələblərini axıra qədər dəqiq müəyyən​ləşdirmiş olur, bazanı yaradan isə sifarişçinin tələblərini dəqiq anlayır və onları optimal şəkil​də reallaşdıra bilir.

VB-də cədvəllər arasında əlaqələr

VB-nin yaradılması və onun ida​rə edilməsi konkret VBİS-in göməyi ilə həyata keçirilir. 1996-cı ildən başla​yaraq Windows 95 əmə​liyyat sistemi fərdi kompüterlər (FK) üçün standart hesab edilir və Windows əməliyyat sisteminin sonra​kı versiyaları üçün baza rolunu oynayır. 

Windows əmə​liy​​yat sisteminin verdiyi üstünlüklərdən isti​​fa​də edə bi​lən ən populyar və genmş yayılmış VBİS  Access (Microsoft), Para​dox 7 for Windows 95 and Windows NT (Borland), Approch for Win​dows 95 (Lotus) hesab edilir. Bun​ların içərisində öz mü​kəm​məlliyi​nə və VB yaradıcıla​rının ehtiyac​la​rını daha dolğun ödəmək imkanlarına görə Pa​​​ra​​​dox və Access VBİS daha çox fərqlənir.

Əlbəttə digər VBİS-lər (məsələn, Dbase, Clipper, db-VISTA, Xbase, PROGRESS, DB2, Oracle Universal Server, Oracl 7.3, Oracl 8, Informix Online Dynamic, Navigation Server və i.a.) də mövcuddur və bunların biri digərindən tətbiq edilə bildik​ləri əməliyyat mühiti, inter​feys imkanları, resursların paylanması imkanına malik olub-olmaması, topologiya im​kanlarına, məlumatlar arasında əlaqələrin tipinə və eləcə də bir sıra başqa xüsusiyyətlərinə görə fər​qlənir.

İndi isə yuxarıda sadaladığımız misallara qayıdaq. İlk növbədə, rektorluq, de​kan​lıq, tədris şöbəsi və yataq​xana komendantı​nın sorğula​rını reallaşdıran VB-ni aşağıdakı 5 çədvəlin kömə​yi ilə qurmağa çalışaq. Bu cədvəlləri şərti ola​raq aşağıdakı kimi adlandıraq: Tələbələr, Mənim​sə​mə, Yataqxana, Dərs Cədvəli, Müəllimlər. 

Tu​taq ki, bu cədvəllərdə aşağıdakı məlumatlar əks etdi​ri​lə​cəkdir. 

VB-ni təşkil edən müxtəlif cədvəllər arasında əlaqə yaradılmasından ötrü hə​min cədvəllərdə elə sahələr seçil​məlidir ki, onla​r unikallıq xassə​sinə malik olsunlar. Unikallıq on​dan ibarətdir ki, cədvəldə həmin sahədə qiy​məti eyni olan iki və daha çox yazı olmamalıdır. Cədvəllər ara​sında relyasiya əlaqəsinin yaradılması üçün istifadə edilən bu cür unikal sahə​ləri ilkin açar sahə​si və ya sadəcə ilkin açar adlandırmaq qəbul edil​mişdir.

Nəzərdən keçirdiyimiz misalda ilkin açar kimi tələbənin şifri sahəsindən istifadə edilə bilər. Belə ki, VB-nin cədvəllərində şif​ri eyni olan iki tələbə olmayacaq. 

Auditoriyaların uçotunun aparılması üçün il​kin açar kimi auditori​ya​nın nömrəsindən istifa​də etmək arzu edi​lərdi. Lakin eyni bir auditoriya​da müx​təlif vaxtlarda müx​təlif müəllimlərin müxtə​lif qruplarda dərs geçmək imka​nına malik olması səbəbindən auditoriyanın nömrəsi sahəsi Dərs cəd​vəli və Müəllimlər cədvəllərində unikal sahə kimi götürülə bilməz. Bununla belə, auditoriya və vaxt sahələri​nin qiymətlərini birləş​dirmək yolu ilə mürəkkəb ilkin açar düzəltmək və bundan istifadə et​mək​lə Tələbələr cədvəli ilə Dərs cədvəli və Müəl​limlər cədvəllərini əlaqələn​dir​mək olar. 

Relyasiya tipli VB işlənib ha​zır​lanarkən əlaqəni isti​qa​mətləndirən cədvəli əsas cədvəl, əlaqə istiqamətlənən cəd​vəli isə tabe cədvəl adlan​dır​maq qəbul edilmişdir. Bizim misaldakı tələbələr-mənimsəmə, tələ​bələr-yataqxana cədvəl​lə​​rin​​də​ki əlaqələrdə tələbələr əsas cədvəl, mənim​səmə və yataqxana cədvəlləri isə tabe cədvəllərdir.

Materialların hərəkəti uçotu ilə əlaqə​dar götürdüyümüz məsələni Access VBİS-in köməyi ilə reallaşdırmaq üçün aşağıdakı məlumatı özündə əks etdirən cədvəllərdən istifadə edəcəyik. 

	
	
	
	
	

	
	Materiallar 

	Yazının nömrəsi

	Materialın kodu

	Materialın kodu
	

	
	Materialların məxarici

	Obyektlərin siyahısı

	Anbarın nömrəsi 
	

	
	
	
	Maddi məsul şəxs
	

	
	
	
	
	


Access-in obyektləri

Access VBİS-i relyasiya tipli VB yaratmağa və ona xidmətlə əlaqə​dar pro​ses​lərin həyata geçirilməsinə imkan verir. Access-lə yara​dı​lan hər bir VB-yə aşağıda​kı obyektlər daxil ola bilər.

Cədvəllər. Bunlar VB-nin əsas ob​yekt​ləridir, hər biri​nin konkret quru​luşu və məzmunu olur, ba​za​​da saxlanan in​for​masiya məhz həmin bazaya daxil olan cədvəllərdə saxla​nılır.

 Sorğular. Bunlar hazır məlumat bazaları ilə işləmək üçün nəzərdə tutulan əsas obyektlər​dir. Cəd​vəllərdə olan ixti​yari informasiya sorğu​ların göməyi ilə istifadəçinin arzusuna müvafiq formada verilə bilir. Sorğular həm də qar​şı​lıqlı əlaqəli cəd​vəllərdən məlumatların mürəkkəb seçi​mini həya​ta keçirib, onları nəticə cədvəllər forma​sında təs​vir etməyə imkan verən xüsusi obyektlər hesab edi​lir. Əsas cədvəllərdən fərqli olaraq sorğuların köməyi ilə alınan nəticə cədvəllər real mövcud olmur, onlar yalnız iş seansı müddətində operativ yaddaşda saxlanr. Odur ki, sor​ğunun yerinə ye​ti​ril​mə​si nəticəsində alınan cədvəldəki məlu​matların daimi saxlanması lazım gələrsə, sorğu əsa​sında yeni əsas cədvəl yaratmaq lazımdır.

Formalar. Bu tip obyektlər hər şeydən əvvəl VB-yə infor​masiyanın daxil edil​məsi və korreksiyası üçün nəzərdə tutul​muşdur. VB-ni təşkil edən cədvəl və ya cəd​vəl​lər böyük həcmə və mürəkkəb quruluşa malik ola bilir. Cədvəllərin müxtəlif hissələri müxtə​lif işçilər tərəfindən və ya müxtə​lif sənədlərdə olan məlumatlar əsasında doldurulur. Belə vəziyyət​də bazaya məlumatların daxil edilməsi üçün uyğun formalardan istifadə edilməsi çox münasibdir.

Məsələyə aydınlıq gətirmək məqsədilə banklar üçün nəzər​də tutulan VB-ni götürmək olar. Bu bazanın cədvəllərində bankın xidmət göstər​diyi abonentlərin siyahısı, onların hesablarının nöm​rələri, hesablardakı vəsaitin məbləği və s. haqda məlumatlar olur. Bankın hər bir işçisinin bütün cədvəllərdə olan hər cür məlumatlardan xəbərdar olması bank işinin həyata keçirilməsini tən​zimləyən təlimata zid​dir. Belə ki, təcrübədə funk​siyalar bölüşdürülür və deyək ki, bir şöbə abo​nentlər haqqında məlumatları daxil edir, digər şöbə hesablar üzrə vəsaitlərin hərəkətinə xidmət edir, üçüncü şöbə isə bu işlərə nəzarəti həyata keçirir. Təlimata görə işçilərdən heç birinə hər hansı hesaba tək​başına məbləğ daxil etməyə və ya hesabdan məbləğ silməyə imkan verilməməlidir. Odur ki, hər bir işçi ancaq ona aid olan forma ilə işləməlidir. Onların iş​lərinin nəticəsi eyni cədvəllərdə əks olunur. Ayrı-ayrı işçilərin for​ma​dan başqa heç nə görmək imkanı olmur.

Hesabatlar. Bunlar formalara çox oxşardır və əsas eti​ba​rı ilə nəticə​lə​rin kağıza çap edilməsi üçün nəzərdə tutu​lur. Nəticələri formalarla da al​maq olar. Bunlar nəticə​ləri əsasən ekranda əks et​dir​mək üçün nəzərdə tutulur. 

Makroslar. Makroslar makroəmrlərdir. Makros​lardan hər dəfə eyni ilə təkrarlanan qaydada yerinə yetirilməli olan əməliyyatlar ardıcıllığı​nın sa​də​ləşdirilməsindən ötrü istifadə edilir. Bir söz​lə, bunlar VB ilə işin avtomatlaş​dı​rılması vasitəsi hesab edilir. 

Modullar. Modullar Access-in təqdim etdiyi stan​dart vasi​tələrin geniş​ləndirilməsi məqsədi ilə Visual Basic fop Applications (VBA) proqram​laşdırma dilində tərtib edilən proqramlardır. 

VB-nin yaradılması

VB-nin yaradılması yuxarıda ad​ları sadalanan obyektlə​rin yaradılmasından iba​​rətdir. Əlbəttə, hər bir VB-də adla​rı çəkilən bütün obyektlərin hamsının olması vacib deyil.

Biz burada materialların hərəkəti uçotu ilə əlaqə​dar nəzər​dən keçirdiyimiz konkret məsələnin həl​lini nümunə kimi götür​məklə Access VBİS-nin verdiyi imkanlardan isti​fadənin qaydalarını şərh etməyə çalışacağıq. Məqsədimiz oxucuya Access-in verdiyi imkanlardan yararlanmaq səriştə​sinə yiyə​lənməyə gömək etməkdən ibarətdir.

Access yükləndikdən sonra ekrana Məlumat bazasının yaradılması dialoq pəncərəsi açılır. Bu pəncərədən isti​fadə etməklə əvvəlcədən yaradıl​mış mövcud məlumat baza​larından birini açmaq, əl üsulu ilə yeni VB yaratmaq, yaxud da VB yaradan Ustanı işə qoşmaq olar. Ustanın işi isti​fadəçiyə müəyyən suallar verib, ondan alınan cavablar əsasında qurulur. VB-nin yaradılması üçün Ustanın xid​mə​tindən istifadə etmək Assess-lə işləməyi təzə baş​la​yanlar üçün münasib olmayacaq. Odur ki, pəncərədə qarşısında Blank Database (Yeni məlumat bazası) yazılmış selektor düyməsini qeyd edib OK düyməsini sıxın
. Nəticədə açılan növbəti dialoq pəncərəsində File Name (faylın adı) mətn sahəsində təklif edilən dv​1 müvəqqəti adın əvəzinə VB üçün seçdiyiniz adı (məsələn, MATE​RIAL_UCOTU​_HERE​KETI) daxil edib, Great düyməsi​ni sıxın.

MATERIAL_UCOTU_NEREKETI adı ilə boş VB faylı yaradılacaq və ekrana boş VB pəncərəsi açılacaqdır. Bu pən​cərə prinsip etibarı ilə Windows əməliyyat sistemi mühitində işləyən Word, Exsel proqram​larının proq​ram pəncərələrindən o qədər də fərqlənmir. Word və Exsel proqramlarındakı işçi pəncərənin əvəzinə Access-də rost: Database (Məlumat bazası) pəncərəsi yerləşir. Bu pəncə​rənin yuxarıdan birin​ci sətrində VB-ni təşkil edə bilə​cək obyektləri göstərən aşağıdakı vərəqlər yer​ləşir:

  Tables (Cədvəllər);

  Queries (Corğular);

  Forms (Formalar);

  Reports (Hesabatlar);

  Macros (Makroslar);

  Modules (Modullar).

Access-in ruslaşdırılmış variantında bütün elementlər rus dilində əks etdirilir. 

Cədvəllərin yaradılması

Məlumat bazası pəncərəsində Tables (cəd​vəl​lər) vərəqini seçin New (Yaratmaq) düy​mə​​si​ni sı​xın. New Table (Yeni cədvəl) dialoq pəncə​rəsi açı​la​caq​dır. Bu pəncərədə yeni cədvəl yaratmaq üçün 5 mümkün üsulu görəcəksiniz. Bunlar aşağı​dakı​lardır:

· Datasheet View (Cədvəl rejimi) - cədvəl sərlöv​həyə sahə​lərin adları​nın daxil edilməsi yolu ilə yaradılır.

· Design View (Konstruktor)- cədvəl sahələr siya​hı​sı​nın tərtib edilməsi və hər bir sahənin xassə​lə​rinin gös​tərilməsi yolu ilə yaradı​lır. 

· Table Wizard (Cədvəl ustası)- yüzdən artıq cəd​vəl növü üçün sərlövhəyə malik olan və siyahıdan sahələrin seçilməsini təklif edən usta-proq​ramın köməyi ilə cədvəl avtomatik yara​dılır. 

· Imrort Table- cədvəl digər VB-dən və ya digər elektron cəd​vəldən import edilən məlumatlar əsasında yaradılır. 

· Link Table (Cədvəllərlə əlaqə)- cədvəl digər VB-də möv​cud olan cədvəllə əlaqə qu​rul​ması yolu ilə yara​dı​lır. 

Access-lə təzə işləməyə başlayanlar üçün cəd​vəl yaratmaq​dan ötrü konstruktor rejimindən isti​fadə etmək məsləhət​dir. Bu rejimin üstün​lüyü onda​dır ki, bununla həm yaradıla​caq cədvəlin sahə​ləri müəyyən​ləşdirilir, həm də sahələrə tələb olu​nan xassə​lər verilir. Odur ki, dialoq pəncərəsində De​sign View (konstruktor) rejimini seçib, OK düymə​sini sıxın. 

Ekrana New Table (Yeni cədvəl) pəncərəsi açı​la​caqdır. Bu pəncərə iki hissədən ibarətdir. Yuxarı hissədə üç sütunun yerləşdiyini görə​cəksi​niz. Bi​rin​ci sütün Field Name (Sahə​nin adı) adlanır. Hə​min sütunda cədvəli təşkil edən sahələ​rin (cəd​və​lin sütunlarının) adları qeyd edilir. Sahələ​rin adlarını qeyd edərkən probeldən istifadə etmək məsləhət gö​rül​mür. DataTupe (məlumatların tipi) sütununda sahələrdən hər biri üçün daxil edilə bi​lən məlumat tipi haqqında infor​masiya qeyd edilir.

Text (Mətn) tipi- sözlərin və qiymətsiz rəqəmlə​rin daxil edilməsi üçün istifadə edilir. Sahələrə bu tip susma reji​mində verilir.

MEMO (Memo sahə)- ən çoxu 64000 simvola qədər uzunluğa malik mətnlərin daxil edilməsindən ötrü istifadə edilir. Əslində mətn tipində oldu​ğun​dan fərqli olaraq burada mət​nin özü deyil, onun harada yer​ləşdiyini göstərən nişan qeyd edilir.

Number (Hesabi)- mənfi, müsbət, tam və kəsr ədədlərin daxil edilməsi üçün istifadə edilir.

Data/Time (Tarix/Vaxt)- müxtəlif format​lar​da tarixi və vaxtı göstərən kəmiyyətlərin daxil edil​məsi üçün istifadə edilir.

Currency (Pul) tipindən pulla ifadə edilən kə​miy​yətlərin daxil edilməsi üçün istifadə edilir. 

AutoNumber (Sayğac)- avtomatik doldurulan he​sa​bi sahələr üçün, çox vaxt isə ələqələndirilməli olan cədvəllərdə başqa unikal sahə olma​dıqda ilkin açar sahəsi üçün istifadə edilir. 

Yes/No (Məntiqi) tip​- məzmunu yalnız iki müm​kün variant​dan ancaq biri («hə» və ya «yox») ola bilən sahələrdən ötrü isti​fadə edilir. 

OLE Obyect (OLE obyekt sahəsi) tipi digər proq​ram​larla (əlavələrlə) yaradılmış obyektlərin yer​ləş​dirilməsi üçün istifadə edilir.

LookurWizard (təqdimat Ustası)- təqdimat siya​hı​sın​dan və ya istinad cədvəlindən informasiyanın daxil edilməsi üçün istifadə edilir.

Access 97 və sonrakı versiyalarda Internet Web- səhifə ün​van​larının saxlanması üçün nəzərdə tutu​lan Hiperistinad tipindən istifadə edilir. 

Əksər VB-lər əsasən iki tip cədvəl​lərdən ibarət olur. Bu tiplərdən birinə aid olan cədvəllərdə əsas məlumatlar, digə​rinə aid olan cədvəl​lərdə isə başqa cədvəllərdə isti​fadə edilən təkcə qiymətlər siyahısı saxlanılır. Belə köməkçi cədvəlləri istinad cədvəlləri adlandırmaq qəbul edilmişdir. 

Materialların hərəkəti uçotu məsələsi üçün tərtib etdi​yi​miz cədvəl​lərdən materialların siya​hısı, obyektlərin siya​hısı, anbarların siya​hısı cədv​əl​ləri istinad cədvəl​ləri, yerdə qalan cədvəl​lər isə əsas cədvəllərdir. 

Fərz edin ki, materiallar cədvəlini layihələş​di​rirsi​niz. Bu cədvəlin sahələrini və həmin sahələrə aid olan xassələrin verilməsi üçün aşağı​dakı formada göstərilən​lərdən isti​fadə edin.  

	Cədvəl         
	Materiallar

	Faylın adı
	MATERIALLAR

	Sahənin adı
	Şərti işarəsi

	
	Fild Name
	Data type
	Fild Size
	Indexed

	Yazının nömrəsi
	Y_N
	AutoNumber
	4
	NO

	Materialın kodu
	M_KODU
	Text
	3
	

	Ölçü vahidi
	OL_V
	Lookup Wizard
	6
	

	Qiyməti
	GIG
	Number
	4
	

	Materialın adı
	M_ADI
	Text
	12
	


Fild Name sütununda Y-N (yazının nömrəsini) daxil edib, TAB düyməsini sıxın. Data Type sütunundaText və qarşı​sında siyahı açan düymə gö​rə​cəksiniz. Bu düyməni sıxıb, siya​hıdan Auto-Num​ver tipini seçin. TAB və ya ENTER düymə​sini sıxmaqla növbəti sətrə keçin. Bu qayda ilə material​lar cədvəlinin qalan sahələrinə göstərilən xassələri verin. Sahələrin adlarını və xasələrini müəy​yən edib qurtaqdıqdan sonra Save (saxlama) düyməsini sıxın və layihələşdirdiyiniz cədvəli MATERIAL​LAR adı ilə saxlayın. Beləliklə, mate​ri​al​lar (MATERIAL​LAR) cədvəlinin layihəsi hazırlan​mış olacaqdır. Cədvəlin ölçü vahidi (OL-VAH) sütunu üçün Lookur Wizard (təqdimat Ustası) xassəsi göstə​rilmişdir. Ölçü vahidləri (paqon-metr, m2, m3, ədəd, kq və s.) müxtəlif formalarda (məsələn, p.metr, kv.m, kub-m, əd, kioloq) gös​tərilə bilər. Ölçü vahidi göstə​ri​ci​si​ni bütün istifa​dəçilərin eyni cür (stan​dart forma​da) daxil edə bilməsi üçün onların əvvəlcədən qeyd olunmuş siyahı şəklində forma​laş​dırılması və lazım gələndə bu göstəricinin si​​ya​​hıdan seçilməsi yolu ilə daxil edilməsi məq​sədəuyğun olardı. Qeyd olunmuş siyahını formalaş​dırmaq üçün Lookup Wizard sətri seçildikdən sonra birinci LookupWizad dialoq pəncə​rəsində I Will type in the values that I Want selektor düyməsini qeyd edib Next (Davam et) düyməsini sıxın. Açılan növbəti dia​loq pəncərəsində ölçü vahidləri üçün müəyyən etdiyiniz siyahını daxil edin və Next düyməsini, sonar isə Finish düyməsini sıxın.

Materiallar cədvəlinə informasiya daxil et​mək​dən ötrü piktoqrafik menyüdə TableView düymə​sini sıxıb daxiletmə rejiminə keçin və aşağı​dakı cədvəldə verilmiş məlumat​ları daxil edin.

	Yazınınnnömrəsi
	Materialın kodu
	Ölçü vahidi
	Qiyməti
	Materialın adı

	    1
	001
	 ton
	 120000
	Material1

	    2
	002
	  kq
	  2000
	Material 2

	    3
	003
	  p- metr
	  5000
	Material 3

	    4
	004
	  kub-m
	  36000
	Material 4

	    5
	005
	  kv-m
	   1800
	Material 5

	    6
	006
	  ton
	  56000
	Material 6

	    7
	007
	  kq
	    1800
	Material 7

	    8
	008
	  p-metr
	    1200
	Material 8

	    9
	009
	  kub-m
	      175
	Material 9

	   10
	010
	  kv-m
	      250
	Material 10 


Əgər siz materiallar cədvəlini layihələşdi​rər​kən yuxa​rıda göstəri​lənləri dəqiq yerinə yetir​miş olsanız, daxiletmə rejimində ölçü vahi​di sü​tununa geçdikdə həmin sütunda siyahıaçan düymə görəcəksiniz. Düyməni sıxın, açılan siya​hıdan sizə lazım olan sətri seçin və  TAB düyməsi ilə növ​bəti sütuna keçin. Bu qayda ilə məlumatları doldurun. Nəti​cədə məlumatlarla doldurulmuş cədvəl alacaq​sınız 

Materialların hərəkəti uçotu məsələsi üçün göstərilən digər cədvəlləri də bu qayda ilə layihə​ləş​dirin və onları konkret məlumatlarla doldurun.

Materialların mədaxili cədvəlini layihələş​di​rərkən cədvəlin sahələ​rini və həmin sahələrə aid olan xassələrin verilməsi üçün aşağıdakı formada göstərilənlərdən isti​fadə edin.

	Cədvəl         
	Materialların mədaxili

	Faylın adı
	MADAXIL

	Sahənin adı
	Şərti işarəsi

	
	Fild Name
	Data type
	Fild Size
	Indexed

	Yazının nömrəsi
	Y_N
	AutoNumber
	4
	NO

	Gün
	G
	Number 
	2
	

	Ay
	AY
	Number
	2
	

	İl
	IL
	Number
	4
	

	Materialın kodu
	KOD
	Text
	3
	

	Ölçü vahidi
	OL_V
	Text
	6
	

	Qiyməti
	GIY
	Number
	4
	

	Miqdarı
	MIG
	Number
	4
	

	Anbarın nömrəsi
	ANB_N
	Text
	3
	

	Materialın adı
	M_ADI
	Text  
	12
	


Mədaxil cədvəlinin məzmununun formalaşdı​rı​l​ması üçün aşağıdakı cədvəldə göstərilən məlumatlardan isti​fadə edin.

	Yazı-nın №-si
	Tarix
	Kod
	Ölçü

vahi

di
	Qiyməti
	Miqdarı
	Anba​rın

№-si
	Materialın adı

	
	
	
	
	
	
	
	

	
	Gün
	Ay
	İl
	
	
	
	
	
	

	Y_N
	G
	AY
	IL
	KOD
	OL-V
	GIY
	MIG
	ANB-N
	M_ADI

	1
	1
	1
	2000
	004
	m3
	36000
	30
	1
	Material 4

	2
	1
	1
	2000
	002
	kq
	2000
	1200
	2
	Material 2

	3
	2
	1
	2000
	003
	ton
	120000
	3
	2
	Material 1

	4
	4
	1
	2000
	010
	m2
	250
	2000
	3
	Material 10

	5
	6
	1
	2000
	009
	m3
	175
	170
	1
	Material 9

	6
	7
	1
	2000
	001
	ton
	120000
	5
	2
	Material 1

	7
	7
	1
	2000
	002
	kq
	2000
	560
	3
	Material 2

	8
	7
	1
	2000
	005
	m3
	1800
	650
	1
	Material 5

	9
	8
	1
	2000
	008
	p-m
	1200
	200
	2
	Material 8

	10
	8
	1
	2000
	003
	p-m
	5000
	170
	3
	Material 3

	11
	10
	1
	2000
	002
	kq
	2000
	400
	1
	Material 2

	12
	13
	1
	2000
	001
	ton
	120000
	3
	3
	Material 1

	13
	14
	1
	2000
	004
	m3
	36000
	20
	2
	Material 4

	14
	14
	1
	2000
	006
	ton
	56000
	4
	3
	Material 6

	15
	15
	1
	2000
	007
	kq
	1800
	290
	1
	Material 7

	16
	15
	1
	2000
	005
	m2
	1800
	150
	3
	Material 5

	17
	16
	1
	2000
	004
	m3
	36000
	15
	1
	Material 4

	18
	16
	1
	2000
	002
	kq
	2000
	300
	2
	Material 2

	19
	17
	1
	2000
	008
	p-m
	1200
	150
	1
	Material 8

	20
	18
	1
	2000
	009
	m3
	175
	20
	2
	Material 9

	21
	18
	1
	2000
	010
	m2
	250
	150
	3
	Material 10

	22
	19
	1
	2000
	010
	m2
	250
	200
	1
	Material 10

	23
	20
	1
	2000
	006
	ton
	56000
	7
	2
	Material 6

	24
	21
	1
	2000
	005
	m2
	1800
	50
	3
	Material 5

	25
	22
	1
	2000
	004
	m3
	36000
	15
	1
	Material 4

	26
	23
	1
	2000
	003
	p-m
	5000
	110
	2
	Material 3

	27
	23
	1
	2000
	002
	kq
	2000
	350
	3
	Material 2

	28
	23
	1
	2000
	001
	ton
	120000
	3
	1
	Material1

	29
	23
	1
	2000
	007
	kq
	1800
	1200
	2
	Material 7

	30
	24
	1
	2000
	008
	i-m
	1200
	300
	3
	Material 8

	31
	24
	1
	2000
	009
	m3
	175
	14
	1
	Material 9

	32
	24
	1
	2000
	010
	m2
	250
	70
	2
	Material 10

	33
	25
	1
	2000
	010
	m2
	250
	50
	3
	Material 10

	34
	26
	1
	2000
	001
	ton
	120000
	2
	1
	Material 1

	35
	26
	1
	2000
	002
	kq
	2000
	175
	2
	Material 2

	36
	26
	1
	2000
	003
	p-m
	5000
	200
	3
	Material 3

	37
	27
	1
	2000
	004
	m3
	36000
	20
	1
	Material 4

	38
	28
	1
	2000
	005
	m2
	800
	150
	2
	Material 5

	39
	29
	1
	2000
	006
	ton
	56000
	10
	3
	Material 6

	40
	30
	1
	2000
	007
	kq
	1800
	400
	1
	Material 7


Materialların məxarici cədvəlini layihələş​di​rərkən cədvəlin sahələ​rinin və həmin sahələrə aid olan xassələrin verilməsi üçün aşağıdakı for​mada göstərilənlərdən isti​fadə edin.

	Cədvəl         
	Materialların məxarici

	Faylın adı
	MAXARIC

	Sahənin adı
	Şərti işarəsi

	
	Fild Name
	Data type
	Fild Size
	Indexed

	Yazının nömrəsi
	Y_N
	AutoNumber
	4
	

	Gün
	G
	Number 
	2
	

	Ay
	AY
	Number
	2
	

	İl
	IL
	Number
	4
	

	Materialın kodu
	KOD
	Text
	3
	

	Ölçü vahidi
	OL_V
	Text
	6
	

	Qiyməti
	GIY
	Number
	4
	

	Miqdarı
	MIG
	Number
	4
	

	Anbarın nömrəsi
	ANB_N
	Text
	3
	

	Təyinatı
	TEY
	Number
	2
	

	Obyektin kodu
	OB_N
	Number
	2
	

	Materialın adı
	M_ADI
	Text  
	12
	


Məxaric cədvəlinin məzmununun formalaşdı​rı​l​ması üçün aşağıdakı cədvəldə göstərilən məlumatlardan isti​fadə edin.

	Ya-zı- nın№
	T A R İ X
	Kod
	Ölçü vahidi
	Qiyməti
	Miq-darı
	Anva-rın №-si
	Təyi-natı
	Obyektin kodu
	Materialın adı

	
	
	
	
	
	
	
	
	
	

	
	
	
	
	
	
	
	
	
	

	
	Gün
	Ay
	İl
	
	
	
	
	
	
	
	

	Y-N
	G
	AY
	IL
	KOD
	OL_V
	GIY
	MIG
	ANB_N
	TEY
	OB_K
	M_ADI

	1
	2
	1
	2000
	004
	m3
	36000
	10
	1
	1
	1
	Material 4

	2
	2
	1
	2000
	004
	m3
	36000
	7
	1
	2
	2
	Material 4

	3
	2
	1
	2000
	004
	m3
	36000
	6
	1
	1
	3
	Material 4

	4
	3
	1
	2000
	002
	kq
	2000
	120
	2
	1
	1
	Material 2

	5
	3
	1
	2000
	002
	kq
	2000
	340
	2
	1
	2
	Material 2

	6
	4
	1
	2000
	002
	kq
	2000
	400
	2
	1
	3
	Material 2

	7
	5
	1
	2000
	001
	ton
	120000
	2
	1
	2
	3
	Material 1

	8
	6
	1
	2000
	001
	ton
	120000
	1
	2
	1
	2
	Material 1

	9
	7
	1
	2000
	010
	m2
	250
	200
	3
	2
	3
	Material 10

	10
	7
	1
	2000
	010
	m2
	250
	600
	3
	1
	1
	Material 10

	11
	8
	1
	2000
	010
	m2
	250
	700
	3
	1
	2
	Material 10

	12
	10
	1
	2000
	009
	m3
	175
	90
	1
	2
	2
	Material 9

	13
	12
	1
	2000
	009
	m3
	175
	50
	1
	1
	3
	Material 9

	14
	13
	1
	2000
	001
	ton
	120000
	2
	2
	1
	1
	Material 1

	15
	14
	1
	2000
	001
	ton
	120000
	3
	3
	1
	2
	Material 1

	16
	14
	1
	2000
	005
	m2
	1800
	300
	1
	2
	3
	Material 5

	17
	14
	1
	2000
	008
	p-m
	1200
	170
	2
	1
	3
	Material 8

	18
	15
	1
	2000
	003
	p-m
	5000
	150
	3
	1
	2
	Material 3

	19
	16
	1
	2000
	001
	ton
	120000
	2
	3
	1
	1
	Material 1

	20
	17
	1
	2000
	006
	ton
	56000
	3
	2
	1
	2
	Material 6

	21
	18
	1
	2000
	007
	kq
	1800
	200
	1
	2
	3
	Material 7

	22
	19
	1
	2000
	004
	m3
	36000
	18
	2
	2
	1
	Material 4

	23
	20
	1
	2000
	002
	kq
	2000
	1000
	2
	1
	2
	Material 2

	24
	20
	1
	2000
	005
	m2
	1800
	120
	3
	1
	3
	Material 5

	25
	22
	1
	2000
	008
	p.-m
	1200
	140
	1
	2
	3
	Material 8

	26
	23
	1
	2000
	009
	m3
	175
	15
	2
	2
	2
	Material 9

	27
	23
	1
	2000
	010
	m2
	250
	5
	2
	2
	2
	Material 10

	28
	24
	1
	2000
	006
	ton
	56000
	4
	2
	1
	1
	Material 6

	29
	25
	1
	2000
	005
	m2
	1800
	30
	3
	2
	1
	Material 5

	30
	25
	1
	2000
	004
	m3
	36000
	10
	1
	2
	2
	Material 4

	31
	28
	1
	2000
	003
	p-m
	5000
	150
	2
	1
	2
	Material 3

	32
	27
	1
	2000
	002
	kq
	2000
	100
	2
	1
	2
	Material 2

	33
	28
	1
	2000
	001
	ton
	120000
	2
	1
	1
	1
	Material 1

	34
	28
	1
	2000
	009
	m3
	175
	10
	1
	2
	2
	Material 9


Anbarlar cədvəlini layihələş​di​rərkən cədvə​lin sahələ​rinin və həmin sahələrə aid olan xassə​lərin verilməsi üçün aşağıdakı for​mada göstərən​lərdən istifadə edin.

	Cədvəl         
	Anbarlar

	Faylın adı
	ANBARLAR

	Sahənin adı
	Şərti işarəsi

	
	Fild Name
	Data type
	Fild Size
	Indexed

	Yazının nömrəsi
	Y_N
	AutoNumber
	4
	No

	Anbarın nömrəsi
	ANB_N
	Number 
	2
	

	Maddi məsul şəxs
	MMSH
	Text
	15
	


Anbarlar cədvəlinin məzmununun formalaşdı​rı​l​ması üçün aşağıdakı cədvəldə göstərilən məlumatlardan isti​fadə edin.

	Yazının nömrəsi
	Anbarın nömrəsi
	Maddi məsul şəxs

	Y_N
	ANB_N
	MMSH

	1
	1
	Kərimov K.K.

	2
	2
	Həsənov H.H.

	3
	3
	Nəsirov N.N.


Obyektlər cədvəlini layihələş​di​rərkən cədvə​lin sahə​lə​rinin və həmin sahələrə aid olan xassə​lərin verilməsi üçün aşağıdakı for​mada göstəri​lən​lərdən istifadə edin.
	Cədvəl         
	Obyektlər

	Faylın adı
	OBYEKTLER

	Sahənin adı
	Şərti işarəsi

	
	Fild Name
	Data type
	Fild Size
	Indexed

	Yazının nömrəsi
	Y_N
	AutoNumber
	4
	No

	Obyektin kodu
	OB_K
	Number 
	2
	

	Obyektin adı
	OB_A
	Text
	10
	

	Maddi məsul şəxs
	MMSH
	Text
	15
	


Obyektlər cədvəlinin məzmununun formalaşdı​rı​l​ması üçün aşağıdakı cədvəldə göstərilən məlumatlardan isti​fadə edin.

	Yazının nömrəsi
	Obyektin kodu
	Obyektin adı
	Maddi məsul şəxs

	Y_N
	OB_K
	OB_A
	MMSH

	1
	1
	Obyekt 1
	Səlimov S.K.

	2
	2
	Obyekt 2
	Manafov M.İ..

	3
	3
	Obyekt 3
	Tahirov T.İ.


İşin xarakteri cədvəlini layihələş​di​rərkən cədvə​lin sahələrinin və həmin sahələrə aid olan xas​sə​lərin verilməsi üçün aşağıdakı for​mada gös​tərən​lərdən istifadə edin.

	Cədvəl         
	İşin xarakteri

	Faylın adı
	ISHIN_XARAKTERI

	Sahənin adı
	Şərti işarəsi

	
	Fild Name
	Data type
	Fild Size
	Indexed

	Yazının nömrəsi
	Y_N
	AutoNumber
	4
	No

	İşin xarakte​ri​nin kodu
	IXK
	Number 
	2
	

	İşin adı
	ISH_ADI
	Text
	10
	


İşin xarakteri cədvəlinin məzmununun forma​laş​dı​rıl​ması üçün aşağıdakı cədvəldə göstərilən məlumatlardan istifadə edin.
	Yazının nömrəsi
	İşin xarak​teri​​nin kodu
	İşin adı

	Y_N
	IXK
	IHS_ADI

	1
	1
	Tikinti

	2
	2
	Təmir


Materialların siyahısı cədvəlini layihələş​di​rərkən cəd​və​lin sahələ​rinin və həmin sahələrə aid olan xas​sə​lərin verilməsi üçün aşağıdakı for​mada gös​tərən​lərdən istifadə edin.

	Cədvəl         
	Materialların siyahısı

	Faylın adı
	M_SIYAHISI

	Sahənin adı
	Şərti işarəsi

	
	Fild Name
	Data type
	Fild Size
	Indexed

	Materialın kodu
	KOD
	Text
	3
	

	Ölçü vahidi
	OL_V
	Text
	6
	

	Qiyməti
	GIY
	Number 
	4
	

	Materialın adı
	M_ADI
	Text
	12
	


Materialların siyahısı cədvəlinin məzmunu​nun forma​laş​dı​rı​l​ması üçün aşağıdakı cədvəldə göstərilən məlu​matlardan istifadə edin.

	Materialın kodu
	Ölçü vahidi
	Qiyməti
	Materialın adı

	KOD
	OL_V
	GIY
	M_ADI

	001
	ton
	120000
	Material 1

	002
	kq
	2000
	Material 2

	003
	p_metr
	5000
	Material 3

	004
	kub_m
	36000
	Material 4

	005
	kv-m
	1800
	Material 5

	006
	ton
	56000
	Material 6

	007
	kq
	1800
	Material 7

	008
	p_metr
	1200
	Material 8

	009
	kub_m
	175
	Material 9

	010
	kv_m
	250
	Material 10


Obyektlərin siyahısı cədvəlini layihələş​di​rər​kən cədvə​lin sahələrinin və həmin sahələrə aid olan xas​sə​lərin verilməsi üçün aşağıdakı for​mada gös​tərilən​lərdən isti​fadə edin.

	Cədvəl         
	Obyektlərin siyahısı

	Faylın adı
	O_SIYAHISI

	Sahənin adı
	Şərti işarəsi

	
	Fild Name
	Data type
	Fild Size
	Indexed

	Obyektin kodu
	OB_K
	Number
	2
	

	Maddi məsul şəxs
	MMSH
	Text
	6
	


Obyektlərin siyahısı cədvəlinin məzmunu​nun for​ma​laş​dı​​rı​l​ması üçün aşağıdakı cədvəldə gös​tə​ri​lən məlumat​lardan istifadə edin.

	Obyektin kodu
	Maddi məsul şəxs

	OB_K 
	MMSH

	1
	Səlimov S.K.

	2
	Manafov M.İ..

	3
	Tahirov T.İ.


Anbarların siyahısı cədvəlini layihələş​di​rər​kən cədvə​lin sahələrinin və həmin sahələrə aid olan xas​sə​lərin verilməsi üçün aşağıdakı for​mada gös​tərilən​lərdən isti​fadə edin.

	Cədvəl         
	Anbarların siyahısı

	Faylın adı
	ANB_SIYAHISI

	Sahənin adı
	Şərti işarəsi

	
	Fild Name
	Data type
	Fild Size
	Indexed

	Obyektin kodu
	ANB_N
	Number
	2
	

	Maddi məsul şəxs
	MMSH
	Text
	15
	


Anbarların siyahısı cədvəlinin məzmunu​nun for​ma​laş​dı​rı​l​ması üçün aşağıdakı cədvəldə gös​tə​ri​lən məlumat​lardan istifadə edin.

	Anbarların nömrəsi
	Maddi məsul şəxs

	OB_K 
	MMSH

	1
	Kərimov K.K.

	2
	Həsənov H.H.

	3
	Nəsirov N.N.


Qeyd etmişdik ki, cədvəllərə məlumatların doldurul​ma​sının avtomat​laşdırılmasını həyata ke​çir​mək üçün isti​nad cədvəllərindən də istifadə edilə bilər. Misal üçün, deyək ki, materialların siyahısı istinad cədvəlini yuxarıda göstərilən məlumatlarla doldurub istifadə edilmək üçün ha​zır​​la​mısınız. Mədaxil və ya məxaric cədvəllərinə məlu​mat​ları daxil edər​kən istinad cədvəlinin məlumatlarından istifadə edə bilərsiniz. Bunun üçün, konstruktor (layihələş​dirmə) rejimində mədaxil və ya məxaric cədvəllərindən biri​ni açın. Açdığınız cədvəldə, deyək ki, materialın kodu sütununa məlumatların istinad cədvəlində (materialların siya​hı​sı cədvəlində) göstərilən məlumatların uyğun sü​tuna avtomatlaşdırılmış daxil edil​məsindən ötrü materialın kodu sahəsinin tipi üçün Lookup Wizard (təqdimat Ustası) seçin. Açılan bi​rin​ci pəncərədə Next (Davam et) düyməsini sıxın. Növ​bəti addımda istinad cədvəlinin (materialların siyahısı) cədvəlinin adını se​çin və  Next düyməsini sıxın. Sahələrin seçilməsi dialoq pəncərəsində Available Fields siya​hısından materialın kodunu ceçilmiş siyahı sahəsinə keçi​rin. Lazım gələrsə sütunun enini tənzimləyin və Next düyməsini sıxın. Açılan növbəti pəncərədə təqdimetmə sahəsinin adını daxil edin və Finish (Hazırdır) düyməsini sıxın. Sahələrin təqdimatı cədvələ əsaslandığına görə sizə, istinad cədvəlinin saxlanması təklif olunacaq. Tək​lifə «Hə» cavabı verin. Bununla təqdimat ustasının işi sona çatacaq. Save (Caxlama) düyməsini sıxıb apardığınız dəyi​şik​liyin saxlanmasını təmin edin. Bu qayda ilə is​ti​nad cədvəlindən istifadə etməklə uyğun cədvəllə​rin avtomatlaş​dırılmış üsulla doldurulmasını təmin edə bilərsiniz.

Yuxarıda qeyd olunan cədvəllərdə yazının nöm​rə​si sahəsi ilkin açar kimi istifadə edilə bilər. 

İlkin açar sahəsinin seçilməsi

İlkin açar sahəsi ancaq cədvəlin layihələş​diri​lməsi rejimində müəy​yən edilə bilər. Bunun üçün əvvəlcə ilkin açar sahəsi kimi elan etmək istədiyiniz sahəni ayırın (mar​kerləyin), sonra isə Edit (Düzəliş) menyü​sündən PrimaryKey (İlkin açar) əmrini seçin və ya alətlər panelində üzərində açar təsviri olan düyməni sıxın. Ayrılmış (qeyd olun​muş) sahənin selektor sütununda açar piktoqramı qeyd olunacaq və bu həmin sahənin ilkin açar sahəsi olduğunu göstərəcəkdir. 

 Əgər cədvəlin layihələşdirilməsi rejimin​dən çıxış momentində yara​dılan cədvəl üçün ilkin açar sahəsi elan edilməmiş olarsa, Access cəd​vələ ilkin açar sahəsi əlavə edilsinmi? - sualı verəcəkdir. İstifadəçi suala Yes (Hə) cavabı verərsə, cədvələ ID adlanan xususi sahə əlavə ediləcək və bu sahəyə hər bir məlumat bloku üçün orijinal nömrə daxil edi​ləcəkdir. 

Cədvəllərə məlumatların daxil edilməsi qaydaları

Məlumatlar cədvəlin oyuqlarına adi qayda ilə klaviatu​radan yığıl​maqla daxil edilir. Bir sahədən digərinə keçmək​dən ötrü TAB düymə​sindən istifadə edilir. Shift+TAB əvvəl​ki oyuğa qayıtmağa imkan ve​rir. Sahələrdən birindən digə​rinə keçmək üçün kur​soru idarə edən düymə​lərdən də istifadə edə bi​lər​siniz.

Cədvəllərdə məlumatların redaktə edilməsi qaydaları

Məlumatların redaktə edilməsi üçün manipul​yato​run (mışın) göstəri​cisini məzmununu dəyişdirmək istə​diyiniz oyuğun üzərinə gətirib sol düyməni şıqqıl​dadın və redaktə əməliyyatını yerinə yetirin. Sahəni bütöv​lük​də ayırmaq üçün, göstəricini ayırmaq istə​di​yi​niz sahənin sol kənarına gəti​rin və göstərici​nin forması dəyişən anda manipulyatorun sol düymə​sini şıqqıldadın. Yazı ayrılacaqdır (qeyd edilmiş olacaqdır).

Yazının ləğv edilməsi

 Cədvəldəki hər hansı yazını ləğv etmək üçün əvvəlcə yazının soldan birinci sahəsinin sol tərə​fində yerləşən ayırma oblastı düyməsini (se​lek​tor sütununda) sıxın. Yazı bütünlüklə ayrılacaq. Sonra ya klaviaturadakı DELETE düy​mə​sini, ya da alət​lər panelində Cut (Kəs) düyməsini sıxın. Ya​zını ləğv etmək üçün ayırma oblastı düyməsi üzə​rin​də mışın sağ düyməsini sıxıb, açılan obyekt menyüsündən yazı​nın ləğv edilməsi əmrini seçmək də kifayətdir.

Formaların yaradılması

Formalar istifadəçilərə imkan verir ki, on​lar cədvəlin quruluşundan xəbərdar olmadan bazaya məlumatları daxil edə bilsinlər. Bir forma bir ne​çə cədvəlin məlumatlarını əks etdirə bilər. Bunun sayəsində bir iş yerindən müxtəlif cədvəllərə məlumatları daxil etməyə imkan yaranır, yaxud əksinə, müxtəlif iş yerlərindən məlumatlar bir cədvələ daxil edilə bilir.

Cədvəllər kimi formalar da müxtəlif üsullar​la yaradıla bilər (Avtoforma, forma Ustası, Kon​struk​tor və i.a.).

Formaların yaradılması üçün ən sadə üsul, Avtoforma rejimindən istifadə edilməsidir. Avto​forma yaratmaq üçün məlumat bazası pəncərə​sin​də Forms (formalar) vərəqəsini seçib, sonra New (yaratmaq) düyməsini sıxın. New Form (forma yarat​maq) pəncərəsi açılacaqdır. Bu pəncərədə for​manın yaradılması üçün sistemin imkan verdiyi üsullar​dan birini seçə bilərsiniz. Mümkün üsullar aşağı​da​kı​lar​dır:

· Design View (konstruktor)

· Form wizard (forma Ustası)

· Autoform: Columnar (avtoforma: sütun)

· Autoform: Tabular (avtoforma: lent)

· Autoform: Datasheet (avtoforma: cədvəl)

· Chart Wizard (diaqram)
· Pivot Table Wizard (yekun cədvəl Ustası)

Avtoforma rejimlərindən birini və dialoq pəncərəsinin aşağı hissə​sində yerləşən mətn sahə​sin​də siyahıaçan düy​mənin köməyi ilə açılan siyahı​dan formanı yaratmaq üçün istifadə etmək istədiyi​niz cədvəlin adını seçib, OK düyməsini sıxın.

Avtoforma müəyyən cədvəldəki informasiyanı əks etdirmək lazım olan hal üçün münasibdir. Əgər cədvəldəki sahələrin bir hissəsini və ya müxtəlif cədvəllərdə olan informasiya​nı əks etdirmək lazım gələrsə, forma Ustasından, yaxud Konstruktor reji​min​dən istifadə edilməsi məsləhətdir.

Forma ustasından istifadə etməklə, forma yaratmaqdan ötrü NewForm dialoq pəncərəsində Form Wizard rejimini seçib, OK düyməsini sıxın. Açı​lan növbəti pəncərədə Tables/Queries (cədvəl​lər/sor​ğu​lar) siyahısından formanı yaratmaq üçün istifa​də etmək istədiyiniz cədvəlin (və ya sor​ğunun) adını se​çin. Available Fields (mümkün sahələr) siyahı​sından formada əks etdirmək istədiyiniz sahələrin adları​nı qeyd edib, > düyməsini sıxmaqla Selected Fields (seçilən sahələr) siyahısına keçirin.

Əgər yaratmaq istədiyiniz formada bir neçə cəd​​vəldə (və ya sorğuda) olan məlumatları əks etdir​mək istəyirsinizsə, Tables/Queries sahəsindən lazım olan cədvəlləri (və ya sorğu​ları) açıb, onlardan la​zım olan sahələri də Seçilən sahələr siyahısına əlavə edə bilərsiniz. Bu işi başa çatdırdıqdan sonra Next (davam et) düyməsini sıxın. Açılan növbəti dia​loq pəncərəsində qaydayasalma stilləri siyahısından Standart (standart) opsiyasını seçib, Next düyməsini sıxın. Növbəti dialoq pəncərəsində yaratdığınız formaya ad verin və Finish (hazırdır) düyməsini sıxın. Yaratdığınız formanı seçdi​yiniz adla saxlayın.

Formaya məlumatların daxil və redaktə edilmə​si əməliy​yatları cədvəllərdə olduğu kimi yerinə yetirildiyindən, bura​da onun üzərində dayanmağa lü​zum görmürük.

Formanın çap edilməsi

Access formanı ekranda təsvir edilən formada çap etməyə imkan verir. Lakin burada bir sıra məqamlar var ki, çap işinə başlamazdan əvvəl onla​rı bilmək zəruridir. Əgər siz alətlər panelindəki Print (çap et) düyməsini sıxsanız, forma​dakı yazı​la​​rın hər biri tək-tək və həm də hər yazı bir səhi​fə​də çap ediləcəkdir. Odur ki. formanın bütün yazıla​rı​nı yox, zəruri olan halda seçilmiş bir yazını çap etmək məqbul sayıla bilər. Çoxsaylı yazıların çap edilməsi üçün hesabat​lardan itsifa​də edilməsi məqsədəuyğundur.

Seçilmiş yazını çap edərkən aşağıdakı qayda​la​ra əməl edin:

1) Çap etmək istidiyiniz yazını seçin

2) File (fayl) →Print (çap) əmrini seçin

3) Açılan Print (çap) dialoq pəncərəsində se​çil​miş yazı​lar selektor düyməsini qeyd edib, OK düy​mə​sini sıxın.

Cədvəllərdə və formalarda çeşidləmə əməliyyatı

Yazılar azalan, yaxud artan istiqamətdə və bir ne​çə səviyyə üzrə çeşidlənə bilər. Əgər cədvəl üçün çeşidləmə rejimi müəyyən edilibsə, təzə daxil edilən yazılar avtomatik çeşid​ləmə qaydası ilə müəyyən edilən yerə düşəcəkdir.

Yazıları çeşidləmək üçün aşağıdakı əməliyyat​la​rı yerinə yetirin:

1) Cədvəl və ya forma rejiminə keçin;

2) Çeşidləmə aparmaq istədiyiniz sahə sütunu​nun ixtiyari oyuğunda sol düyməni şıqqıldadın;

Alətlər panelində (lövhəsində) Sort Acsen​ding (artma istiqamətində çeşidləmə) və ya Sort Des​cen​​ding (azalan istiqamətdə çeşidləmə) düymələrin​dən birini sıxın. Buna Records (yazılar) menyüsün​dən Sort (çeşidləmə) opsiyasını, sonra isə, Asending və ya Descending əmrlərindən birini seçməklə də nail ola bilərsiniz. 

Mürəkkəb çeşidləmə əməliyyatını yerinə yetir​mək üçün Records (yazılar) menyüsündən Filter (süzgəc) opsiyasını seçib, Advanced Filter/Sort (genişləndi​ril​miş filtrləmə / çeşidləmə) əmrini aktivləşdi​rin. Nəticədə, formanın qurulması üçün əsas kimi istifadə edilmiş cədvəlin sahələri də əks etdi​rilmiş süzgəcin layihələşdirilməsi pəncərəsi açı​lacaqdır. Pəncərədəki süzgəc spesifikasiyası oblastının Field  (sahə) sətrində çeşidləmə aparı​la​caq sahənin ardını göstərmək lazımdır. Bunu ya pəncərənin yuxarı hissəsindəki siyahıdan seçib, spe​si​fikasiyaya sürüyüb gətirmək, ya da Field  (sahə​lər) sətrində siyahını açıb, həmin siyahıdan seç​mək yolu ilə edə bilərsiniz. Çeşidləmənin tipi Sort (çeşidləmə) sətrində uyğun opsiyanın seçilməsi yolu ilə müəyyənləşdi-rilir.

Çeşidləmənin aradan qaldırılması (çeşidlə​mə​dən əv​vəl​ki vəziyyətin bərpa edilməsi) üçün Sort (çeşidləmə) sət​rində Not Sorted (çeşidləməmək) qiy​mətini seçmək lazım​dır.

Formaların təsvir növləri.

Ekranda hər bir Access-forma üç növdən biri (layihə (pro​to​tip), işçi və cədvəl)  ilə təsvir edilə bi​lər. Bir təsvir üsulundan digərinə keçmək üçün View (təsvir) menyüsündən uyğun opsiyanı seçmək və ya alətlər panelindəki bu məqsəddən ötrü nəzərdə tutulan piktoqramdan istifadə etmək olar.

Daxiletmə maskasından istifadə qaydaları

Bəzən sahələrə məlumatları daxil edərkən hə​min sahə​lərdə tez-tez təkrar olunan işarələrin və ya defis, dırnaq işarəsi və i..a. kimi simvol​ların avtomatik çıxması məqsə​dəuyğun olur. Belə ki, da​xil​etmə maska​sından istifadə edil​dikdə həmin sim​volları klaviaturadan daxil etmək lazım gəlmir.

Məlumatları daxil etmək üçün istifadə edilən daxil​etmə formatını daxiletmə maskası adlan​dır​maq qəbul olunmuş​dur.

Daxiletmə maskası həm məlumatların daxil edil​mə​si​ni asanlaşdırır, həm də məlumatları da​xil edərkən səhvə yol verilməsi ehtimalını aşağı salır.

Aşağıda daxiletmə maskası yaradılarkən isti​fadə edilən simvollar (kodlar) və onların şərhi ve​rilmişdir.

0   rəqəm (0-dan 9-a kimi), daxiletmə məc​bu​ri​dir, «+» və «-» işarə​lə​rin daxil edilməsi​nə ica​zə ve​ril​mir; 

9    rəqəm və ya probel, daxiletmə məcburi deyil;

# rəqəm və ya probel, daxiletmə məcburi deyil, boş simvollar probelə çevrilir, «+» və «-» işa​rələrindən isti​fadə edilə bilər;

L    hərflər, daxiletmə məcburidir;

?     hərflər, daxiletmə məcburidir;

A    hərf və ya rəqəm, daxiletmə məcburidir;

a     hərf və ya rəqəm, daxiletmə məcburi deyil;

&   ixtiyari simvol və ya probel, daxiletmə  məc​bu​ridir;

S   ixtiyari simvol və ya probel, daxiletmə məc​buri deyil;

. , : ; - /  onluq nöqtə, minliklərin ayrılması, tarix və vaxtın göstərilməsində rəqəmlərin ayrılması;

<  sonra gələn bütün simvolları aşağı re​gis​trə çevirir;

> sonra gələn bütün simvolları yuxarı regis​trə çevirir;

! daxiletmə maskasının sağdan-sola dolduru​l​ma​​sını gös​tərir. Maskanın simvollarla doldurulması həmişə soldan-sağa yerinə yetirilir. Maskada ! işarəsini ixtiyari yer​​də yerləşdirmək olar;

\ daxil edilən növbəti ixtiyari simvolun mətn sabiti kimi təsvir edilməsini təmin edir.

Daxiletmə maskası Input Mask (Daxiletmə maskası) xassə sətrinə daxil edilir. Maska ; (nöqtəli vergül) simvolu ilə ayrılan üç bölmədən ibarət ola bilər. Məsələn, tarixin daxil edilməsi üçün aşağı​da​kı kimi maskadan istifadə edi​lə bilər:

 00.00.2000; 0; #

00.00 -  göstərir ki, sıfırlar yazılan mərtəbə​lə​rə rəqəm daxil edilməlidir və rəqəmlərin daxil edilməsi məcburidir. 

2000 - göstərir ki, dırnaq işarələri arasın​da yazılmış qiymət avtomatik daxil ediləcək. 

Günü, ayı və ili göstərən rəqəmlər arasındakı ayırıcı simvol kimi istifadə edilməsi nəzərdə tutulan nöqtə sim​volu da avtomatik daxil ediləcək​dir. Nöqtəli vergül simvo​lundan sonra ikinci böl​mədə yazılan sıfır simvolu gös​tərir ki, maskanın simvolları cədvəldə daxil edilmiş simvollarla birgə saxlanmalıdır. Əgər bu tələb olunmursa, maskada sıfır simvolunun əvəzinə vahid yazmaq la​zım​dır. Üçüncü bölmədəki dırnaqda yazılmış # işarəsi daxil edi​ləcək simvolların yerinə # sim​volunun çıxacağını gös​tərir.

Cədvəllərarası əlaqələr

Cədvəllərarası əlaqə hər iki cədvəldə olan ümu​​mi sahə​lərin köməyilə qurulur. Ümumiyyətlə məlumat​ların əlaqələn​dirilməsinin üç tipi möv​cud​dur: birin-birə, birin-çoxa, çoxun-çoxa. Əgər iki cədvəl (şərti olaraq bunlardan birin​cisini A, ikin​cisini isə B qəbul edək) birin-birə münasi​bəti ilə əlaqələndirilirsə, onda A cədvəlinin hər bir yazısı B cədvəlinin ancaq bir yazısı ilə əlaqələn​dirilə (bağlana) bilər. Birin-çoxa münasibətində A cədvəlinin hər bir yazısı B cədvəlinin çoxlu sayda yazıları ilə ələqələn​dirilə bilər. Çoxun-çoxa münasibətində isə A cədvəlinin hər bir yazısı B cədvəlinin çoxlu sayda yazıları və B cədvəlinin hər bir yazısı A cədvəlinin çoxlu sayda yazıları ilə əlaqələndirilə bilər.

Müxtəlif VBİS-lərin əsas fərqləndirici xüsu​siy​yət​lə​rindən biri də bazanı təşkil edən məlumat​ların əlaqələn​di​rilmə​si üçün hansı tipdən istifa​də edilə bilməsinə imkan verməsindən ibarətdir.

Access VBİS-i relyasiya tipli VB yaratmağa və onların idarə edilməsini həyata keçir​məyə imkan verir. Relyasiya tipli VB-də isə məlumatlar arasında əlaqənin birin-çoxa münasibəti reallaşdırıla bilir. Real həyatda isə çoxun-çoxa münasibəti demək olar ki, hər addımda təsadüf olunan haldır. Belə ki, bizim tədris prosesi ilə bağlı örnək gətirdiyimiz məsələdə hər bir müəllimin çoxlu sayda tələbə​ləri və hər tələbə​nin çoxlu sayda müəllimlərinin olacağı təbii​dir. Burada söhbət təbii ki, çoxun-çoxa münasibətindən getməlidir. Çoxun-çoxa münasi​bətini relyasiya tipli VB-də reallaşdırmaqdan ötrü kö​mək​çi cədvəllər vasitəsi ilə bir sıra cədvəlləri birin-çoxa münasibəti ilə əlaqələndirir​lər.

Access-in cədvəllərarası əlaqəni necə ya​rat​dığını gör​mək üçün aşağıdakı əməliyyatları ye​rinə yetirin:

Tools (servis) Relationships (əlaqələr). Əgər əla​qə​lər görünməsə, «Bütün əlaqələri göstər» düyməsini sıxın. Əgər bundan sonra da əlaqələr görünməsə, deməli cədvəllər hələ əlaqələndirilmə​yib.

Cədvəllər arasında əlaqə yaratmaq üçün əvvəlcə əmin olun ki, əsas cədvəldə olan ilkin açar sahəsi ta​be cədvəldə xarici açar rolunu yerinə yetirir.

Cədvəllərdə ilkin açar sahəsi müəyyən (konkret) yazıya müraciət edilməsi üçün istifadə edilir. Materiallar cədvə​lində yazının nömrəsi ilkin açar sahəsidir. Həmin sahə məda​xil cədvəlinə birləş​diril​dikdə o, xarici açara çevri​lir. İki cədvəl ara​sın​da əlaqə əsas cədvəldəki ilkin açarın («bi​rin» münasibəti tərəfdə yerləşən) əlaqələndirilən cəd​vəlin xarici açar sahəsinə («çoxa» münasibəti tərəfdə yerlə​şən) birləşdirilməsi yolu ilə yaradılır. Əlaqələndirilən cədvəldəki xarici açar sahəsinin tipi ilə doğuran cədvəl​dəki ilkin açar sahələrinin tipi eyni olmalıdır. Fərq ondan iba​rətdir ki, əsas cədvəlin ilkin açar sahəsi AutoNumber (sayğac) tipinə malikdirsə, xarici açar sahəsi​nin tipi Number (hesabi) olmalıdır.

Məlumatların sxemi pəncərəsini açın. Əmin olun ki, əsas və əlaqələndirilən cədvəllər pəncərə​də əks etdirilir. Əgər belə deyilsə, Tools (servis) menyüsündən Relationships (əlaqələr) opsiyasını seçdikdən sonra açılan Relationships pəncərəsinə əlaqələndirmək istədiyiniz cədvəlləri və sorğu​ları əlavə edin. Bundan ötrü Show Table (cədvəlləri gös​tər) düyməsinin sıxıb Tables (cədvəllər) bölməsinin siyahısında cədvəlin adını qeyd edib, Add (əlavə et) düyməsini sıxın. Bu işi aralarında əlaqə ya​ratmaq istədiyiniz digər cədvəllər üçün də yerinə yetirin. Axırıncı cədvəli də əlavə etdikdən sonra Close (qa​pa​maq) düyməsini sıxın. Ekrana Relationships (əlaqə​lər) pəncərəsi açılacaq və sizə seçdiyiniz cədvəl​ləri əlaqələndirmək təklif ediləcəkdir. İndi cədvəl​lər ara​sında münasibətin tipini seçmək yolu ilə əlaqənin parametr​lərinin müəyyənləşdirilməsi gə​rək​dir. Enforce Referential Integrity (məlumatların tamlığının təmin edilməsi) opsi​ya​sını qoşun. Bu cədvəllər üçün One-to Many (birin-çoxa) münasibəti müəyyən olunacaq və müəyyən olunmuş əlaqənin tipi Relationships Type (əlaqənin tipi) oblastında əks etdi​riləcəkdir. Bu o deməkdir ki, ilkin və ya əsas cədvəlin bir yazısına əlaqələndirilən (tabe) cədvəlin bir neçə yazısı uyğun gələ bilər. Relyasiya tipli məlumat bazalarında cədvəllər ara​sın​da bu cür münasibət da​ha çox tətbiq olunur. Creat (yarat​maq) düyməsini sıxdıqdan sonra cədvəllər arasında yaranan əlaqə qrafik  formada görünəcəkdir.

Tamlıq şərti əlaqələndirilən cədvəldəki yazı​ların əsas cədvəldəki yazılara uyğun gəlməsini tə​ləb edir.

Materialların hərəkəti uçotu məsələsi ilə əlaqədar nəzər​dən keçir​diyimiz məsələdə, deyək ki, Materiallar cəd​vəli ilə Mədaxil cədvəllərini əlaqələndiririk. Material​lar cədvəlinə əsas cədvəl, mədaxil cədvəlinə isə tabe cədvəl kimi baxaq. Bu halda əlaqələndirməni həyata keçirmək üçün materi​allar cədvəlindəki materialın kodu sahəsini mani​pulyatorun göstəricisi ilə mədaxil cədvəlindəki materia​lın kodu sahəsi üzərinə sürüyüb, manipulya​torun sol düyməsi​ni buraxın. Açılan əlaqələr pəncə​rəsində məlumatların tamlığının təmin edilməsi bayraqcığını qoşun və Creat (yaratmaq) düyməsini sıxın. Seçdiyiniz iki cədvəl arasında əlaqə yaranacaq və ekranda bunun qrafik təsvirini görəcək​siniz. Tamlıq şərti yazıların (bizim misalda materiallar cədvəlindəki) təsadüfən ləğv edilməsi​nə imkan vermir. Məhz tamlıq şərtinin gözlənməsi im​kan verir ki, tabe cədvəl​lərdəki məlumatlar «yetim» qalmasın (deyək ki, material kodları adsız, sifa​riş​lər müştərisiz, qiymətlər tələbəsiz, əmək haqqı konkret şəxssiz qalmır).

Cədvəllər arasındakı əlaqələr müəyyənləş​dirilər​kən Cascade Update Related Field (əlaqələndi​ril​miş sahələrin kaskad təzələnməsi) və Cascade Deleted Records (əlaqələndi​rilmiş yazıların kaskad ləğv edilməsi) parametrlərindən də istifadə edilə bilər. Həll etdiyiniz məsələ​nin xarakterin​dən və ya qarşınıza qoyduğunuz məqsəddən asılı olaraq bu parametrlərin seçim variantını özünüz müəyyən et​mə​lisiniz.

Mürəkkəb quruluşlu formaların yaradılması qaydaları

Göstərmişdik ki, formaların yaradılmasının məqsədi cədvəllərə məlumatların daxil edilməsi pro​sesinin sadə​ləşdirilməsindən və bu prosesi isti​fa​dəçinin tələblərinə maksimum münasib etməkdən ibarətdir. Tutaq ki, mədaxil və ya məxaric cədvəlinə məlumatları daxil etməkdən ötrü forma yaratmaq tə​ləb olunur. Bu cədvəllərə daxil edilməli olan məlumatların bir hissəsi Materiallar cədvəlində də əks etdirilmişdir. Mədaxil və Məxaric cədvəllə​ri​nin doldu​rul​ması prosesində uyğun məlumatların Materiallar cədvə​lindən yaradılacaq uyğun formaya avtomatik daxil edilməsi həm cədvəllərin doldu​rul​ması prosesini sürətləndirməyə, həm də məlumat​ların daxil edilməsi prosesində yol verilə biləcək səhvlərin minimuma endirilməsinə şərait yaradar​dı. Deməli, yaradacağımız formada iki cədvəldə yer​lə​şən sahələrin əks etdirilməsi zəruridir. 

Access əlaqələndirilmiş cədvəllərin məlumatları​nın əks etdirilməsinə imkan verən mürəkkəb for​malar yaratmağa imkan verir. Mürəkkəb quruluşa malik forma yaratmaq üçün öncə, yaradılacaq forma​da məlumatları əks etdirilməli olan cədvəllər ara​sında əlaqə yaradılmalıdır. Əgər cədvəl​lər ara​sın​​da əlaqə yaradılmayıbsa, onları forma ilə əlaqə​ləndirmək olmaz.

Formaların yaradılması və yaradılan formaya müxtəlif cədvəllərdən sahələrin əlavə edilməsi qay​​dası kifayət qədər ətraflı şərh edildiyindən, burada onun üzərində dayanmaya​cağıq. Qeyd edək ki, əlaqələndi​rilməmiş cədvəllərdən sahə​lərin seçil​mə​sinə cəhd edildikdə Forma Ustası işi dayan​dı​rır, əvvəlcə cədvəllər arasında əlaqə yaradıb, sonra isə Forma Ustasını təkrar buraxmağın zəruri ol​ma​sı barədə xəbərdarlıq edir. Əgər cədvəllər «bi​rin-çoxa» münasibəti ilə əlaqələndirilibsə, sizə məlumatların təqdim olunma tipini (yəni, formanın əsas yaxud tabe cədvələ əsaslanma​sını) seçmək təklif olunacaqdır.

Əgər forma məlumatları əsas cədvəldən asılı olmayaraq təqdim edirsə, onda tabe cədvəlin məlumatları dia​loq pəncə​rəsinin sağ tərəfində yerləşən lövhədə əks etdirilir.

Nəticədə alınan forma ya lent, ya da cədvəl ta​be forma olacaq və tabe cədvələ aid olan informasi​yanı əks etdirə​cəkdir. Tabe forma tərkibli (mürəkkəb)  forma​dır və əlaqə​lən​dirilmiş cədvəllərdən məlu​mat​​la​rın əsas cədvəldəki bir yazıya tabe cədvəldə bir neçə yazının uyğun gəldiyi hal​larda əks etdirməyə imkan verir. Tabe forma əsas formaya tətbiq olunur. Əgər əsas formanın özü də kifayət qədər mürəkkəb olarsa, tabe formanın əks etdirilməsi üçün əlaqə variantını seçmək olar. Bu halda əsas formaya düymə əlavə olunur və onu sıxmaqla tabe formanı açmaq olur.

Əgər formanın təqdimolunma tipi kimi cədvə​lə əsasla​nan təsvir üsulu seçilərsə, onda cədvəllər​dən məlumatlar ümumi yazı kimi birləşdirilir.

Sorğular və onların yaradılması qaydaları

Əgər formalar əsasən VB-ni təş​kil edən cədvəllərə məlumatların daxil edilmə​si və müxtəlif cədvəllərdə ar​tıq mövcud olan məlumat​ların korreksiya edilməsi üçün yara​dılırsa, sorğuların yaradılmasının əsas məqsədi isti​fadə​çi​lər tərəfindən müəyyənləşdirilən şərtlərə uyğun olaraq bir və ya bir neçə cədvəldən məlumatların seçimini həyata keçirməkdən ibarətdir. 

Access-də sorğunun 5 müxtəlif tipini yarat​maq və tətbiq etmək mümkündür: seçim sorğuları, pa​ra​metrik sorğular, çarpaz sorğular, dəyişdirmə (təzələmə) sorğuları və SQL (Structured Query Language - strukturlaşdırılmış sorğu dili) spesifik sorğular. VB-də istifadə olunan sorğuların əksəriyyəti seçim sorğularından ibarət olur və bunlar bir və ya bir neçə cədvlədən məlumatların nəticə-cədvəl forma​sında təsvir edil​məsi üçün yaradılır. VB-yə aid olan digər obyektlər kimi sorğular da müxtəlif üsullarla yaradıla bilər.

Sorğunun yaradılması üsulunu seçməkdən ötrü əvvəlcə mə​lumat bazası (Post: Database) dialoq pəncərəsini açın və bu pəncərədə Queries (sorğular) bölməsini aktivləşdirin və New (yaratmaq) düyməsi​ni sıxın. Ekrana New Queru (sorğu yaratmaq) pəncə​rə​si açılacaqdır. Sizə açılmış dialoq pəncə​rəsi​nin sağ tərəfindəki lövhədə əks etdiril​miş siya​hı​dan sorğunu yaratmaq üçün istifadə edilə biləcək variant​lardan birin seçmək təklif oluna​caq:

· Design View (sorğu konstruktoru), təzə sorğunu «əl» üsulu ilə yaratmaq üçün istifa​də edilir.

· Simple Query Wizard (sadə sorğu ustası) - seçil​miş sahələr əsasında sadə sorğuların yaradıl​ması üçün istifadə edilir.

· Crosstab Query Wizard (çarpaz sorğu ustası)- məlumat​ların kompakt formatla, başqa sözlə, məlumatların elek​tron cədvəllərdəki təsvir for​ma​tına oxşar təsvir edilməsinə imkan verən sor​ğuların yaradılması üçün istifadə edilir.

· Find Duplicates Query Wizard (dublikat sorğu ya​radan Usta)- cədvəllərdəki, yaxud sadə sor​ğu​la​rdakı qiymətlərin dubli​katını (nüsxəsini) əks et​di​rən sor​ğuların yaradılması üçün istifa​də edilir.

· Find Unmatched Query Wizard (qeyd olunma​mış yazılar üzrə sorğu yaradan Usta) - bir cədv​əldən digər cədvəldəki yazılarla əlaqə​si olmayan yazı​ların əks etdirilməsinə im​kan verən sorğuların yaradılması üçün isti​fadə edilir.

Sadə sorğu yaratmaq üçün açdığınız pəncərədəki siyahıdan Design New (sorğu konstruktoru) sətrini açıb, OK düyməsini sıxın. Access hələlik sorğunun boş layihəsinin təsvirini göstərəcək və həmçinin Show Table (Cədvəllərin göstəril​məsi) dialoq pən​cə​rəsini aça​caq​dır. Bu pəncərə də digər pəncə​rələr ki​mi çoxbölməli formata malikdir. Lazım olan böl​məyə keçmək üçün dialoq pəncərəsinin yuxarı hissə​sində yerləşən bölmənin adını seçmək lazımdır. Burada üç  bölmə​nin adının qeyd olunduğunu görə​cək​siniz və bunların hər biri sizə sorğunu layihə​ləşdirmək üçün təklif olunan krite​rilər üzrə obyektlərin göstərilməsini təşkil etməyə xidmət edir. Bunlar aşağıdakılardır: 

Tables (cədvəllər);

Queries (sorğular);

Both (cədvəllər və sorğular birlikdə).

Bu isə o deməkdir ki, sizin yaradacağınız yeni sorğu artıq əvvəlcədən formalaşdırılmış olan həm cədvəllər, həm sorğu​lar, həm də bunların kombi​na​siyası əsasında yaradıla bilər. 

Əgər siz cədvəllər bölməsini seçsəniz siyahıda yaratmış olduğunuz cədvəllərin, sorğular bölməsini seçsəniz yarat​mış olduqunuz sorğuların (əgər heç bir sorğu yaratmamı​sınızsa, siyahı boş olacaq), Both (cədvəllər və sorğular) bölməsini seçsəniz, yaratdı​ğı​nız cədvəllərin və sorğuların adlarını görəcək​siniz.

Sorğu yaratmaq üçün əsas kimi siyahıda göstəri​lən obyekt​lərin hər hansı birini seçə bilərsiniz. Bunun üçün iki üsuldan istifadə edilə bilər. Bi​rin​ci üsul ondan ibarətdir ki, mışın göstəricisini seçdiyiniz obyektin (cədvəlin və ya sor​ğu​nun adı) üzərinə gətirib, sol düyməni ikiqat şıqqıl​dadırsınız və bu işi seçmək istədiyiniz di​gər obyektlər üçün də yerinə yetirirsiniz.

İkinci üsulda isə siyahıdan seçdiyiniz cədvə​lin (və ya sorğunun) adını qeyd edib Add (əlavə et) düy​mə​si​ni sıxmaqla seçdiyiniz obyekti sorğuya əlavə edir​siniz və bu işi sorğu yaratmaq üçün əsas rolunu oyna​ya​caq digər obyektlər üçün də yerinə yetirirsi​niz. 

Layihələşdirilən sorğuya cədvəllərin və sorğu​la​rın əlavə edilməsi prosesi Close (qapatmaq) düymə​sini sıxmaqla başa çatdırılır.

İndi artıq yaratmış olduğunuz cədvəllərdən bi​rinə, məsələn, mədaxil cədvəlinə əsaslanan sorğu yaratmaq üçün aşaqıdakı əməliyyatları yerinə yeti​rin.

1) Məlumat bazası dialoq pəncərəsində Que​​ri​es (sorğular) bölməsini seçib New (Yart​amaq) düymə​si​ni sıxın. Açılan New Query (sorğu yaratmaq) pən​cərəsində siyahıdan Sim​ple Query Wizard (sadə sorğu ustası) sətrini seçib OK düyməsini sıxın. Sadə sor​ğunun ya​ra​dılması dialoq pəncərəsi açıla​caqdır.

2) Açılan dialoq pəncərəsi bir neçə cədvəl və ya sorğudan sahələri seçib yaratmaq istədiyiniz sor​ğu​ya əlavə etməyə imkan verir. Cədvəllər sorğular mətn sahəsində açılan siyahıdan mədaxil cədvəli​nin adını seçin. Pəncərənin sol tərəfdə əks olunan lövhəsində mədaxil cədvə​lindəki sahə​lərin adlarının siyahısının əks etdirildiyini görəcək​siniz. Bu si​ya​hıdakı elementlərdən hər birini istədiyiniz ardıcıllıqla sağ tərəfdəki lövhəyə geçirə bilərsi​niz. Bunun üçün soldakı lövhədə sahənin adını qeyd edib > düyməni sıxmaq kifayətdir. Pəncərədəki bu qəbildən olan digər düymələr, sahələrin adlarını bü​tövlüklə və ya tək-tək bir pəncə​rədən digər pən​cə​rəyə keçirmək funksiyasını yerinə yetirir. Pəncə​rə​lər​də növbə ilə sahələrin adını qeyd edib, bu düy​mələri sıxmaqla onların yerinə yetirdiyi funksi​ya​lar​la əyani tanış ola bilərsiniz. Layihə​ləş​dirdiyiniz sor​ğuda adları sağ tərəfdəki pəncərədə qeyd olun​muş sahə​lərin məzmunu əks etdiriləcəkdir. Nəzərə alın kı, sorğunun yerinə yetirilməsi nəticəsində alı​nacaq nəticə-cədvəldə məlu​matların əks etdi​ril​​məsinin ardıcıllığı sağdakı pəncərədə yuxa​rıdan aşa​ğıya sahələrin  adlarının hansı ardı​cıl​lıqla əks etdirilməsindən asılı olacaqdır. 

3) Cədvəllər/sorğular siyahısından ixtiyari cəd​vəlin və ya sorğunun adını seçib onlara aid olan sahələrin də adla​rını layihələşdirilən sorğuya 2-ci addımda qeyd olunanları yerinə yetirməklə əlavə edə bilərsiniz. Hələlik isə mədaxil cədvəlindən seçdiyiniz sahələri sağ tərəfdəki lövhə​yə əlavə edin və sonda Next (Davam et) düyməsini sıxın.

 4) Əgər seçdiyiniz sahələrin içərisində Auto Numver (sayğac) tipli sahə olarsa, açılan növbəti pən​cərədə sizə məlu​matların əks etdiril​məsinin yekun və ya müfəssəl rejim​lərindən birinin seçilməsi təklif ediləcəkdir. Bu pəncərədə Detail (Shovs everytileld otield of everu record( (Müfəssəl) rejimi seçildikdə sorğuda hər bir yazının əks etdirilməsi təmin edilir. Summaru (Yekun) rejimi isə sorğuda ümumi yekunların (məsələn, orta hesabi kəmiyyəti və s.) hesablanması lazım olan hallarda seçilir. Siz hələlək Detail rejimini seçin və Next (Davam et), açılan növbəti pəncərədə isə OK düymə​si​ni sıxın.

5) Sonuncu pəncərədə sorğuya ad verin və Finish (Hazırdır) düyməsini sıxmaqla yaratdığınız sorğu​nu yerinə yetirin. Ekranda yaratmış olduğunuz sor​ğu​nun yerinə yetirilməsi nəti​cəsində alınan nəticə-cədvəlin təsvirini görəcəksiniz. 

Siz artıq Access-in imkan verdiyi üsullardan biri ilə (sadə sorğu Ustasından istifadə etməklə) konkret bir cədvələ əsaslanan sorğunun yaradılması və yerinə yetirilib nəticə​nin alınmasını təmin edən bütün mərhələlərlə tanış oldunuz. Qeyd edək ki, sorğunun yaradılması üçün hansı üsulun seçilməsi onun yaradılmasının məqsə​dindən asılıdır. Belə ki, əgər sorğu məlumatların bir ne​cə cədvələ daxil edil​məsi, yaxud da bir neçə cədvəl​dən məlumatların çap edilməsi məqsədi ilə yaradı​lırsa, bu halda formalar Ustası və hesa​batlar Ustasından istifadə etmək daha məqsədəuyğundr. Ona görə ki, iş prosesində usta özü lazım olan sor​ğunu yaradır.

Access-də sorğunun yerinə yetirilməsinin nəti​cə​si Dunaset adlanır. Sorğunun yerinə yetirilməsi nəticəsində alınan nəticə-cədvəldə əks etdirilən məlumatlar adi cədvəllərdə olduğu kimi alətlər pa​nelindəki uyğun düymələrdən istifadə edilməklə filtrlənə və çeşidlənə bilər. Əgər alınan nəticə​ni çeşidləyib, sonra qapamağa (bağlamağa) cəhd etsə​niz, Access sizə sorğunun quruluşundakı dəyişik​liyi saxla​mağı təklif edəcək. Quruluşun dəyişik​li​yi saxlanarkən çeşidləmə qaydası da saxlanır və buna görə də sorğu növbəti dəfə açıldıqda məlumat​lar çeşidlənmiş şəkildə əks etdiriləcəkdir.

Sorğunun quruluşunda dəyişiklik etmək üçün konstruktor rejiminə keçmək lazımdır. Bu rejimdə sorğu pəncərəsi iki hissədən ibarət olur. Pəncərə​nin yuxarı hissəsində sorğunun yaradılmasında iş​ti​rak edən cədvəllər və bu cədvəllər arasında əla​qə​lər təsvir edilir. Əgər yeni yaradılan sorğu əv​vəl​cədən yaradılmış cədvəllər əsasında yaradı​lır​sa, bu əlaqələr cədvəllər pəncərəsinin yuxarı his​səsinə yerləş​dirilən kimi görünəcəkdir. Əgər cəd​vəllər arasında əlaqə hələ müəyyən edilməyibsə, cədvəllərin əlaqələndirilməsini elə bu pəncərənin özündəcə yerinə yetirmək olar. Bunun üçün məlumat​lar sxemi pəncərəsində cədvəllərin əlaqələndiril​mə​si üsulunda istifadə etdiyiniz qayda kifayət edir. Nəzərə almaq lazımdır ki, bu pəncərədə yerinə yetirdiyiniz əlaqə​ləndirmə ancaq sorğu üçün  qüvvədə olacaq və məlumatların sxemi pəncərəsinə avtomatik yerləşməyəcək. 

Pəncərənin aşağı hissəsi sütunlara bölünmüş​dür. Sütun​ların sayı adətən sorğuya daxil edilən sahələrin sayına bəra​bər olur və hər sütunda bir sa​hə​nin adı əks etdirilə bilər. Sütunlardan sol tə​rəf​də yuxarıdan birinci sətrin qarşı​sında Field (sahələr): sözü qeyd olunmuşdur və bu göstərir ki, bütün sütunların bu sətrində sahənin adı əks etdi​ri​lir. İkinci sətrin qarşısında Table (cədvəl): sözü qeyd olunub və bu sətrdə sahənin aid olduğu cəd​vəlin adı əks etdirilir. Növbəti sətr Sort (çeşid​ləmə) adlanır. Bu sətrdən lazım gələndə çeşidləmə​nin istiqamətinin müəyyənləşdirilməsi üçün isti​fa​də edilir. Növbəti sətrdə Show (təsvir) bayraq​cıq​ları yerləşir. Bayraqcıq qoşulduqda sahənin məlumat​la​rı ekrana çıxır, əks halda isə çıxmır. Növbə​ti Cri​te​ria (seçim kriterisi): sətrində sahə üçün müəyyən edilən seçim kriterisi (şərti) göstəri​lir.

Deyək ki, siz mədaxil cədvəli əsasında yarat​dığınız sor​ğuda ancaq hər hansı materiala aid olan məlumatları əks etdir​mək istəyirsiniz. Bunun üçün yaratdığınız sorğunu konstruktor rejimində açıb, materialın adı sütununun seçim kriterisi sət​rin​də dırnaq işarələri arasında sizi maraqlan​dı​ran materialın adını qeyd edib, piktoqrafik men​yüdə sorğunu yerinə yetirən düyməni  !  (RUN) sıxın. Ekrana ancaq sizi maraqlandıran materiala aid məlumatlar çıxdığının şahidi olacaqsınız. İn​​di sax​lama düyməsini sıxıb sorğunun saxlanması​nı təmin edib, yenidən sorğunu konstruktor reji​min​də açın. Bu dəfə materialların daxil olma ta​rixini (gününü) göstərən sütunun kriteri sətrində <=16 (2000-ci il yanvarın 16-na kimi) şərtini daxil edib sorğunu təkrar yerinə yetirin. Bu halda ekranda 2000-ci il yanvarın 16-sına kimi (16-sı da daxil olmaqla) daxil olmuş seçdiyiniz materiala aid məlumatların əks etdirildiyinin şahidi olacaqsı​nız. Belə seçim kriterilərindən digər sahələr üçün də daxil edib alınan nəticələri özünüz təhlil edin. Seçim kriterisini müəyyən edərkən nəzərə almaq lazım​dır ki, kriteri üçün seçilən ifadə ona aid olan sahə​nin xassəsi ilə ziddiyyət təşkil etməsin. Belə ziddiyyət olduqda bu haqda xəbərdarlıq edilir və sorğu yerinə yetirilmir.

Parametrik sorğular və onların yaradılması qaydaları
Parametrik sorğular seçim kriterisi vaxta​şı​rı deyi​şilən hallarda çoxlu sayda sorğuların ya​ra​dılması və sor​ğunun layihəsində vax​ta​şırı dəyişiklik aparılması zərurə​tini aradan qaldırmaq üçün nəzərdə tutulmuşdur. Paramet​rik sorğudan istifadə edildikdə ekrana seçimin apa​rıl​ma​lı olduğu kriterinin istifadəçi tərəfin​dən daxil edilməsi üçün dialoq pəncərəsi açılır. İstifadəçi həmin pəncərəyə lazım olan kriterini daxil edir və nəticə-cədvəldə ancaq daxil edilmiş kriteriyə uyğun məlumatlar əks etdirilir.

Parametrik sorğu yaratmaq üçün aşağıdakı əmə​liyyatları yerinə yetirin:

1) Yaratmış olduğunuz seçim sorğularından bi​ri​ni kons​truk​tor rejimində açın. 

2) Seçim şərti sətrinə istifadəçiyə yönələn müraciətin mətnini kvadrat mötərizə işarələri arasın​da (müraciət mətni) daxil edin. Kvadrat mötərizə işarə​lə​ri arasında yazılmış mətn parametrin qiymətini soruşan pəncərədə istifadəçiyə yönələn müraciət rolunu oynayacaqdır. Deyək ki, açdığınız seçim sor​ğu​sun​da materialların kod sütununun Critera (seçim şərti) sətrinə [Materialin kodunu daxil edin] əlavə edib spesifikasiyanı saxlayın.

3) Sorğunun necə işlədiyini yoxlamaq üçün cəd​vəl reji​minə keçin (View/Datasheet). Bu zaman Ac​cess istifadəçiyə parametrin qiymətini daxil etməyə imkan verən Enter Parametr Value (Parametrin qiymə​tini daxil edin) pəncərəsini açacaq​dır. Parametri daxil etmək üçün nəzərdə tutulan sahənin üstündə isə kvadrat mötərizə işarələri arasında yazdığı​nız ifadə (sözlər) qeyd olunacaqdır. Mətn sahəsinə mate​r​ia​lın kodunu daxil edin və OK düyməsini sıxın. 

4) Parametrik sorğunu başqa adla saxlayın. 

Yaratdığınız parametrik sorğunu yerinə yeti​rər​kən görə​cək​siniz ki, ekranda ancaq daxil edilən parametrin qiymətinə uyğun məlumatlar əks etdi​ri​lir.

Bu qaydadan istifadə etməklə digər sütunlara (sa​hələrə) aid olan məlumatların da seçiminin  para​​metr​​dən istifadə edilməklə həyata keçirilməsi müm​​kündür.

Əməliyyat sorğuları

Əməliyyat sorğularının göməyi ilə istifadəçi məlumat​ların cədvəllərə yerləşdirilməsini, yazılar qrupunun aktu​al​laşdırılmasını (təzələnməsini), əla​və və ləğv edilmə​sini, Dynaset toplusundan istifadə etməklə yeni cədvəllərin hazırlanmasını həyata ke​çi​rə bilər. Əməliyyat sorğuları​nın 4 tipi fərq​lən​di​rilir: əlavəetmə sorğuları, ləğvetmə sorğula​rı, təzələmə sorğuları, cədvəl yaradan sorğular. Məlumat bazası pəncərəsində əməliyyat sorğula​rının adı​nın qarşısında nida işarəsi təsvir olu​nur.

Əlavəetmə sorğuları və onların yaradılması

1) Əlavəetmə sorğusunun göməyi ilə bir cədvəl​dən yazı​ların hamısını və ya seçilmiş yazıları digər cədvəlin axırına əlavə etmək olar. Bu digər cədvəl isə həmin VB-yə, yaxud digər VB-yə aid ola bilər. Digər bazanın cəd​vəlinə yazıların əlavə edilməsi üçün mənbə-cədvəli əvvəlcə məqsəd-cədvəl yerləşən baza ilə File menyüsündən Get External Date (Xarici məlumatların alın​​ması) əmrinin köməyi ilə və Link Tables (cədvəl​ləri əlaqələndirmək) opsiyasını aktiv​ləş​dirməklə əlaqələndirmək ;

 2) Əlavə olunacaq yazıları seçməkdən ötrü se​çim sorğusu yaratmaq, sonra yaradılmış sorğunu ye​ri​nə yetirib Dynaset nəticələri View menyüsündən Data Sheet opsiyası ilə cədvəl rejiminə keçməklə qiymətləndirmək; 

3) Əgər hər şey qaydasındadırsa, geri qayıdıb layihə reji​minə keçmək, Query (corğular) menyüsündən Arrend (əlavə etmə) əmrini seçmək;

4) Açılan Arrend (əlavə et​mə) dia​loq pəncərəsində Dunaset-dən (di​namik topludan) məlumatlar əlavə ediləcək cədvəlin adını Table Name (Cədvəlin adı) sahəsinə daxil etmək lazımdır. 

5) OK düyməsini sıxdıqdan sonra Access sorğu​nun spesi​fikasiya zonasına Arrend (Əlavə etmə) sət​ri əlavə edəcəkdir. Bu sətrə avtomatik olaraq sorğu​da məqsəd-cədvəldəki sahə​lərin adları ilə üst-üstə düşən sahələrin adları əlavə ediləcək. 

6) Bundan sonra piktoqrafik menyüdən üzərində nida işa​rəsi təsvir olunmuş Run düyməsini sıxmaq​la sorğunu yerinə yetirmək lazımdır. Access xüsusi dialoq pəncərəsində məqsəd-cədvələ neçə yazının əlavə olunacağı haqqında xəbərdarlıq edəcək və bu əməliyyatın yerinə yetirilməsinə icazə veril​məsi üçün OK düyməsini sıxmağın lazım olduğunu bildi​rəcəkdir.

Ləğvetmə sorğuları

Ləğvetmə sorğusunun yaradılması əlavəetmə sor​ğu​sunun yaradılmasından onunla fərqlənir ki, 3-cü addımda Query (sorğu) menyüsündən Arrend (əlavəet​mə) əmri əvəzinə Delete (ləğvetmə) əmri seçilir və nəticədə Access sorğunun spesi​fikasiyasına Delete (ləğv​etmə) sətri və sahələrin adları sütünlarına Where (Şərt) ifadəsini (sözünü) əlavə edir. Bu o deməkdir ki, istifadəçi əlavə seçim kriteriləri də əlavə edə bilər. Prosesin sonrakı mərhələlələri əlavəetmə sorğusunun yaradılmasında olduğu qayda​da yerinə yetirilir. 

Təzələmə sorğuları

Bu tip əməliyyat sorğusunun yaradılması üçün əvvəlkilər​dən fərqli olaraq üçüncü addımda Query (Sorğu) menyüsündən Update (Təzələmə) əmri seçilir. Nəticədə Access sorğunun spesifikasiyasına Update (təzələmə və ya aktuallaşdırma) sətrini əlavə edir. Bu sətrdə yerləşən uyğun sütunlarda cədvəlin yeni sahələrinin qiymətlərini göstərmək olar. Bunlar he​sablanan ifadələr ola bilər. Prosesin qalan mər​hə​lə​​​ləri əvvəlkilərdə olduğu kimi yerinə yetirilir.

Cədvəl yaradan sorğular

Sorğunun yerinə yetirilməsi nəticəsində alı​nan Dynaset dinamik toplusundan cədvəl yaratmaq üçün də istifadə etmək olar. Bundan əsas etibarilə köh​nə yazıların arxivləşdi​ril​məsi, yaxud da cəd​vəl​lə​rin ehtiyat nüsxələrinin saxlan​ması məqsədilə istifadə edilir. Bundan ötrü əvvəlcə seçim sorğusu hazırlanıb yerinə yetirilir, alınan nəticələrin isti​fadəçilərin tələbinə uyğun gəlməsinə əminlik yəqin edildikdən sonra layihələşdirmə rejiminə qa​yı​dıb, Query (sorğu) menyüsündə Make Table (Cədvəl yaradılması) əmri seçilir. Access Make Table (cəd​vəl yaradılması) dialoq pəncərəsini açır və bu pəncərədə yeni yaradılan cədvəlin adını daxil edib, OK düyməsini sıxmaq lazımdır. Bundan sonra sorğunu yerinə yetirmək, Acces-in yeni yaradılan cədvələ artıq müəyyən edilmiş sayda yazıların da​xil edilməsi  əməliyyatını sona çatdırmasını təmin etmək üçün OK düyməsini sıxmaq lazımdır.

Əməliyyat sorğularının nəticələrinin əks etdirilməsi qaydaları

Əməliyyat sorğusu məlumatları dəyişdirir, ya​xud da onla​rın bir cədvəldən digərinə köçürülmə​si​ni təmin edir. Seçim sorğularından fərqli olaraq bunlar Dynaset yaratmır. Buna görə də nəticəni ekranda cədvəl formasında əks etdir​mək mümkün olmur. Dəyişikliyi görmək​dən ötrü ya sorğunu yenidən seçim sorğusuna çevirmək (təzələmə sorğuları üçün), ya da cədvəli açmaq la​zım​dır (cədvəlyaradan, əlavəetmə və ləğvetmə sorğu​la​rı üçün). 

Təzələmə sorğusunun nəticələrinin əks etdi​rilməsindən ötrü sorğunu yerinə yetirin və Query (sor​ğu) menyüsündən Select (ceçmə) əmrini seçin. Access corğu seçmə pəncərəsini əks etdirəcəkdir. Təzələn​miş yazıları görməkdən ötrü View (görü​nüş)) menyüsündən Datasheet (cədvəl) opsiya​sını se​çin. 

Əlavəetmə, ləğvetmə və cədvəlyaradan sorğula​rın nəticə​lərinin əks etdirilməsi üçün uyğun sorğu​nu yerinə yetirin və F11 düyməsini sıxın. Ekrana məlumat bazası pəncərəsi açılacaqdır. Bazada saxlanan cədvəllərin siyahısının ekra​na çıxması üçün cədvəllər piktoqramı üzərində sol düyməni şıq​qıl​dadın. Bundan sonra təzə yaradılan, yazılar əlavə edilən və ya yazılar ləğv edilən cədvəlin adı üzərində manipulyatorun sol düyməsini ikiqat şıq​qıl​dadın.

Sorğularda hesablamaların aparılması  qaydaları

Sorğularda hesablamaların nəticələrinin əks etdirilmə​sindən ötrü əvvəlcə hər hansı cədvələ əsas​lanan seçim sor​ğusu yaradılmalı, sonra isə kon​struktor rejimində nəti​cə-cədvələ hesablamanın aparılmasına imkan verən ifadə qeyd olunan sütun əlavə edilməlidir. Bunun üçün cədvəlin yuxarı oyu​ğunda hesablamanı aparacaq ifadəni yerləşdirin və ya bu məqsəd üçün piktoqrafik menyüdə .:(\   düyməsi​ni sıxın, Expression Vuilder (İfadə quran) pəncərəni açıb, həmin pəncə​rədə təqdim edilən imkanlardan  is​tifadə edin. İfadənin qurul​ması üçün +, -, *, /, ^ (toplama, çıxma, vurma, bölmə, qüvvətə yüksəltmə) ki​mi hesab əməllərin işarələrindən Access-də sərbəst istifadə edə bilərsiniz. Belə ki, =[Miqdar]*[Qiymət] ifadəsi materialların dəyə​r məbləğini verə​cək​dir. 

İstifadəçi hər bir sahə üçün onun məzmununu emal edən funksiya göstərə bilər. Emalın nəticəsi Dynaset-də əks etdiriləcəkdir. Emal funk​siya​sı Total (qruplaşdırılmış əməliyyat) sətrində qeyd olunur. 

Bu sətrin spesifikasiyaya əlavə edilməsindən öt​rü pikto​qrafik menyüdə üzərində ( işarəsi təsvir olun​muş düyməni sıxmaq lazımdır, funksiyanın özünü həmin sətrdəki mümkün qiymətlər siyahısını açan düyməni sıxıb, seçmək olar.

Access 97-də istifadə edilən mümkün yekun funksi​yala​rı​nın siyahısı aşağıdakı cədvəldə gös​tə​rilmişdir:

	Funksi-yalar
	Şərhi
	Məlumatların tipi

	Avg
	Sahədəki məlumatların or​ta qiymətini verir
	Sayğac, pul, tarix/vaxt, hesabi

	Count
	Sahədə olan yazıların qiy​​mətini verir
	Bütün tiplər

	First
	Birinci yazı üçün sahənin qiy​mətini verir
	Bütün tiplər

	Last
	Sonuncu yazı üçün sahənin qiy​mətini verir
	Bütün tiplər

	Min
	Sahədəki minimal qiymət
	Sayğac, pul, ta​rix/vaxt, mətn

	Max
	Sahədəki maksimal qiymət
	Sayğac, pul, tarix/vaxt, mətn

	StDev
	Sahədəki qiymətlər üçün orta kvadratik uzaqlaşma
	Sayğac, pul, tarix/vaxt, hesabi

	Sum
	Sahədəki məlumatların qiy​mət​lərinin cəmini verir
	Sayğac, pul, tarix/vaxt, hesabi

	Var
	Sahədəki qiymətlərin dis​per​siyasını verir
	Sayğac, pul, tarix/vaxt, hesabi


Hesabatlar və onların mahiyyəti

Hesabat – VB əsasında hazırla​nan çıxış sənədidir. Access hesabatların hazır​lan​ması üçün müxtəlif üsulların seçilməsinə im​kan verir. Hazırlanan hesabata yazını təşkil edən məlumatların hamısı və ya onların bir his​səsi (seçi​lən​lər) daxil ola bilər. Hesabat həm cəd​vəllər və həm də sorğular əsasında yaradıla bilər. He​sa​bat saxlandıqda ancaq onun quruluşu saxlanır. İlkin baxış rejimində əks etdiri​lən məlumatlar hesa​batla birgə saxlanmır. Hesabatda VB-dəki məlumatların cari vəziy​yəti əks et​di​rilir.

Əksər hallarda sütun və lent formasına malik olan hesa​batlardan istifadə olunur. Hesabatın sütun formasında sahə​lərdəki məlumatların hər biri bir sətrdə qeyd olunur. Sütun formasında olan hesabatı sütun şəklində olan forma​nın çap vari​an​tı hesab etmək olar. 

Hesabatların yaradılması üsulları

Hesabatların yaradılması üçün 5 üsuldan is​​tifadə edilə bilər: 

· Konstruktor rejimindən istifadə edilməklə (bu re​jim​də hesabat istənilən formada yaradıla bi​lir).

· Hesabat ustalarının köməyinə əsaslanmaqla (bu üsulda hesabatın yaradılması yarımavtomatik ye​rinə yetirilir). 

· İki avtohesabat ustalarının birindən istifadə et​mək​lə (bu halda seçilmiş cədvəl və sorğunun bütün sahələri hesabata avtomatik əlavə olunur). 

· Diaqram Ustasından istifadə etməklə. 

· Poçt etiketi ustasından istifadə etməklə poçt eti​ket​lərinin yaradılması. 

Access-də hesabatın yaradılması formaların ya​radılması kimi həyata keçirilir. Burada əsas fərq ondan ibarətdir ki, hesabat yaradılarkən xaric edilən informasiyanın daha münasib təsvir edilmə​sinə imkan verən bir sıra fəndlərdən istifadə edilə bilər. Hesabatlardan bəziləri deyək ki, ayrı-ayrı cədvəllər yaxud ünvan siyahıları kimi xüsusi məlumat​ların verilməsi üçün istifadə edilir. 

Bəzi hesabatlar bir neçə mənbədən götürülən məlumatlar əsasında tərtib edilir. Bu cür hesabat​lar rəhbər işçilər tərəfindən informasiyanın təh​​​lil edilməsi, işlərin vəziy​​yətinin araşdırıl​ması və qərar qəbul edilməsi üçün isti​fadə edilə bilər. 

Ən sadə hesabatlar avtohesabatlar ustasından istifadə edilməklə yaradılır. Formalarda olduğu kimi, avtohesa​bat​ların yaradılması üçün də sütun və lent formasından isti​fa​də edilə bilər. Avtohesabat yaratmaq üçün aşağıdakı əməliyyatları yerinə yetirin:

1) Məlumat bazası pəncərəsində Rerorts (Hesabat​lar) bölməsini seçib New (Yaratmaq)  düymə​si​ni sı​xın. New Report (He​sa​batın yaradılması) dialoq pəncərəsi açılacaqdır. 

2) Açılan dialoq pəncərəsində AutoRerort: Co​lum​nar (Avtohesabat: Sütun) yaxud AutoRerort: Tavu​lar (Avtohesabat: lent) opsiyalarından birini seçin (növbəti dəfə yeni hesabat yaradanda bu opsiyalardan fərqli opsiya seçməklə nəticədə alınan hesabat for​masının fərqini izləyin). 

3) Dialoq pəncərəsinin sağda, aşağı hissəsində yerləşən və hesabatın yaradılması üçün məlumat mənbəyinin seçil​məsinə imkan verən siyahıaçan düy​məni sıxmaqla artıq yara​dılmış cədvəl və sorğu​ların kombinələşmiş siyahısını açın və bu siya​hı​dan yaratmaq istədiyiniz hesabat üçün əsas rolunu oynayacaq cədvəlin və ya sorğunun adını qeyd edib OK düyməsini sıxın. Nəticədə seçdiyiniz sorğu və ya cəd​vələ əsaslanan hesabat formasını alacaqsınız. 

4) Öncəbaxış rejimindən istifadə etməklə tər​tib etdi​yiniz hesabat formasını nəzərdən keçi​rin. 

5) Əgər hər şey qaydasındadırsa ya hesabatı çap edin, yaxud saxlanmasını təmin edin.

Hesabatların ustadan istifadə etmə üsulu ilə yaradılma​sı qaydaları

Hesabatlar avtomatlaşdırılmış üsulla yaradıldıl​dıq​da seçilən cədvəlin və ya sorğunun sahələ​ri​nin hamısı yeni yaradılan hesabatda avtomatik əks etdirilir. Əgər sizə hesa​bat yaradarkən əsas ki​mi seçdiyiniz obyektin sahələrindən seçilmiş bir hissənin əks etdirilməsi lazım kələrsə, hesabat Ustasından istifadə etməyiniz məsləhətdir. 

Hesabat Ustasından istifadə etməklə yeni he​sa​bat yaratmaq üçün aşağıdakı əməliyyatları yerinə yetirin: 

1. Məlumat bazası pəncərəsində Rerorts (He​sa​bat​​lar) böl​məsini seçib New (Yaratmaq) düyməsini sı​xın. 

2. Açılan New Rerorts (Hesabatın yaradılması) pən​cərə​sində Rerort Wizard (Hesabat Ustası) opsiya​sı​nı seçin və OK düyməsini sıxın.

3. Açılan növbəti pəncərədə hesabatı yaratmaq üçün əsas kimi götürüləcək cədvəlin və sorğunun adı​nı seçin. Pəncə​rənin sol tərəfindəki lövhədə seç​diyi​niz cədvəlin sahələ​rinin siyahısı əks olu​nacaqdır. Bunların içərisindən hesa​batda əks etdi​riləcək sahələrin adlarını seçin və iki lövhə ara​sında yer​ləşən müvafiq düymədən istifadə etməklə sağ löv​həyə keçirin. 

Əgər digər obyektə aid olan məlumatların da hesabata əlavə edilməsinə zərurət olarsa, artıq sizə məlum olan qayda ilə həmin obyekti seçib, ona aid olan sahələrdən hesabat üçün gərəkli olanlarını da sağ tərəfdəki pəncərəyə keçirə bilər​siniz. 

4. Hesabata daxil ediləcək sahələrin seçilmə​si​ni başa çatdırdıqdan sonra Next (Davam et) düy​məsini sıxın. 

5. Açılan dialoq pəncərəsində qruplaşdırma səviyyəsini seçib və ya susma rejimi ilə təklif ediləni saxlayıb Next (Davam et) düyməsini sıxın. 

6. Çeşidləmənin həyata keçirilməsi üçün sahə​lə​ri seçib, çeşidləmənin istiqamətini müəyyənləş​di​rib, Next (Davam et) düyməsini sıxın.

7. Hesabatın maketini, çap səhifəsinin forma​sını, sahə​lərin düzənlənməsi metodunu seçib Next (Da​vam et) düyməsini sıxın. 

8. Zəruri formalaşdırma stilini seçib Next (Da​vam et) düyməsini sıxın.

9. Hesabatın sərlövhəsi üçün nəzərdə tutduğu​nuz mətni da​xil edib, onun konstruktor və ya baxış rejimində açıla​cağını müəyyənləşdirib, Finish (hazırdır) düyməsini sıxın. 

10. Əgər lazım bilirsinizsə, tərtib etdiyiniz he​​sabat formasını çap edin və ya saxlayın.

Hesabatın quruluşuna dəyişikliklər edilməsi qaydaları

Əgər tərtib etdiyiniz hesabatın quruluşunda dəyişiklik aparmaq istəyirsinizsə, onu konstruk​tor (la​yi​hələşdirmə) rejimində açın və ekran​da onun elə yerləşdirilməsinə çalı​şın ki, iş​lə​mək üçün daha çox yer olsun. 

Hesabatlarda 6-ya qədər bölmə ola bilər: 

Re​rort Neader (Hesabatın sərlövhəsi) birinci səhi​fənin yuxarı hissəsində yerləşir, hesaba​tın adını göstərən mətn və digər informasiya​nın əks etdiril​məsi üçün nəzərdə tutu​lur. 

Rage Neader (Yuxarı ətək​qeyd) çapa çıxan hər sə​hi​​fənin yuxarı hissəsin​də çap edilir. 

Grour Neader (Qrup sərlövhəsi) ve​ril​miş hər bir qrupun yuxarı hissəsində çap edi​lir. Hər bir qruplaşdır​ma səviy​yəsi üçün ayrıca sər​lövhə se​çilə bilər.

Detail (Məlumatlar) oblastında cədvəllərdən, sorğular​dan seçilən məlumatlar yerləşir. 

Rage Fo​oter (Aşağı ətəkqeyd)  çap edilən hesabat forması​nın hər bir səhifəsinin aşağı hissəsində çap edilir. 

Rerort Footer (Hesabat qeydləri) hesabatın axı​rın​cı səifəsinin son hissəsində yerləşir.

 Hər hansı hesabat tərtib edilərkən yuxarıda adları çəkilən bütün bölmələrdən, yaxud da bunla​rın içərisindən seçilmiş bölmələrdən istifadə edilə bilər. Bölmələrin ölçülərinin dəyişdirilmə​si üçün ayırıcı zolaqların sürü​mə metodu ilə ölçü​sünün dəyişdirilməsi kifayət edir. 

Hesabat yaradarkən rənglərdən, xətlərdən, çər​çi​və​lər​dən, xüsusi formalaşdırma effektlərindən, şriftlərdən və digər formatlaşdırma vasitələ​rin​dən istifadə etmək olar. Hesabatlarda həmçinin əlavə aydınlaşdırıcı məntlərdən də istifadə et​mək olar. Bunlar sənədin məzmununa xələl gətirməz.

Hesabatın quruluşuna dəyişiklik edərkən cədvəl sahələ​rinin məlumatlarını əks etdirən mətn sahələri ilə ehti​yatlı davranın və belə sahələri redaktə etmək fikrindən uzaq olmağa çalışın. Əgər bu cür ehtiyatsızlıqa yol versəniz idarəetmə ele​men​ti öz sahələri ilə əlaqəni itirə bilər və nəti​cədə məlumatlar yaratdıqınız hesabatda əks olun​maya bilər. Əlaqəli mətn sahələrinin əksəriyyəti məlumatlar oblastı bölməsində yerləşir. Nəzərə alın ki, hər bir qrup sərlövhəsi üçün ən azı bir mətn sahəsi olur.

Sizin redaktə etdiyiniz sahənin əlaqəli mətn sahəsi deyil, əlavə aydınlaşdırıcı mətn olma​sına əmin olmaqdan ötrü idarəetmə elementinin xassə​sini nəzərdən keçirin.

Hesabatla işləyərkən konstruktor rejimində View (Görü​nüş) menyüsündəki iki opsiyaya diqqət edin: Preview the report (öncəbaxış) və nümunə.

Öncəbaxış opsiyası hesabatın ekranda görün​düyü formada çap ediləcəyini əks etdirir. Nümunə opsiyasından isə məlu​mat​ların yerləşmə ardıcıl​lığı​na və formasına ötəri nəzər yetirmək məqsədi ilə istifadə edilir. VB-ni təşkil edən yazıların sayı kifayət qədər çox olduqda belə baza​nın öncəbaxış rejimində nəzərdən geçirilməsi müəyyən qədər vaxt tələb edəcək. Belə vəziyyətdə məlumatların yerləşmə​sinə təxmini nəzarəti həyata keçirməkdən ötrü nümunə rejimindən istifadə et​mək tövsiyyə oluna bilər. 

Hesabata tarix və səhifə nömrələrinin əlavə edilmə qaydası

Aşağı və ya yuxarı ətəkqeydlərdə hesabata cari tarixi, cari səhifənin nömrəsini və səhifələrin ümumi sayını əla​və etmək üçün məlumat sahələri var​dır. Bunlar idarəetmə elementləridir və onla​rın lazım olan qaydada sazlanması mümkündür. Səhifəyə cari vaxtı əlavə etmək üçün =Now() funks​iyasından istifadə edilir. Cari tarixin for​matını müəyyən etməkdən ötrü müvafiq xassə seçil​məlidir. Bunun üçün isə xassələr siyahısını açmaq lazımdır. Xassələr siyahısı​nı açmaq üçün xassələr pəncərəsində maket vərəqini aktiv​ləşdirib sa​hələ​rin formatı sətrini seçin. Nəticədə açı​lan siyahıdan sizə lazım olan təsvir formasını seçin və OK düyməsini sıxın. Əgər siz cari tarixi hesaba​tın hələ bu cür xassəyə malik olan sahəsi olmayan digər bölmələrinə əlavə etmək istəyirsinizsə, onda Insert (əlavə etmə) menyüsündən Data/Time (Tarix və vaxt) opsiyasını aktivləşdirin. Bu zaman Tarix və vaxt dialoq pəncərəsi açılacaq. Bu pəncərədə istədi​yiniz təsvir variantını seçib OK düyməsini sıxın. Nəticədə hesabatın aktiv bölməsində uyğun idarəet​mə elemen​tinin və onun kodunun əmələ gəldiyini gö​rə​cəksiniz. Əmələ gələn idarəetmə elementini lazım olan yerdə yerləşdirin. 

Əgər tərtib etdiyiniz hesabat bir səhifədən iba​rət olsa, onun nömrələnməsinə ehtiyac olmur. He​sa​bat çoxsəhifəli olduqda səhifələrin nömrələnmə​si​ni həyata keçirməkdən ötrü Insert (əlavə etmə) menyüsündən Page Numbers (cəhifə​lərin nömrəsi) op​ci​yasını aktivləşdirin. Nəticədə ekrana səhifələ​rin nömrəsi dialoq pəncərəsi açılacaqdır. Səhifə​lərin nömrəsini əks etdirməkdən ötrü bu pən​cə​rədə təklif olunan iki variantdan birini seçib, səhi​fənin nömrəsinin yuxarı və ya aşağı ətəkqeyddə yerləşəcəyini, düzənləmə qayda​sını (sağda, ortada və ya sol tərəfdə), birinci səhifədə nömrə​nin yazılıb-yazılmayacağını müəyyinləşdirib, OK düyməsini sı​xın. 

Hesabatda çeşidləmə qaydasının və yazıların  qruplaşdı​rıl​ması səviyyələrinin müəyyənləşdirilməsi

Ustadan istifadə etməklə yaratdığınız hesa​bat​da məlu​mat​ların çeşidləmə üsulunu dəyişə və onların qruplaş​dırma səviyyələrini müəyyənləşdirə bilərsiniz. Bundan ötrü alətlər panelindəki Çeşidləmə və qruplaşdırma düyməsini sıxın. Nəti​cədə çeşidləmə və qruplaşdırma dialoq pəncə​rəsi açı​lacaqdır. Pəncərənin sahələr/ifadələr sütunun​da hesabatdakı sahələrin adları, növbəti sütunda isə çeşid​ləmə və qruplaşdırma nişanı əks oluna​caq​dır. Hesabat məlu​matlarının çeşidlənməsi və ya qruplaşdırılması sahələr/ifadələr sütünunda yer​lə​şən hər bir sahə üzrə apa​rıla bilər. Əgər siz sa​hələr/ifadələr sütununda yerləşən birinci sahə​nin adını seçsəniz qrupun xassələri lövhə​sindəki qrupun sərlövhəsi sətrində Yes (hə) qeyd olunduğunun şahidi olacaqsınız. Bu o deməkdir ki, həmin sahə qru​pun sərlövhəsi hesab edilir və qruplaşdırıl​mış məlumatlar seçdiyiniz sahəyə görə çeşidlənir. Əgər bundan sonra siz sahələr/ifadələr sütununda yerləşən ikinci sahənin adını seçəsi olsanız, bu zaman qrup sərlövhəsi xassə sətrində No (yox) qiymə​ti​nin qeyd olunduğunun şahidi olacaqsınız. Bu isə o deməkdir ki, həmin sahə qrup sərlövhəsi deyil. 

Çeşidləmə və ya qruplaşdırma qaydasını də​yiş​dirmək üçün sətri qeyd edib, manipulyatorun kö​mə​​yi ilə onu başqa yerə aparın. Yeni çeşidləmə və qrup​laşdırma səviyyəsi əlavə etməkdən ötrü sahə​lər/ifadələr sütununda açılan siyahıdan istədiyi​niz sahənin adını qeyd edib, qrup sərlövhəsi sətrinə Yes (hə) qiymətini əlavə edin. Qrup üçün qeyd (aydın​laş​dırı​cı mətn) müəyyən etmək istəyirsinizsə qeyd sətrinə də Yes (hə) qiymə​ti əlavə edin. 

Qruplaşdırma səviyyəsini ləğv etmək üçün uyğun sətri ayı​rıb (qeyd edib) DELETE düyməsini sıxın. Bu zaman ekranda qruplaşdırma səviyyəsi və qrup sərlöv​həsi idarəetmə ele​ment​lərinin hesabatdan ləğv ediləcəyi barədə xəbərdarlıq dialoq pəncərəsi​nin açıldığını görəcəksiniz. Sorğuya müs​bət cavab versəniz qruplaşdırma səviyyəsi və onunla əlaqədar olan bölmələr və idarəetmə elementləri ləğv edilə​cəkdir. Lakin nəzərə almalısınız ki, bu, məlumat​lar oblastı böl​məsində əks etdirilən məlumatlara aid deyil. 

Hesabata idarəetmə elementlərin əlavə və ləğv edilməsi qaydaları

Əgər hesabatı özünüz istədiyiniz formada tərtib et​mək istə​yirsinizsə, onu müstəqil layihələşdirməyi bacarmalı​sınız. Bundan ötrü əvvəlcə konstruktor reji​min​də boş hesa​bat yaratmalı, ona çeşidləmə və qrup​laşdırma baxı​mın​dan zəruri olan göstərişlər əlavə etməli, sonra isə idarə​etmə və dəgər zəruri formalaşdırma elementləri daxil etmə​lisiniz.

Hesabatı müstəqil layihələşdirmək üçün məlumat bazası pəncərəsində Reports (hesabatlar) vərəqini seçib New (Yarat​maq) düyməsini sıxın. Açılan pəncərədə hesabatı yaratmaq üçün əsas kimi seçdiyiniz cədvəllərdən birinin adını qeyd edib, Design View (Hesabatın təsviri) opsiyasını seçib, OK düyməsini sıxın. Nəticədə ekrana layihələşdir​mə reji​min​də boş hesabat (hesabat prototipi) əks olunmuş pəncərə açı​lacaqdır. Layihələşdirmə pən​cərəsi hesabatın standart quru​luşuna uyğun oblast​lara bölünür. İdarəetmə elementləri, qruplaşdırma səviyyələri və digər elementlər məhz bu sahə​lərə əla​və edilir. 

Əlaqəli sahənin hesabata əlavə edilməsindən ötrü Field List (sahələrin siyahısı) düyməsini sıxın və açılan dialoq pəncərəsindən sahəni hesabatın uyğun bölməsinə gətirin (sürüyün). Əgər istəsəniz, idarəetmə elementinə əlavə edilən adın ölçüsünü və formatını dəyişə bilərsiniz. Belə azad sahəni ləğv etmək üçün onu qeyd edib DELETE düyməsini sı​xın. 

Hesabata hesablanan sahələrin əlavə edilməsi​nin bir sıra üsulları var. Bunlardan ən sadəsi hesablanan sahənin hesa​batın yaradılması üçün əsas kimi istifadə edilən sorğuya daxil edilməsidir. Hesabatdan sorğuya müraciəti həyata keçir​məkdən ötrü hesabatın xassələri pəncərəsini açın və bu pəncərədə məlumatlar vərəqini aktivləşdirib, yazıla​rın mənbəyi sətrində qurma düyməsini sıxıb, sorğunu açın. Əgər hesabat əvvəlcə cədvələ əsas​lanırdısa, sizə indi onun sorğuya əsaslandığı haqda xəbərdarlıq ediləcəkdir. OK düyməsini sıxın. İfadə quranın köməyi ilə hesablanan sahəni hesabata əlavə edib, hesabatın saxlanmasını təmin etdikdən sonra onu bağlayın. Bundan sonra hesablanan sahə sahələr siyasında istifadə edilə bilən ola​caqdır.

� İnternet mühitində fəaliyyət göstərən ümumdünya hörümçək toru (WWW - World Wide Web) adlı qlobal hipermediya paylanmış informasiya sistemi bir çox nəşrlərdə sadəcə, Veb kimi işlədilir. 





� Relyasiya VB-lərində relyasiya əməliyyatlarını


� Pəncərələrin sayı, rəngi, ölçüsü, istifadəçi piktoqramları və s 


� Məsələn, Excel cədvəl prosessorundakı verilənlərdən istifadə etmək və ya şəbəkə serverinə müraciət etmək.


� VBİS şəbəkə tərəfindən istifadə edildikdə


� interaktiv rejimdəmi, import vasitəsiləmi və ya xüsusi proqramın köməyi iləmi


� Tranzaksiya dedikdə, verilənlərin məntiqi tamlığının saxlanması şərti ilə istifadəçinin VB-də icra etdiyi əməliyyatlar ardıcıllığı nəzərdə tutulur.


� Verilmiş məqamda icrası mümkün olan əməllərə aid xəbərlər


� məsələn, verilənlərin varislik, mücərrəd tipləri və s 


� Dialoq pəncə�rəsində olan OK və ya hər hansı digər düyməni sıxın dedikdə, bundan sonra manipuly�atorun (mışın) göstəricisini adı çəki�lən düymə üzərinə gə�ti�rib, manipulyatorun sol düyməsini şıqqıldatmaq (təkqat sıxıb-buraxmaq) mənasında iş�lədə�cəyik. 

